
ᑎᑎᕋᖅᓯᒪᓂᖓᓂ ᐊᔾᔪᐊᖅᑕᐅᔾᔭᐃᒃᑯᑦ © 2024 ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ

ᓯᕗᓪᓕᕐᒥ ᑎᑎᕋᖅᑕᐅᓚᐅᖅᑐᖅ ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑏᑦ: ᓄᓇᓕᖕᓂ ᐊᑐᖅᑕᐅᕙᓚᐅᖅᑐᓂ 1950–1975 
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓂᑦ, ᐊᐃᑉᕆᓕ 2013.

ᑕᒪᕐᒥᒃ ᐱᔪᓐᓇᐅᑎᑕᐅᔪᑦ ᐸᐸᑕᐅᕗᑦ. ᐊᑐᖅᑕᐅᓂᕐᒥ ᓇᓕᐊᑐᐃᓐᓇᖅ ᐃᓚᖓᓐᓂ ᐆᒥᖓ ᑎᑎᕋᖅᑕᐅᓯᒪᓂᐅᔪᒥ 
ᓴᖅᑭᑎᑕᐅᒃᑲᓐᓂᕐᓂᖓᓂ, ᓇᒃᓯᐅᔾᔭᐅᓗᓂ ᖃᓄᑐᐃᓐᓇᖅ ᐋᖅᑭᒃᓯᒪᓗᓂ ᐅᕝᕙᓘᓐᓃᑦ ᖃᓄᐃᑦᑐᑐᐃᓐᓇᒃᑯᑦ, 
ᖃᕋᓴᐅᔭᑎᒍᑦ, ᐊᐅᓚᓂᐅᔪᒥ, ᐊᔾᔨᓕᐅᖅᑕᐅᓂᖓᓂ, ᓂᐱᓕᐅᖅᑕᐅᓂᖓᓂ, ᐅᕝᕙᓘᓐᓃᑦ ᐊᓯᐊᒎᖅᑐᒥ, ᐅᕝᕙᓘᓐᓃᑦ 
ᑐᖅᑯᖅᑕᐅᓗᓂ ᐅᑎᖅᑎᒐᒃᓴᐅᔪᒥ ᐱᓕᕆᔾᔪᓯᐅᔪᒥ, ᑎᑎᕋᖅᓯᒪᔪᒥ ᐊᖏᖅᑕᐅᓯᒪᓇᓂ ᑎᑎᕋᖅᑎᐅᔪᒥ, ᓱᕋᐃᓂᐅᕗᖅ 
ᐊᔾᔪᐊᖅᑕᐅᔾᔭᐃᒃᑯᒻᒥ ᒪᓕᒐᖓᓐᓂ.

ᑐᕌᖅᑎᑕᐅᔪᖅ
ᑖᓐᓇ ᐅᖃᓕᒫᒐᖅ ᑐᕌᖅᑎᑕᐅᕗᖅ ᕿᑭᖅᑕᓂ ᐃᓄᖏᓐᓄᑦ. ᐳᐃᒍᖅᑕᐅᓚᐅᖅᓯᒪᖁᙱᓚᕗᑦ ᑕᐃᔅᓱᒪᓂᑕᐃᑦ ᓂᐱᕗᓪᓗ 
ᓴᙱᔫᒃᑲᓐᓂᖁᓪᓗᒍ.

ᐆᒥᖓ ᐅᓂᒃᑳᓕᐊᒥ ᒥᒃᓵᓄᑦ  
(2024−ᒥ ᑎᑎᕋᖅᑕᐅᓂᐅᔪᖅ)
ᐅᓇ ᐅᓂᒃᑳᓕᐊᖅ ᓯᕗᓪᓕᕐᒥ ᓴᖅᑭᑎᑕᐅᓚᐅᖅᐳᖅ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓂᑦ (QIA) ᐅᓂᒃᑳᓕᐊᓂᑦ 
ᑎᑎᕋᖅᑕᐅᒋᐊᙵᖅᑐᓂ ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑎᓂᑦ (QTC) 2010−ᒥ ᐊᒻᒪ ᓴᖅᑭᑎᑕᐅᓪᓗᓂ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᓐᓂᑦ 2013−ᒥ. 2024−ᒥ, ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᓄᑖᙳᕆᐊᖅᑎᑦᑎᓚᐅᖅᐳᑦ ᐅᓂᒃᑳᓕᐊᓂᑦ 
ᐃᓕᓯᒃᑲᓐᓂᖅᖢᑎᒃ ᐊᑖᓂ ᓇᓗᓇᐃᖅᓯᔾᔪᑕᐅᔪᓂ, ᐋᖅᑭᒋᐊᖅᓯᓪᓗᑎᒃ ᑕᒻᒪᖅᓯᒪᔪᓂ ᐃᓂᐅᔪᓂ ᐊᑎᓪᓚᕆᖏᓐᓂ, ᒥᑭᑦᑐᓂ 
ᐋᖅᑭᒋᐊᖅᓯᓪᓗᑎᒃ ᑕᒻᒪᖅᓯᒪᔪᓂ ᐅᖃᐅᓯᐅᔪᒥ ᐊᒻᒪ ᐅᖃᐅᓯᕐᓂ ᐋᖅᑭᒃᓯᒪᓂᖏᓐᓂ, ᑕᒻᒪᖅᓯᒪᔪᓂ ᐋᖅᑭᒃᓱᐃᓪᓗᑎᒃ ᓄᓇᙳᐊᓂ, 
ᐊᒻᒪ ᐊᓯᔾᔨᖅᓯᓪᓗᑎᒃ ᐃᓚᖏᓐᓂ ᐊᔾᔨᙳᐊᓂ. ᐃᓄᒃᑎᑐᑦ ᑎᑎᕋᖅᓯᒪᓂᐅᔪᓂ ᐃᓕᓯᓚᐅᖅᐳᑦ ᐊᑖᓂ ᓇᓗᓇᐃᖅᓯᔾᔪᑕᐅᔪᓂ. 

ᓇᐃᑦᑐᒥᒃ ᐱᒋᐊᕈᑎᖓ ᐊᒻᒪ ᐱᒋᐊᕈᑎᖓᑕ ᑎᑎᕋᖅᓯᒪᓂᖏᑦ 2013−ᒥ ᑎᑎᕋᖅᑕᐅᓯᒪᓂᐅᔪᒥ ᓇᓂᔭᐅᔪᓐᓇᖅᐳᑦ ᐃᓱᐊᓂ 
ᐅᓂᒃᑳᓕᐊᒥ ᑐᓂᓯᓂᕐᒥ ᖄᒃᑲᓐᓂᐊᒍᑦ ᑎᑎᕋᖅᓯᒪᓂᐅᔪᒥ.

• Grise Fiord
(Ausuittuq)
ᐊᐅᓱᐃᑦᑐᖅ

• Resolute 
 (Qausuittuq)
ᖃᐅᓱᐃᑦᑐᖅ

    Igloolik
      (Iglulik)
• ᐃᒡᓗᓕᒃ

• Sanirajak
ᓴᓂᕋᔭᒃ

• Clyde River 
(Kangiqtugaapik)
ᑲᖏᖅᑐᒑᐱᒃ

• Qikiqtarjuak
ᕿᑭᖅᑕᕐᔪᐊᖅ

• Pangnirtung
(Panniqtuuq)
 ᐸᓐᓂᖅᑑᖅ

• Iqaluit
ᐃᖃᓗᐃᑦ

Kimmirut • ᑭᒻᒥᕈᑦ     

• Sanikiluaq
ᓴᓂᑭᓗᐊᖅ

• Pond Inlet
(Mittimatalik)
ᒥᑦᑎᒪᑕᓕᒃ

• Kinngait
ᑭᓐᖓᐃᑦ

ᓴᖅᑭᑎᑦᑎᓂᕐᒥ ᐸᖕᓂᖅᑑᒥ
ᐸᓐᓂᖅᑑᖅ ᐃᓄᖏᑦ ᐅᓄᕐᓂᖃᖅᑐᑎᒃ ᐅᖓᑖᓄᑦ 1,300, ᐱᖓᔪᒋᔭᐅᔪᖅ ᐊᖏᓂᖅᐹᖑᖃᑕᐅᔪᓂᒃ ᓄᓇᓕᖕᓂ 
ᕿᑭᖅᑖᓗᖕᒥ. ᕼᐊᒻᓕᒃᑯᑦ ᐃᓂᖃᖅᑐᑦ ᕿᑎᐊᓂ ᑕᕆᐅᕐᒥ ᐆᒪᔪᖃᑦᓯᐊᖅᑐᒧᑦ. ᑕᐃᒪᓐᖓᓂᐊᓗᒃ, ᐃᓄᐃᑦ ᓄᓇᖃᖃᑦᑕᖅᓯᒪᔪᑦ 
ᑕᒪᑐᒪ ᕿᑭᖅᑕᖏᓐᓂ ᐊᒻᒪ ᓯᓈᖓᓂ ᑎᓄᔾᔨᕕᐅᑉ, ᑕᒡᕙᓐᖓᑦ Cape Edwards ᓂᒋᐊᑕ ᐱᖓᖕᓇᖅᐸᓯᐊᓂ 
ᓄᕗᐊᓘᑉ ᓂᒋᐅᑉ ᑲᓇᓐᓇᖓᓂ. ᕼᐊᒻᓕᒃᑯᑦ, ᑭᓯᐊᓂ ᑕᑯᓯᒪᔪᑦ ᓄᓇᒋᔭᐅᓪᓚᕆᓕᖅᑎᓪᓗᒍ ᑕᒪᓐᖓᓂᕐᒃ 1921. 
ᐱᕈᖅᐸᓪᓕᐊᓕᓚᐅᖅᑐᖅ ᕼᐊᑦᓴᒻᐸᐃᒃᑯᑦ ᓂᐅᕕᖅᑎᒃᑯᑦ ᑕᐅᖅᓰᖃᑦᑕᕐᕕᒃ ᑎᑭᒍᑕᐅᓚᐅᖅᑐᖅ ᐸᓖᓯᒃᑯᓐᓄᑦ ᐊᕐᕌᒍᐊᓂ 
1923, ᐊᔪᕿᖅᑐᐃᔨᒃᑯᑦ ᑐᒃᓯᐊᕐᕕᐊᑦ 1926, ᐊᒻᒪ ᒐᕙᒪᒃᑯᑦ ᐋᓐᓂᐊᕐᕕᖓᑦ 1930.

ᖃᓄᐃᓯᒪᓂᖓ ᑎᓄᔾᔨᕕᐅᑉ ᐊᔾᔨᐅᖏᑦᑐᖅ ᕿᑭᖅᑖᓗᖕᒥ. ᐃᓄᖏᑦ ᐃᓅᓯᒪᔪᑦ ᐱᖓᓱᐊᖅᑎᖅᑐᓂ ᑮᓇᐅᔭᓕᐅᕈᑕᐅᔪᑦ 
ᐊᒻᒪ ᓇᒦᓐᓂᖓ ᐊᓯᔾᔨᓚᐅᖅᑎᓪᓗᒍ ᑕᐃᒪᓐᖓᓂᒃ 1824. ᓯᕗᓪᓕᖅᐹᖑᓚᐅᖅᑐᖅ ᐊᕐᕙᒐᓱᐊᕐᓂᖅ, ᐱᒋᐊᖅᑐᒍ 
1824 ᑎᑭᑦᑐᒍ 1919. ᑕᒪᓐᓇ ᐊᑐᖅᑎᓪᓗᒍ, ᑕᒫᓂ 1860, ᓯᑳᑦᓯᒃᑯᑦ, ᒥᐊᓕᒐᒃᑯᓪᓗ ᐊᕐᕙᖕᓂᐊᖅᑏᑦ ᐋᖅᑭᒃᓯᓪᓗᑎᒃ 
ᐃᓂᒋᓂᐊᖅᑕᒥᓂᒃ ᑎᓄᔾᔨᕕᖕᒥ. ᓱᓇᒃᑯᑖᑦ, ᐃᓕᖅᑯᓯᕆᔭᐅᔪᓄᓪᓗ ᐊᓯᔾᔨᐅᑏᑦ ᐃᓚᖃᓚᐅᖅᑐᑦ ᔭᒐᐃᕕᒡᔪᐊᖅᑐᑎᒃ 
ᐋᓐᓂᐊᕐᓂᕐᒧᑦ ᐊᒻᒪ ᓄᖑᑕᐅᑲᓴᒃᑐᑎᒃ ᐊᕐᕖᑦ ᑐᒡᓕᐊ ᐊᓯᔾᔨᐅᑕᐅᔪᑦ ᓴᖅᑭᓚᐅᖅᑐᖅ 1921, ᐃᓄᐃᑦ ᓄᓇᖃᖅᑎᓪᓗᒋᑦ 
ᐃᓚᒌᑦ ᓄᓇᒋᕙᒃᑕᖏᓐᓂ, ᓯᕗᓕᖏᑦᑕ ᐃᓂᒋᕙᓚᐅᖅᑕᖏᓐᓂ ᑐᖔᒍᑦ 1840.1 ᑕᐃᑲᓐᖓᑦ ᐊᖑᓇᓱᐊᖅᐸᓚᐅᖅᑐᑦ 
ᖃᓄᐃᑦᑐᑐᐃᓐᓇᕐᓂᒃ ᓇᑦᓯᕐᓂᒃ ᐊᒻᒪ ᑐᒃᑐᓂ, ᕿᓚᓗᒐᓂᐊᖅᐸᒃᑐᑎᒃ ᐊᓪᓚᓐᖑᐊᓂᒃ ᐊᒻᒪ ᐊᐃᕕᕐᓂᒃ ᐊᕐᕌᒎ ᐃᓚᖓᓂ 
ᐊᒻᒪ ᒥᑭᒋᐊᕐᓂᐊᖅᐸᒃᑐᑎᒃ ᖃᑯᖅᑕᓂᒃ ᑎᕆᒐᓂᐊᓂᒃ. ᑕᒪᒃᑯᐊ ᑕᐅᖅᓰᒍᑕᐅᕙᓚᐅᖅᑐᑦ ᓇᑦᓰᑦ ᕿᓯᖏᑦ ᐊᒻᒪ ᐅᖅᓱᒃᓴᓂᒃ 
ᖁᓪᓕᕐᓄᑦ, ᓂᕿᑖᕈᑕᐅᓪᓗᑎᒃ ᐊᒻᒪ ᐱᖁᑎᓂᒃ ᐸᓐᓂᖅᑑᒥ ᐊᕐᕌᒍ ᐊᑕᐅᓯᐊᕋᓗᐊᖅᑐᒍ - ᐊᒥᐊᖅᑎᕐᓂᖅᓴᐅᕙᒃᑐᑎᒃ 
ᖃᓂᒃᓴᕐᓂᖅᓴᑦ ᓄᓇᓕᖕᓄᑦ. ᑕᒪᓐᓇ ᑮᓇᐅᔭᓕᐅᕈᑕᐅᔪᖅ ᐃᓄᓕᒫᑲᓴᖕᓄᑦ ᐊᑐᖅᑕᐅᓚᐅᖅᑐᖅ ᑐᖔᒍᑦ 1962. 
ᐱᕈᖅᐸᓪᓕᐊᓂᖏᑦ ᒐᕙᒪᒃᑯᑦ, ᐱᔨᑦᓯᕋᐅᑏᓪᓗ ᐸᓐᓂᖅᑑᒧᑦ ᐱᖓᓱᐊᓐᓂ ᐊᓯᔾᔨᐅᑕᐅᓕᓚᐅᕐᒥᔪᑦ. ᑕᒪᓐᓇ ᐊᓯᔾᔨᐅᑕᐅᔪᖅ 
ᓱᕐᕋᐃᓚᐅᖅᑐᖅ ᐊᖑᓇᓱᖕᓂᑦᑯᑦ ᐊᒻ ᒥᑭᒋᐊᕐᓂᐊᓂᒃᑯᑦ ᑮᓇᐅᔭᓕᐅᕈᑕᐅᔪᓂᒃ ᐊᒻᒪ ᐊᒃᓱᕉᑕᐅᓪᓗᑎᒃ ᐃᓄᖕᓄᑦ 
ᓄᒃᑎᖅᑎᖅᑕᐅᓂᒃᑯᑦ ᓄᓇᓕᖕᓄᑦ. ᑖᓐᓇ ᓄᓇᓕᓐᖑᖅᑎᑦᓯᓂᖅ ᐱᐊᓂᒃᑕᐅᓚᐅᖅᑐᖅ 1970.

ᐃᓄᖕᓂ ᑲᑎᙵᓂᐅᔪᓂ ᐅᓯᕗᑦ ᖃᑯᖅᑕᕐᒥ ᕿᓚᓗᒐᕐᒥ ᒪᒃᑖᖓᓂ ᐸᖕᓂᖅᑑᒥ, [1929].
ᓇᑭᙶᕐᓂᖓ: ᓚᔅᓕ ᑕᐃᕕᑦ ᓕᕕᖕᔅᑑᓐ / ᐃᓄᓕᕆᔨᑐᖃᒃᑯᑦ ᑕᒪᒃᑭᐅᒪᔪᒥ ᑲᑎᙵᓂᐅᔪᒥ / 
ᐅᖃᓕᒫᒐᖃᕐᕕᒃ ᐊᒻᒪ ᐃᑦᑕᕐᓂᓴᓕᕆᔨᒃᑯᑦ ᑲᓇᑕᒥ / a102680.



4ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑏᑦ ᐸᖕᓂᖅᑑᖅ ᓄᓇᓕᖕᓂ ᐊᑐᖅᑕᐅᓂᑯᓂ

ᑕᐃᔅᓱᒪᓂ 
ᓄᓇᒥᐅᑕᐅᑎᓪᓗᑕ
ᐃᓚᒌᑦ ᓄᓇᒋᕙᒃᑕᖏᑦ
ᐅᖅᑯᕐᒥᐅᑦ ᐃᓄᐃᑦ ᑕᒡᕙᓐᖓᑦ Lee Side ᖃᖓᓂᑖᓗᒃ ᐊᒻᒪ 
ᐊᑐᖅᑕᐅᕙᒃᑐᓂ ᓂᒋᕐᒥᐅᑕᖏᓐᓄᑦ ᕿᑭᖅᑖᓘᑦ ᑲᖏᖅᑐᒑᐱᖕᒥᑦ 
ᓴᓐᓂᕈᑎᐅᑉ ᐃᒪᖓᓂᒃ, ᑕᑯᓄᖓᑲᓴ ᖃᓂᐊᓄᑦ ᐃᖃᓗᐃᑦ 
ᐃᒪᖓᑕ.2 ᐊᒡᒍᖅᓯᒪᑎᑕᐅᒐᓗᐊᖅᑐᑎᒃ ᖃᖅᑲᓄᑦ ᐊᒻᒪ ᓯᕐᒥᓄᑦ, 
ᑕᒪᓐᓇ ᐊᕙᑎᐊ ᐳᐃᔨᖃᐅᒻᒪᕆᒃᑐᖅ, ᑐᒃᑐᐃᑦ ᐊᒻᒪ ᐃᖃᓗᒃᐃᑦ; 
ᐊᕐᕌᒍᒐᓴᖕᓂᑦ ᐃᓄᐃᑦ ᐃᓅᔪᓐᓇᓚᐅᖅᑐᑦ ᐊᓐᖑᑕᒥᓄᑦ 
ᐆᒪᔪᕐᓄᑦ. ᑐᒃᑐᐃᑦ, ᓇᑦᓰᓪᓗ, ᐱᓗᐊᖅᑐᒥᒃ, ᓂᕿᖃᕈᑕᐅᓚᐅᖅᑐᑦ 
ᐊᒻᒪ ᐊᓐᓄᕌᒃᓴᖃᕈᑕᐅᓪᓗᑎᒃ ᐊᒻᒪ ᐊᖏᕐᕋᖃᕈᑕᐅᓪᓗᑎᒃ, 
ᑕᐃᒫᑦᓴᐃᓐᓇᖅ ᐊᕐᕖᑦ.

ᑎᑭᑦᑐᒍ 1840 ᐊᕐᕌᒍᖏᑦ ᓯᑕᒪᑦ ᓄᓇᓕᖕᒥᐅᑦ ᓄᓇᖃᓚᐅᖅᑐᑦ 
ᓯᓈᓂ ᐊᒻᒪ ᕿᑭᖅᑕᖏᓐᓂ ᑎᓄᔾᔨᕕᐅᑉ. ᒪᓕᒃᑐᒋᑦ ᑐᑭᓯᒋᐊᕈᑎᒃᓴᑦ 
ᑲᑎᖅᓱᖅᑕᐅᔪᑦ 1883, ᑕᓕᖅᐱᖕᒥᐅᖑᓚᐅᖅᑐᑦ ᓂᒋᐊᑕ 
ᐱᖓᖕᓇᖓᓂ ᓯᓈᓂ; ᑖᒃᑯᐊ ᕿᓐᖑᐊᒥᐅᑦ ᓄᕗᐊᓂ ᑎᓄᔾᔨᕕᐅᑉ 
ᑕᐃᑲᓐᖔᕐᓂᑯᐃᑦ ᐃᒥᔾᔭᓐ ᑎᑭᑦᑐᒍ ᐅᓱᐊᓗᐃᑦ; ᑭᓐᖓᐃᒥᐅᑦ 
ᓯᓈᓂ ᖃᖅᑲᐅᖅᑐᒥ ᐳᖅᑐᔪᓂᒃ ᑐᓄᐊᓂ ᐱᖓᖕᓇᐅᑉ 
ᑲᓇᓐᓇᖓᑕ ᓯᓈᓂ; ᐊᒻᒪ ᓴᐅᒥᖕᒥᐅᑦ ᑕᐃᑲᓂ ᓄᕗᐊᓘᑉ ᓴᓂᐊᓂ 
ᑎᓄᔾᔨᕕᐅᑉ. ᐊᕐᕌᒍᓂ, ᐲᕐᓂᖏᑦ ᐊᕐᕙᖕᓂᐊᖅᑏᑦ ᐊᒻᒪ ᔭᒐᐃᓂᖅ 
ᑐᖁᕋᕐᓂᒃᑯᑦ ᐋᓐᓂᐊᕐᓇᖅᑐᒃᑯᑦ ᐅᓄᕈᓐᓃᖅᐹᓪᓕᕈᑕᐅᓚᐅᖅᑐᑦ 
ᑖᒃᑯᐊ ᓇᓗᓇᐃᒃᑯᑕᖏᓐᓄᑦ ᑭᓇᒃᑰᓂᖏᓐᓄᑦ ᑲᑎᖕᒪᐅᖅᑐᑦ. 
ᐃᓘᓐᓇᑲᓴᖓᓂ ᐊᕐᕌᒍᐃᑦ 1900 ᐊᑐᖅᑎᓪᓗᒋᑦ, ᐃᓄᐃᑦ 
ᐅᓄᕐᓂᖏᑦ ᓇᓗᓇᐃᔭᖅᑕᐅᓯᒪᓚᐅᖅᑐᑦ ᒪᕐᕈᐃᓕᖓᓂᖏᓐᓂᒃ 
ᑕᒪᒃᑯᐊ ᑲᑎᖕᒪᔪᑦ, ᐊᑐᓂ ᑲᑎᖕᒪᓪᓗᑎᒃ ᑎᑭᒐᓱᐊᕐᓂᖓᓂ 1921 
ᑕᒪᒃᑯᓄᖓ ᒪᕐᕉᖕᓄᑦ ᐊᕐᕙᖕᓂᐊᕐᕕᐅᔪᓄᑦ - ᕿᑭᖅᑕᓐ ᐊᒻᒪ 
ᐆᒻᒪᓂᕐᔪᐊᖅ.3 ᐃᓄᐃᑦ ᑖᒃᑯᐊ ᑲᑎᖕᒪᔪᑦ, ᑭᓱᓂ ᓂᕆᐅᓗᐊᕋᑎᒃ 
ᒫᓐᓇ ᐸᓐᓂᖅᑑᒥᐅᑕᐅᓕᖅᑐᑦ.

ᖃᖅᑲᐃᑦ ᕼᐊᒻᓕᒃᑯᓐᓂ ᖁᒡᕙᓯᖕᓂᖃᖅᑐᑦ 1,000 ᒦᑕ ᐊᒻᒪ 
ᑕᐅᑐᒃᑐᒋᑦ ᐅᖓᓯᖕᓂᖏᑦ ᑕᑯᓇᖅᑐᖅ ᐳᖅᑐᓂᖅᓴᒻᒪᕆᖕᓂᑦ 
ᖃᖃᓂᒃ ᑕᒫᓂ 2,500 ᒦᑕ ᐊᕙᓗᓯᒪᔪᑦ Penny Ice Cap 
ᓯᕐᒥᐊᓂᒃ. ᓂᒋᐊᓂ ᐱᖓᖕᓇᖅᐸᓯᐊᓂᓗ ᐅᑭᑦᑑᓂᖅᓴᑦ. ᑖᑦᓱᒪ 
ᑎᓄᔾᔨᕕᐅᑉ ᓄᓇᖁᑎᖏᑦ ᐱᑕᖃᖅᑐᑦ ᐃᓄᐃᑦ ᐊᖑᓇᓱᒡᕕᖏᓐᓂᒃ 
ᐊᒻᒪ ᐆᒪᔪᖏᓪᓗ, ᑲᖏᖅᑐᑯᑖᓃᑦᑐᑦ, ᕿᑭᖅᑕᕋᓴᒡᔪᐊᓂ ᐊᕕᒃᓯᒪᔪᑦ 
ᑕᕆᐅᒃᑯᑦ ᓱᓪᓗᑯᑖᓂᒃ ᐊᒻᒪ ᐅᑭᐅᒃᑯᑦ ᐊᒻᒪ ᐅᐱᕐᖔᒃᑯᑦ ᓄᓇᒧᑦ 
ᐊᑕᔪᑦ ᓯᑯᐃᑦ ᐊᒻᒪ ᓯᓈ.4 

ᓇᑦᑏᑦ ᐊᒻᒪ ᑐᒃᑐᐃᑦ ᐱᑕᖃᕆᐊᖃᒻᒪᕆᖕᒪᑕ ᐃᓄᐃᑦ ᐃᓅᓯᖏᓐᓄᑦ 
ᓄᓇᒥ ᑭᓯᐊᓂ ᐊᖏᓂᖅᓴᐃᑦ ᓇᑦᓰᑦ ᐊᒻᒪ ᒥᑭᓂᖅᓴᐃᑦ ᕿᓚᓗᒐᐃᑦ 
ᐊᖑᓇᓱᒃᑕᐅᕙᒃᑐᑦ. ᐊᖏᔪᒻᒪᕇᑦ ᐊᑯᑭᑦᑑᑉ ᐅᕝᕙᓘᓐᓂᑦ ᐊᕐᕖᑦ 
ᐃᓕᖅᑯᓯᒃᑯᑦ ᐊᒻᒪ ᑮᓇᐅᔭᓕᐅᕈᑕᐅᕙᖕᓂᖏᑦ ᐱᒻᒪᕆᐅᔪᑦ ᑐᖔᒍᑦ 
ᐊᒻᒪ ᑕᒪᓐᓇ ᐊᕕᒃᑐᖅᓯᒪᓂᐅᔪᖅ ᖃᐅᔨᒪᔭᐅᓕᒻᒪᕆᓚᐅᖅᑎᓐᓇᒍ 
ᐊᕐᕙᒐᓱᐊᕐᕕᐅᓂᕕᓂᐊᓄᑦ ᑯᐃ ᓄᓇᖏᓐᓂᒃ ᐊᒻᒪ ᑯᐃ 
ᓄᓇᖓᓐᓂᒃ ᐊᒻᒪ New England.5 

ᓇᑦᓰᑦ ᓂᕿᖃᕈᑕᐅᔪᑦ ᐃᓄᖕᓄᑦ ᐊᒻᒪ ᕿᒻᒥᓄᑦ ᐊᒻᒪ ᐊᒥᖏᑦ 
ᐊᓐᓄᕌᕆᔭᐅᕙᒃᑐᑎᒃ ᐊᒻᒪ ᑐᐱᕆᔭᐅᕙᒃᑐᑎᒃ. ᐃᓘᓐᓇᑲᓴᖓᓄᑦ 
ᐊᕐᕌᒍᖏᑦᑕ 2000, ᓇᑦᓰᑦ ᓂᐅᕈᑕᐅᖃᑦᑕᖅᑐᑎᒃ 
ᑮᓇᐅᔭᓕᐅᕈᑕᐅᓯᒪᒻᒪᕆᒃᑐᑦ. ᖃᖓᓕᒫᖅ ᐊᕐᕌᒍᒥ ᐱᔭᐅᔪᓐᓇᖅᑐᑦ 
ᒪᑐᐃᖓᐃᓐᓇᖅᑐᓂ ᐃᒫᓂ, ᓯᓈᖓᓂ, ᐊᒡᓗᖕᓂᑦ ᓯᑯᒥ ᓄᓇᔪᑦ 
ᐊᑕᔪᓂᒃ ᐊᒻᒪ ᓴᕐᕙᓂ. ᖃᐃᕈᓖᑦ ᐊᒻᒪ ᐅᒡᔪᐃᑦ ᐃᓛᓐᓂᒃᑯᑦ 
ᐱᔭᐅᕙᖕᒥᔪᑦ ᐊᒻᒪ ᐊᑑᑎᖃᖅᑎᑕᐅᔪᑦ ᐊᖏᓂᖅᓴᐅᓂᖏᓐᓄᑦ 
ᕿᓯᖏᑦ ᐊᒻᒪ ᓂᕿᖃᕐᓂᖅᓴᐅᓂᖏᓐᓄᑦ. ᐅᒡᔪᐃᑦ 
ᐊᒃᑐᓈᖃᕈᑕᐅᓪᓗᑎᒃ ᐊᓄᒃᓴᓄᑦ ᐊᒻᒪ ᐊᑐᖓᒃᓴᐅᓪᓗᑎᒃ ᑲᒥᖕᓄᑦ.

ᐊᓪᓚᓐᖑᐊᑦ, ᖃᑯᖅᑕᐃᓪᓗ ᕿᓚᓗᒐᐃᑦ ᓂᕆᕙᖕᒪᑕ 
ᑎᓄᔾᔨᕕᓕᒫᒥ ᓇᐃᑦᑑᒐᓗᐊᒥ ᒪᑐᐃᖓᓂᖓᓂ ᐊᐅᔭᒃᑯᑦ. 
ᑲᑎᖃᑦᑕᖅᑐᑦ ᓄᓐᖑᐊᓂ ᐊᐅᔭᐅᑉ ᐃᒃᑲᑦᑐᓂ ᐃᒪᕐᓂ, ᑕᒪᒃᑯᐊ 
ᐊᕐᕙᖕᓂᐊᖅᑏᑦ ᕿᒫᑎᑦᓯᕕᒋᕙᓚᐅᖅᑕᖏᑦ ᑭᖑᓪᓕᖅᐹᖑᓪᓗᓂ 
1964. ᕿᓯᖓ ᓂᕈᒥᒃᑐᖅ, ᐃᖃᖅᑎᑦᓯᐊᕙᐅᓪᓗᓂ. 
ᓂᕿᖃᑦᓯᐊᖅᑐᑦ ᐊᒻᒪ ᐅᖅᓱᖃᑦᓯᐊᖅᑐᑎᒃ ᐊᒻᒪ ᒪᒃᑖᖓ (ᓯᓚᑖᓂ) 
ᒪᒪᕆᔭᐅᒻᒪᕆᒃᑐᖅ. ᐊᑕᐅᓯᕐᒥᑦ ᑑᒑᓖᑦ ᐊᓪᓚᓐᖑᐊᑦ ᐊᒥᓱᐊᓘᒐᑎᒃ 
ᓇᓂᔭᐅᖃᑦᑕᖅᑐᑦ ᑎᓄᔾᔨᕕᖕᒥ ᐊᒻᒪ ᐃᓛᓐᓂᒃᑯᑦ ᐸᓐᓂᖅᑑᑉ 
ᐃᓗᐊᓂ. 

ᐊᕐᕖᑦ, ᐱᕈᕈᓐᓇᖅᑐᑦ ᐅᖓᑖᓄᑦ 20m ᑕᑭᑎᒋᓂᖏᑦ, ᓱᓕ 
ᑕᑯᔭᐅᔪᓐᓇᖃᑦᑕᖅᑐᑦ ᑎᓄᔾᔨᕕᖕᒥ. ᐋᖅᑭᒃᓱᖅᓯᒪᔪᓂᑦ 
ᐊᖑᓇᓱᖕᓂᐅᖃᑦᑕᖅᑐᑦ ᓄᖅᑲᖅᑎᑕᐅᓚᐅᖅᑐᑦ ᐃᓱᐊᓂ 
1919, ᓂᕆᐅᖕᓇᖏᑦᑐᒥ ᐆᒪᔪᓚᐅᖅᑐᑦ ᑎᓄᔾᔨᕕᖕᒥ 
1946. ᐅᖅᑯᕐᒥᐅᑦ ᓱᓕ ᖃᐅᔨᒪᑦᓯᐊᖅᑐᑦ ᐊᖑᓇᓱᐊᕆᐊᒃᓴᖅ 
ᑖᒃᑯᓂᖓ ᑕᕆᐅᕐᒥᐅᑕᕐᔪᐊᓂ. ᒪᓕᒐᕐᓂᒃ ᒪᓕᒃᑐᑎᒃ 
ᐊᕐᕙᒐᓱᐊᖅᑎᑕᐅᓚᐅᖅᑐᑦ 1998 ᑕᒪᑐᒥᖓ ᐱᖁᓯᑐᖃᕐᒥᑦ 
ᐆᒪᑎᑦᓯᓪᓗᑎᒃ ᓄᓇᕐᔪᐊᓂ ᐊᑭᕋᖅᑐᕋᓗᐊᖅᑎᓪᓗᒋᑦ.

ᑐᒃᑐᐃᑦ ᐱᒻᒪᕆᐅᓗᐊᓕᓚᐅᖅᑐᑦ ᓂᕿᒋᓪᓗᒋᑦ ᐊᒻᒪ ᐊᒥᖏᑦ. 
ᐊᒥᓲᓐᖏᑦᑐᑦ ᑲᑎᖕᒪᔪᑦ ᑎᓄᔾᔨᕕᖕᒥ ᐊᒻᒪ Hall Peninsula 
ᐊᒻᒪ ᐊᒥᓱᑦ ᑲᑎᖕᒪᔪᑦ ᓄᕐᕋᓖᑦ ᐅᐊᖕᓇᖓᓃᖅᑐᑎᒃ ᓯᓈᖓᑕ 
ᓯᕐᒥᐅᑉ ᐊᒻᒪ ᓅᑦᑕᕐᕕᖃᖅᑐᑎᒃ ᓂᒋᕐᓄᑦ ᐊᒻᒪ ᐱᖓᖕᓇᕐᒧᑦ 
ᐊᐅᔭᒃᑯᑦ. ᐊᒥᓱᑦ ᐃᓄᑦ ᕿᒪᐃᖃᑦᑕᖅᑐᑦ ᓯᓈᓂᒃ, ᐅᑭᐊᒃᓵᑕᒫᑦ 
ᐊᖑᓇᓱᐊᕆᐊᖅᑐᑎᒃ ᓄᓇᒧᑦ.6 ᐊᐃᕖᑦ ᐊᖑᓇᓱᐊᖅᑕᐅᕙᖕᒥᔪᑦ 
ᑕᐃᑲᓂ Leybourne Islands ᖃᓂᖓᓂ ᑎᓄᔾᔨᕕᐅᑉ 
ᐅᑭᐊᒃᓵᒃᑯᑦ ᐊᒻᒪ ᓇᓐᓄᒐᓱᐊᖅᐸᒃᑐᑎᒃ ᓂᒋᐊᓂ ᖃᓂᖓᑕ 
ᑎᓄᔾᔨᕕᐅᑉ. ᐊᒥᖓ ᐊᓐᓄᕌᓕᐊᕆᔭᐅᖃᑦᑕᓚᐅᖅᑐᑦ, ᐊᒻᒪ 
ᑕᐅᖅᓰᒍᑕᐅᖃᑦᑕᖅᓯᒪᒻᒪᕆᒃᑐᓂ ᐊᕐᕌᒍᓄᑦ ᐊᒥᓱᓄᑦ. ᖃᑯᖅᑕᖅ 
ᑎᕆᒐᓂᐊᑦ ᐊᑑᑎᖃᓗᐊᓐᖏᑦᑐᑦ, ᓂᕿᒃᓴᐅᒐᑎᒡᓗ ᑭᓯᐊᓂ 
ᑮᓇᐅᔭᓕᐅᕈᑕᐅᒻᒪᕆᓚᐅᖅᑐᖅ ᒥᑭᒋᐊᕐᓂᐊᕐᓂᒃᑯᑦ ᐱᒋᐊᖅᑐᒍ 
1921 ᑕᐃᑯᖓᓕᒫᖅ 1950. ᓴᖅᑭᐅᒪᒐᔪᓐᖏᓐᓂᖅᓴᑦ ᒥᒃᓵᓂ 
ᐸᓐᓂᖅᑑᑉ ᐊᓯᖏᑦᑕ ᓴᓂᖏᓐᓂ ᓂᒋᐊᓂ ᕿᑭᖅᑖᓘᑉ ᐊᒻᒪ 
ᑮᓇᐅᔭᓕᐅᕈᑕᐅᓐᖏᓐᓂᖅᓴᐅᕙᒃᑐᓂ ᓴᓂᖏᓐᓂᒃ ᕿᓰᑦ.7 
ᓂᕿᒋᔭᐅᓪᓗᐊᑕᖅᑐᖅ ᐃᖃᓗᒃᐃᑦ, ᐱᖁᓯᑐᖃᒃᑯᑦ ᓴᐳᑎᑎᒍᑦ 
ᐊᐅᒍᓯᐅᑎᓪᓗᒍ ᒪᔪᕋᓕᖅᑎᓪᓗᒋᑦ ᑕᕆᐅᕐᒥᑦ, ᑕᓯᕐᓄᑦ. ᐃᓚᖏᑦ 
ᐃᖃᓗᒃᑕᐅᕙᖕᒥᔪᑦ ᓄᓇᐅᑉ ᑕᓯᖏᓐᓂ.



5ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑏᑦ ᐸᖕᓂᖅᑑᖅ ᓄᓇᓕᖕᓂ ᐊᑐᖅᑕᐅᓂᑯᓂ

ᐅᖅᑯᕐᒥᐅᑦ ᑎᓄᔾᔨᕕᖕᒥ ᓄᓇᖃᕋᔪᒃᑐᑦ ᐊᕐᕌᒍᓕᒫᑲᓴᒃ ᐃᓚᖏᓐᓂ 
ᐃᓚᒌᑦ ᓄᓇᒋᕙᒃᑕᖏᓐᓂ ᕿᑭᖅᑖᓗᓕᒫᒥ.8 ᑎᑭᒐᓱᐊᕐᓂᖓᓂ 
1960 ᐊᕐᕌᒍᖏᑦ ᑕᒫᓐ 12 ᐃᒡᓗᐃᑦ ᐊᒥᓱᑲᓪᓚᖕᓄᑦ ᐃᓚᒌᓄᑦ 
ᐊᖏᕐᕋᕆᔭᐅᓚᐅᖅᑐᑦ. ᐊᕐᕌᒍᒥ ᐆᒪᔪᐃᑦ ᐅᑎᖅᑕᖃᑦᑕᖅᑐᑦ 
ᐊᒻᒪ ᐃᖃᓗᐃᑦ, ᐊᒻᒪ ᓯᑯᐃᕌᖓᑦ ᐊᖅᑯᑎᒋᔭᐅᑦᓯᐊᓕᖅᐸᒃᑐᖅ 
ᑎᓄᔾᔨᕕᐅᑉ ᐊᑭᐊᓄᑦ.9 ᐊᑯᓂᒧᑦ ᐊᓯᔾᔨᐅᑕᐅᔪᑦ ᓴᖅᑭᑎᑕᐅᓚᐅᖅᑐᑦ 
ᐊᑐᓕᖅᑎᓪᓗᒋᑦ ᖁᑭᐅᑎᓂᒃ ᐊᒻᒪ ᕿᔪᖕᓂᑦ ᐅᒥᐊᓂᒃ ᐊᕐᕌᒍᐊᓂ 
1860, ᐃᓄᐃᑦ ᑲᑎᒃᑳᖓᑕ ᑕᒫᓂ ᐊᕐᕙᒐᓱᐊᕐᕕᐅᔪᓂ 
1880 ᑎᑭᑦᑐᒍ 1921 ᐊᒻᒪ ᑲᑎᒃᑲᓐᓂᖅᑐᑎᒃ ᐸᓐᓂᖅᑑᒥ 
ᐊᓂᒍᓚᐅᖅᑎᓪᓗᒍ 1962. ᑕᒪᓐᓇ ᐅᖃᐅᓯᐅᔪᖅ ᓴᖅᑭᓚᐅᖅᑐᖅ 
ᐊᕐᕌᒍᖏᓐᓂ 1930 -1962.

ᐅᑭᐅᒃᑯᑦ ᐊᑐᖅᑕᐅᒐᔪᓚᐅᖅᑐᑦ ᐊᒃᑑᕝᕙᒥ ᐅᕝᕙᓘᓐᓃᑦ ᓄᕕᒻᐱᕆᒥ 
ᓯᑯᒑᖓᑦ ᐊᒻᒪ ᐊᑦᑕᕐᓇᖅᓯᑎᓪᓗᒍ ᓯᑯᒐᓱᐊᕐᓂᖓᓂ ᐊᖑᓇᓱᒃᑏᑦ 
ᓯᓈᓃᑉᐸᓚᐅᖅᑐᑦ ᓄᓇᒦᓐᖔᖅᑐᒥᒃ ᐅᕝᕙᓘᓐᓂᑦ ᐅᑕᖅᑭᓪᓗᑎᒃ 
ᐊᒡᓗᖏᓐᓂᒃ ᓇᑦᓰᑦ. ᓇᑦᓰᑦ ᐱᔭᐅᔪᓐᓇᖃᑦᑕᖅᑐᑦ ᐊᕐᕌᒍᓕᒫᖅ 
ᐊᖑᓇᓲᑎᓂ ᐊᓯᔾᔨᖅᑐᒋᑦ ᐊᕐᕌᒍ ᐊᓯᔾᔨᖅᐸᓪᓕᐊᑎᓪᓗᒋᑦ. 
ᑕᖅᑭᖏᓐᓂ ᒫᑦᓯ ᐊᐃᐳᕈ, ᓄᓇᓕᓕᒫᑦ ᓅᖃᑦᑕᓚᐅᖅᑐᑦ ᓯᑯᒧᑦ 
ᐊᖑᓇᓱᐊᕆᐊᑐᑎᒃ “ᖃᑯᖅᑕᓂ-ᐊᑎᒋᓯᒪᔪᓂᒃ” ᓂᕿᒃᓴᕆᓂᐊᖅᑐᒍ 
ᐊᒻᒪ ᑕᐅᖅᓯᐅᑎᓗᒍ.10 ᓯᑯᐃᑦ ᐊᑕᔪᑦ ᓄᓇᒧᑦ ᐲᔭᖃᑦᑕᖅᑐᑦ 
ᓄᓐᖑᐊᓂ ᔫᓂᐅᑉ, ᐱᒋᐊᕐᓂᖓᓂ ᔪᓚᐃ, ᐊᑕᐅᓯᐊᖅᑐᑎᒃ 
ᓇᓗᓇᐃᕕᐅᒐᒥᒃ ᐊᖑᓇᓱᐊᕆᐊᖅᐸᓚᐅᖅᑐᑦ ᓯᓈᓄᑦ ᐊᕐᕕᖕᓂᑦ, 
ᐃᓄᒋᐊᓕᑦᓯᐊᖅᐸᒃᑐᓂ ᓯᓈ. ᓯᑯᐃᕌᖓᑦ ᖃᓂᖓᓂ ᑎᓄᔾᔨᕕᐅᑉ 
ᔪᓚᐃᒥ, ᐊᓪᓚᓐᖑᐊᑦ ᐊᒥᓱᒻᒪᕆᐅᓕᖃᑦᑕᖅᑐᑎᒃ. ᓄᓐᖑᑲᓴᖓᓂ 
ᐊᐅᒍᓯᐅᑉ, ᐃᓄᐃᑦ ᓄᓇᒨᖅᐸᓚᐅᖅᑐᑦ ᐊᖑᓇᓱᐊᕆᐊᖅᑐᑎᒃ 
ᑐᒃᑐᓂᒃ ᓂᕿᒃᓴᓂᒃ ᐊᒻᒪ ᐊᒥᖁᑎᒃᓴᓂᒃ ᐅᑭᐅᕐᒧᑦ. ᐅᑎᕋᒥᒃ 
ᑐᒃᑐᓯᐅᓚᐅᖅᑐᑎᒃ, ᐃᓚᒌᑦ ᐸᕐᓇᐃᖅᐸᓚᐅᖅᑐᑦ ᓯᓚᕐᓘᓂᐊᖅᑐᒧᑦ 
ᓯᑯᐃᑦ ᓱᕋᒃᑎᓯᒪᑎᓪᓗᒋᑦ ᐅᑭᐅᒃᑯᑦ ᓇᑦᓯᖅᓯᐅᕐᓂᒃᓴᒥᓄᑦ.  

ᑭᖑᓂᐊᒍᑦ 1921, ᐊᕐᕌᒍᑕᒫᑦ ᐊᑐᖅᑕᐅᖃᑦᑕᓚᐅᖅᑐᑦ 
ᐃᓚᖃᖅᑐᑦ ᕼᐊᑦᓴᒻᐸᐃ ᓂᐅᕕᕐᕕᖓᓅᖅᑐᑎᒃ ᐸᓐᓂᖅᑑᒥ. 
ᒪᓕᒃᑐᒋᑦ ᖃᓄᖅ ᖃᓂᑎᒋᔪᒥ ᓄᓇᖃᕐᓂᖏᑦ ᓂᐅᕕᕐᕕᖕᒧᑦ, 
ᐳᓛᕆᐊᕈᓐᓇᖃᑦᑕᓚᐅᖅᑐᑦ ᑕᖅᑭᑕᒫᑦ ᐅᕝᕙᓘᓐᓃᑦ ᐊᕐᕌᒍ 
ᐊᑕᐅᓯᐊᖅᑐᒍ. ᓄᓐᖑᕈᔪᖏᓐᓂᒃ ᓯᑦᑏᕝᕙ ᐊᒥᓱᑦ ᐃᓄᐃᑦ 
ᑲᑎᖃᑦᑕᓚᐅᖅᑐᑦ ᐸᓐᓂᖅᑑᒥ ᐃᑲᔪᕆᐊᖅᑐᑎᒃ ᓂᐅᕋᐃᔪᓂᒃ 
ᐅᒥᐊᕐᔪᐊᒥᑦ. ᐊᒥᓱᑦ ᐅᑎᖃᑦᑕᓚᐅᖅᑐᑦ ᖁᕕᐊᓱᒋᐊᖅᑐᑎᒃ 
ᓂᐅᕕᕐᕕᖕᒧᑦ. ᐳᓛᕆᐊᕋᔪᐃᓐᓂᖅᓴᐅᓚᐅᖅᑐᑦ ᐅᖓᓯᖕᓂᖅᓴᒥ 
ᐃᓚᒌᑦ ᓄᓇᖃᕐᕕᒋᕙᒃᑕᖏᓐᓂ ᓲᕐᓗ ᑐᕙᒡᔪᐊᖅ, ᓂᒋᐅᑉ 
ᓯᓈᖓᓂ ᓵᓐᖓᓪᓗᑎᒃ ᓛᕙᑐᐊᕆᒥᐅᑦ ᑕᕆᐅᖓᓐᓄᑦ. ᐊᖅᑯᑎᖏᑦ 
ᐸᓐᓂᖅᑑᒨᖅᐸᓪᓕᐊᓪᓗᑎᒃ ᐃᑳᕆᐊᖃᖅᑐᑦ ᖃᖅᑲᓂᒃ ᑕᐃᑯᖓ 
ᕿᑭᖅᑕᓄᑦ, ᓄᖅᑲᖓᕝᕕᒋᕙᒃᑕᒥᓄᑦ ᖃᑯᖅᑕᕐᓂᐊᕆᐊᖅᑐᑎᒃ 
ᓇᑦᓯᖅᓯᐅᕐᓂᐊᖅᑐᑎᒃ.11 ᐃᓄᐃᑦ ᐊᖑᓇᓱᐊᖅᑏᑦ ᖃᓂᐊᓂ 
ᐸᓐᓂᖅᑑᑉ ᓯᕐᒥᐊᑕ ᐱᔭᕆᐊᑭᓐᓂᖅᐹᒃᑰᖃᑦᑕᓚᐅᖅᑐᑦ ᓂᐅᕕᕐᕕᖕᒧᑦ 
ᐃᓗᐊᖅᓴᖅᑕᐅᒋᐊᖃᓕᕌᖓᒥᒃ, ᑕᐅᖅᓰᒋᐊᖅᑐᖅᑐᑎᒡᓘᓐᓃᑦ. 
ᐅᖅᑯᕐᒥᐅᑦ ᒪᓕᓚᐅᓐᖏᑦᑐᑦ ᓂᐅᕕᖅᑎᒃᑯᑦ ᓅᖁᔨᓂᖏᓐᓄᑦ 
ᒥᑭᒋᐊᕐᓂᐊᕕᐅᑦᓯᐊᕈᓐᓇᕐᓂᖅᐹᒧᑦ ᐊᒻᒪ ᑲᔪᓯᓯᒪᓪᓗᑎᒃ 
ᐊᖏᕐᕋᖃᕐᕕᖃᖅᑐᒃ ᐆᒪᔪᖃᑦᓯᐊᖅᑐᓂ ᐊᖑᓇᓱᒡᕕᒋᓗᒋᑦ. 

ᑲᑎᓯᒋᐊᓐᖓᕐᓂᖅ
ᑯᐃ ᓄᓇᖓᑕ ᕿᓈᔭᒃᑎᖏᑦ ᓯᕗᓪᓕᖅᐹᒥ ᐃᓯᓚᐅᖅᑐᑦ 
ᑎᓄᔾᔨᕕᖕᒧᑦ ᐊᕐᕌᒍᐊᓂ 1583, ᑭᓯᐊᓂ ᖃᔨᓕᓚᐅᖅᑐᑦ 
ᐃᓚᒋᔭᐅᓐᖏᓐᓂᖓᓄᑦ ᓱᓪᓗᐊᓘᑉ Northwest Passage. 
ᑲᑎᖃᑦᑕᓕᑕᐃᓐᓇᓚᐅᖅᑐᑦ ᐱᒋᐊᖅᑐᒍ 1824, ᑕᒪᒃᑯᐊ 
ᐊᕐᕙᒐᓱᐊᖅᑏᑦ ᓴᖅᑭᑎᓪᓗᒋᑦ ᑕᐃᑯᖓ ᕿᑭᖅᑖᓘᑉ, ᐊᑯᑭᑦᑑᓪᓗ 
ᐃᑭᖓᑕ ᐅᐊᖕᓇᖓᓂ ᐸᓐᓂᖅᑑᑉ, ᐃᓚᖏᑦ ᐅᖅᑯᕐᒥᐅᑦ 
ᓅᑉᐸᓪᓕᐊᓚᐅᖁᖅᑐᑦ ᐅᐊᖕᓇᖓᓄᑦ ᑕᐅᖅᓯᖃᑎᒋᒋᐊᖅᑐᖅᑐᒋᑦ 
ᐊᒻᒪ ᑎᓕᐅᖅᐸᓪᓕᐊᓪᓗᒋᑦ ᐊᕐᕙᖕᓂᐊᖅᑏᑦ ᐅᒥᐊᖅᑐᖁᓪᓗᒋᑦ 
ᒥᒃᓵᓂ ᐃᑦᑕᔭᕋᓕᐅᑉ ᐃᓯᕐᓂᐊᖅᑐᑎᒃ ᓯᖁᓕᒻᒪᕆᖕᒧᑦ ᑕᐃᑲᓂ 
ᑎᓄᔾᔨᕕᖕᒥ. ᐊᕐᕌᒍᐊᓂ 1839-40 ᐃᓐᓇᕈᓕᖅᑐᖅ ᐊᖑᑦ 
ᑕᐃᑲᓐᖓᑦ ᑭᖕᒥᒃᓱᒃ, ᐃᓄᓗᐊᐱᒃ, ᓴᖑᑎᑦᓯᔪᓐᓇᓚᐅᖅᑐᑦ 
ᑖᒃᑯᓂᖓ ᓯᑳᑦᓯᒃᑯᑦ ᐊᕐᕙᖕᓂᐊᖅᑎᖏᓐᓂᒃ ᐃᓯᖁᓪᓗᒋᑦ 
ᑎᓄᔾᔨᕕᖕᒧᑦ ᐊᒻᒪ ᐅᖅᑯᕐᒥᐅᑦ ᑲᑎᑉᐸᓪᓕᓚᐅᖅᑐᑦ ᑕᒪᐅᖓ 
ᑕᐅᖅᓰᖃᑎᖃᕆᐊᖅᑐᖅᑐᑎᒃ ᐅᒥᐊᕐᔪᐊᒥᐅᓂᒃ ᐊᒻᒪ 
ᐃᖅᑲᓇᐃᔭᕈᒪᓪᓗᑎᒃ. ᐃᓛᓐᓂᒃᑯᑦ ᐊᒃᓱᕈᐊᓴᖃᑦᑕᓚᐅᖅᑐᑦ 
ᖃᓄᐃᓕᓂᐊᓕᕐᒪᖔᕐᒥᓂᒃ ᐊᕐᕙᖕᓂᐊᖅᑏᑦ ᐅᒥᐊᕐᔪᐊᖅ 
ᑎᑭᑉᐸᑦ ᐊᒻᒪ ᐊᐅᓪᓚᖅᐸᑦ ᐋᓐᓂᐊᓕᖃᑦᑕᓚᐅᕐᒪᑕ ᐊᒻᒪ 
ᐋᓐᓂᐊᕐᓇᖅᑐᖅᑖᖅᑐᑎᒃ, ᑕᒪᓐᓇ ᐅᖁᒪᐃᓚᐅᖅᑐᖅ ᐊᑐᖅᑐᒍ 
ᑐᖔᒍᑦ 1860.12 

ᓄᑖᓂᒃ ᑲᑎᓯᒋᐅᓕᓚᐅᕐᒥᔪᑦ ᐳᓛᕆᐊᒃᑕᐅᒐᔪᓕᖅᑐᑎᒃ 
ᐊᕐᕙᖕᓂᐊᖅᑎᓄᑦ ᑎᓄᔾᔨᕕᖕᒨᖅᑐᑦ ᑐᖔᒍᑦ 1840, ᐊᒻᒪ ᑕᐃᒪᑦᑐᓂ 
ᑎᑭᑦᑐᒍ 1872, ᐅᓄᓗᐊᕈᓐᓃᕐᒪᑕ ᐊᕐᕖᑦ ᑲᑕᒍᑕᐅᓚᖅᑐᖅ 
ᖃᑦᓯᑲᓪᓚᖕᓄᑦ ᐅᒥᐊᕐᔪᐊᓄᑦ ᐅᑭᐅᖅᓰᖃᑦᑕᓚᐅᖅᑐᓂᒃ ᑕᒫᓂ.13 
ᑕᒪᓐᓇ ᐊᑐᖅᑎᓪᓗᒋ ᐃᓄᐃᑦ ᖁᑭᐅᑎᑖᖅᑐᓚᐅᖅᑐᑦ ᐊᒻᒪ 
ᕿᔪᖕᓂᑦ ᐅᒥᐊᓂ ᐊᒻᒪ ᐃᖅᑲᓇᐃᔭᖅᐸᓪᓕᐊᓂᐊᓕᖅᑐᑎᒃ 
ᐃᓚᖓᒍᑦ ᐊᕐᕌᒎᑉ ᐅᕙᓘᓐᓃᑦ ᐊᕐᕌᒍᓕᒫᖅ ᐊᕐᕙᖕᓂᐊᖅᑎᓄᑦ 
ᐅᒥᐊᕐᔪᐊᓂ ᐅᕝᕙᓘᓐᓂᑦ ᓂᐅᕋᐃᕕᖏᓐᓂ, ᑕᒫᓃᓚᐅᖅᑐᑦ 
100 ᐅᖓᑖᓄᓪᓘᓐᓃᑦ ᐃᓄᐃᑦ ᑲᑎᖃᑦᑕᖅᑐᑦ ᐊᕐᕌᒎᑉ 
ᐃᓚᖓᒍᑦ. ᑕᒪᓐᓇ ᐊᑐᖅᑎᓪᓗᒍ, ᐊᕐᕌᒍᓕᒫᖅ ᑕᒫᓃᖃᑦᑕᖅᑐᑦ 
ᖃᑦᓰᓐᓇᐅᖏᓐᓇᓚᐅᖅᑐᑦ, ᓱᕐᕋᓗᐊᕈᓐᓇᕋᑎᒃ.

ᐊᓂᒍᓚᐅᖅᑎᓪᓗᒍ ᓯᕗᓪᓕᖅᐹᖅ ᐅᓇᑕᕐᔪᐊᕐᓂᖅ, 
ᐊᕐᕌᒍᑕᒫᖅᓯᐅᑎᐅᖃᑦᑕᖅᑐᖅ ᐊᕐᕙᖕᓂᐊᕐᓂᖅ 
ᐃᓱᓕᓚᐅᖅᑐᖅ ᑭᓯᐊᓂ ᐊᒦᑦ, ᕿᓰᑦ, ᑑᒑᑦ ᐊᒻᒪ ᓇᑦᓰᑦ 
ᐅᖅᓱᖏᑦ ᑲᑎᖅᓱᖅᑕᐅᖃᑦᑕᓚᐅᑦᑯᑦ ᓱᓕ ᓯᑳᑦᓚᓐᒥᐅᑦ ᐊᒻᒪ 
ᑯᐃ ᓄᓇᖓᑕ ᑲᒻᐸᓂᖁᑎᖏᓐᓄᑦ. ᑕᐅᖅᓰᕕᖏ ᐅᕝᕙᓘᓐᓃᑦ 
ᐃᓂᖃᕐᕕᒋᕙᒃᑕᖏᑦ ᐊᐅᓚᑕᐅᕙᓚᐅᖅᑐᑦ ᐃᓄᖕᓄᑦ 
ᐅᕝᕙᓘᓐᓃᑦ ᖃᓪᓗᓈᓄᑦ ᓄᓇᖃᖅᑐᑐᖃᕐᓄᑦ. ᓯᑕᒪᐅᓚᐅᖅᑐᑦ 
ᐃᓂᒋᖃᑦᑕᖅᑕᖏᑦ ᖃᓂᖓᓂ ᐃᖃᓗᐃᑦ ᐃᒪᖓᑕ, ᐃᓚᖓᑦ 
ᑕᐃᑲᓂ ᐆᒻᒪᓇᕐᔪᐊᖅ, ᐊᑕᐅᓯᖅ ᐅᖅᓱᐊᓗᖕᒥ, ᐊᑕᐅᓯᖅ ᕿᑭᖅᑕᓐ 
ᕿᑭᖅᑕᖓᓂ ᐊᒻᒪ ᐃᓚᖓᑦ ᓴᐅᒥᐊᓂ. ᕿᑭᖅᑖᓘᑉ, ᐊᑯᑭᑦᑑᓪᓗ 
ᐃᒪᖓᓄᑦ ᐅᐸᐅᑎᒐᔪᓚᐅᖅᑐᑦ ᑭᓴᖅᓯᒪᓪᓗᑎᒃ ᑖᒃᑯᓇᓂ ᐊᒡᒋᔾᔭᓐ 
(Durban Harbour) ᐊᒻᒪ ᕿᕕᑦᑑᖅ. ᑎᑭᑦᑎᓪᓗᒍ ᓂᐅᕕᖅᑎᒃᑯᑦ 
ᕼᐅᑦᓴᒻᐸᐃ ᐊᕐᕌᒍᐊᓂ 1921, ᐊᑭᑦᑐᕋᐅᑎᖃᕈᓐᓇᓚᐅᓐᖏᑦᑐᑦ 
ᓂᐅᕕᖅᑎᒃᑯᓐᓂᒃ ᓴᓐᖑᔪᒻᒪᕆᐅᔪᓂᒃ ᑮᓇᐅᔭᓕᐅᖅᑎᓪᓗᑎᒃ.



6ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑏᑦ ᐸᖕᓂᖅᑑᖅ ᓄᓇᓕᖕᓂ ᐊᑐᖅᑕᐅᓂᑯᓂ

ᐊᓯᖏᑦ ᐊᕐᕙᒐᓱᐊᖅᑏᑦ, ᐱᒻᒪᕆᐅᓂᖅᐹᑦ ᖃᓪᓗᓈᖅ ᑕᒫᓂ 
ᓄᓇᓕᒃ ᐊᔪᕆᖅᑐᐃᔨ ᐃᑦᒪᓐ ᐱᒃᑕᓐ, ᐊᔪᕿᖅᑐᐃᔨᐅᓚᐅᖅᑐᖅ 
ᓴᖅᑭᑎᑦᓯᒋᐅᖅᑐᓂ ᐅᒃᐱᕐᓂᕐᒥᑦ ᕿᑭᖅᑖᓗᖕᒧᑦ ᐊᕐᕌᒍᐊᓂ 
1894 ᐊᒻᒪ ᐃᓄᒃᑎᑑᓕᖅᑐᒋᑦ ᑐᒃᓯᐅᑏᑦ ᓄᑖᑎᒍᑦ ᐃᓄᒃᑎᑐᑦ 
ᑎᑎᕋᐅᓯᖅᑎᒍᑦ. ᑖᒃᑯᐊ ᑎᑎᕋᖅᓯᒪᔪᑦ ᓱᑲᔪᒥᒃ ᓯᐊᒻᒪᓚᐅᖅᑐᑦ, 
ᐊᒻᒪ ᓄᑖᒥᒃ ᐅᒃᐱᕐᓂᖅᑕᖃᓕᖅᑐᓂ ᐊᒃᓱᕉᑕᐅᓕᖅᑐᓂ ᐃᓄᐃᑦ 
ᐅᒃᐱᕆᔭᑐᖃᖏᓐᓄᑦ ᐊᒻᒪ ᐱᖅᑯᓯᑐᖃᖏᓐᓄᑦ.14 

ᑕᐃᒪᑦᑕᐅᖅ ᐅᖃᐅᓯᕆᓗᒎᒋᐊᖃᕐᒥᔪᖅ ᔮᒪᓂ ᓄᓇᓂᒃ ᖃᐅᔨᓴᖅᑎ 
ᐊᒻᒪ ᐃᑦᑕᕐᓂᑕᓕᕆᔨ ᐳᕋᖕᒃ ᐳᐊᔅ ᑲᑎᖅᓱᐃᓚᐅᖅᑐᖅ ᐃᓄᐃᑦ 
ᖃᐅᔨᒪᔭᑐᖃᖏᓐᓂᒃ ᑕᐃᑲᓂ ᕿᑭᖅᑕᓂ ᐊᒻᒪ ᐊᒥᓱᕈᖅᑎᑦᑐᒋᑦ 
ᐊᕐᕌᒍᐊᓂ 1888 ᐅᖃᓕᒫᒐᓕᐊᖓ ᑕᐃᔭᐅᔪᖅ ᕿᑎᕐᒥᐅᑦ ᐃᓄᐃᑦ. 
ᐊᓯᐊᑦᑕᐅᖅ ᔮᒪᓂ ᐳᓛᕆᐊᖅᓯᒪᔪᖅ ᖁᐸᓄᐊᓂᒃ ᑎᖕᒥᐊᓂᒃ 
ᖃᐅᔨᓴᖅᑎ ᕘᓈᑦ ᕼᐋᓐᓯᒃ Bernhard Hantszch, ᑕᒫᓂ 
ᕿᓈᓚᐅᖅᑐᖅ ᓯᓈᖓᓂ ᓯᑯᓯᓛᕐᒥᐅᑦ ᐃᒪᖓᑕ ᐃᓱᓕᓚᐅᖅᑐᖅ 
ᐃᓅᒍᓐᓃᕐᒪᑦ ᐊᕐᕌᒍᐊᓂ 1911. ᐊᕐᕌᒍᐊᓂ 1920, ᑲᓇᑕᐅᑉ 
ᒐᕙᒪᖏᑦᑕ ᕿᓈᔭᒃᑎᖏᑦ ᐊᑐᖃᑦᑕᓚᐅᖅᑐᑦ ᐸᓐᓂᖅᑑᒥᒃ 
ᐃᓂᒋᓪᓗᒍ ᖃᐅᔨᓴᐃᓂᕐᒥᓄᑦ. ᑕᒪᒃᑯᓕᒫᑦ ᖃᓪᓗᓈᑦ, ᕿᓈᔭᒃᑏᓪᓗ 
ᐃᖅᑲᓇᐃᔭᖅᑎᑦᓯᖃᑦᑕᓚᐅᖅᑐᑦ ᐃᓄᖕᓂᑦ ᐱᓕᕆᐊᒥᓂᒃ 
ᑎᑭᒐᓱᐊᖅᑐᑎᒃ. ᑕᒪᒃᑯᐊ ᑐᔪᕐᒥᑲᐃᓐᓇᖅᑐᑦ ᐸᒡᕕᓴᐃᓚᐅᓐᖏᑦᑐᑦ 
ᐊᕐᕌᒍᑕᒫᑦ ᐊᑐᖅᑕᐅᖃᑦᑕᖅᑐᓂᒃ ᐊᖑᓇᓱᐊᖅᑐᑎᒃ ᓂᕿᒃᓴᓂᒃ 
ᐃᓚᓕᐅᑎᓂᐊᖅᑐᓂᒃ ᐱᑕᖃᖅᐸᑦ ᐱᓕᕆᔩ ᐃᓂᖓᓄᑦ. ᐃᓄᐃᑦ 
ᓂᕿᖏᑦ ᐱᓗᐊᖅᑐᒥᒃ ᑐᒃᑐᐃᑦ, ᐃᖃᓗᐃᓪᓗ ᐊᒻᒪ ᓇᑦᓰᑦ ᓂᕿᖏᑦ 
ᐃᓚᒋᓕᓚᐅᖅᑕᖓᑦ ᓂᕆᖃᑦᑕᖅᑕᖏᑦᑕ ᑖᒃᑯᐊ ᖃᓪᓗᓈᑦ, ᐃᓚᖏᑦ 
ᑎᓕᐅᕆᖃᑦᑕᒻᒪᕆᓚᐅᖅᑐᑦ ᐃᓄᖕᓂᑦ ᐊᑭᓖᑦᓯᐊᖃᑦᑕᕋᑎᒃ. 
ᐊᒃᕌᒍᖏᓐᓂ 1920 ᐊᓯᔾᔨᐅᑕᐅᒻᒪᕆᓚᐅᖅᑐᖅ ᓇᒥ ᐃᓄᐃᑦ 
ᓄᓇᖃᕐᓂᖏᓐᓄᑦ ᐊᒻᒪ ᑕᐅᖅᓰᖃᑕᐅᖃᑦᑕᕐᓂᖏᑦ.

ᐃᓅᓯᐅᑉ ᐊᓯᔾᔨᖅᐸᓪᓕᐊᓂᖓ
ᖄᖏᓚᐅᖅᑎᓪᓗᒍ ᓯᕗᓪᓕᖅᐹᒥ ᐅᓇᑕᕐᔪᐊᕐᓂᖅ, ᑖᒃᑯᐊ 
ᓂᐅᕕᖅᑎᒃᑯᑦ ᕼᐊᑦᓴᒻᐸᐃ ᑲᑎᓯᓚᐅᖅᑐᑦ ᑯᐃ ᓄᓇᖓᓂ 
ᑲᒻᐸᓂᐅᔪᒥᕐᒃ ᑕᐅᖅᓰᖃᑎᖃᖃᑦᑕᖅᑐᖅ ᕿᑭᖅᑖᓗᖕᒥ. 
ᐊᕐᕌᒍᐊᓂ 1921, ᑖᓐᓇ ᐅᒥᐊᕐᔪᐊᖅ ᐊᒡᔭᖅᑐᐃᓚᐅᖅᑐᖅ 
ᐃᒡᓗᒃᓴᓂᒃ ᐊᒻᒪ ᓱᓇᒃᑯᑖᒃᓴᖏᓐᓂᒃ ᐋᖅᑭᒃᑕᐅᔫᑉ ᓂᐅᕕᕐᕕᐅᑉ 
ᓴᓂᐊᓂ ᖃᓂᖓ ᓇᑦᓯᓕᒃ ᑲᖏᖅᑐᐊᑕ ᖃᓂᖓᓂ ᑎᓄᔾᔨᕕᒃ. 
ᓇᓂᓯᒍᓐᓇᐃᓪᓕᖅᑲᓚᐅᖅᑐᑎᒃ ᐅᓪᓘᓐᓄᑦ ᒪᕐᕉᖕᓄᑦ ᐃᓂᐅᔪᒥᒃ, 
ᑖᒃᑯᐊ ᓂᐅᕕᖅᑎᒃᑯᓐᓃᓐᖔᖅᑐᑦ ᐃᓄᖕᒥᑦ ᕿᑭᖅᑕᓂᒃ, ᐊᑕᒍᔪᕐᒧᑦ 
ᐊᒡᔭᖅᑕᐅᓕᓚᐅᖅᑐᑦ ᐸᓐᓂᖅᑑᑉ ᑲᖏᖅᑐᐊᓄᑦ. ᑕᒡᕙᓂ ᐊᑕᐅᓯᖅ 
ᐃᑭᒪᔪᖅ ᑕᐃᔭᐅᓪᓗᓂ “ᐸᖕᓂᐊᑐᒃ (ᐸᓐᓂᖅᑑᖅ)… ᐃᓚᒋᔭᐅᔪᖅ 
ᑲᔾᔮᕐᓇᕐᓂᖅᐹᓄᑦ ᑲᖏᖅᑐᒋᑦ ᑕᑯᓯᒪᔭᒃᑲᓂᒃ,” ᑭᓯᐊᓂ 
ᑳᐱᑕᖓ ᓈᒻᒪᒃᓴᓚᐅᓐᖏᑦᑐᖅ ᐊᑕᒍᔫᑉ ᓂᕈᐊᖅᑳᖅᑕᖓᓂᒃ 
ᐃᓂᐅᔪᒥᒃ ᒫᓐᓇ ᐃᓂᒋᔭᐅᔪᒥᒃ - ᐱᔾᔪᑎᒋᓪᓗᒋ ᑭᓴᕐᕕᖓ 
ᐊᓄᕆᒐᔪᓗᐊᕐᓂᖓᓄᑦ ᐊᒻᒪ ᐃᑎᓗᐊᕐᓂᖓᓄᑦ. ᑭᖑᓪᓕᖅ 
ᐃᓂᐅᔪᖅ ᖃᐅᔨᓴᖅᑕᐅᔪᖅ ᐱᐅᓐᖏᓐᓂᖅᓴᒻᒪᕆᐅᓚᐅᖅᑐᖅ, 
ᑭᓯᐊᓂ ᑖᓐᓇ ᐅᒥᐊᕐᔪᐊᖅ S. S. Bay Chimo ᓂᐅᕋᐃᓚᐅᖅᑐᖅ 
ᐱᖁᑎᓂᒃ ᐃᓂᒋᓕᖅᑕᖓᓂ ᒫᓐᓇ ᓄᓇᓕᖕᓂ. ᑖᓐᓇ 
ᓂᕈᐊᖅᑕᐅᓯᒪᔪᖅ “ᓇᑦᑎᓕᖕᒥ ᐃᓂᐅᔪᖅ” ᓈᒻᒪᓚᐅᓐᖏᒻᒪᑦ, 
ᐃᓂᑦᓯᐊᕙᐃᑦ ᓯᓈᖓᓃᑦᑐᑦ ᐱᔭᐅᕌᓂᒃᓯᒪᓚᐅᕐᒪᑕ 
ᐊᑭᑦᑐᕋᐅᑎᖃᑎᖏᓐᓄᑦ ᐊᒻᒪ ᐅᒥᐊᕐᔪᐊᖃᕐᕕᒃ ᐃᓱᓕᓕᖅᑐᓂ. 
ᐃᑲᔪᖅᑕᐅᓪᓗᑎᒃ ᐱᖓᓱᓄᑦ ᐅᒥᐊᖏᓐᓄᑦ ᐃᓄᐃᑦ, ᓯᕗᓪᓕᖅᐹᖅ 
ᐃᒡᓗᒃᓴᖅ ᐊᒻᒪ ᓱᓇᒃᑯᑖᑦ ᓯᓈᓅᖅᑕᐅᓚᐅᖅᑐᑦ ᓯᑦᑏᕝᕙ 9 ᐊᒻᒪ 
ᐅᒥᐊᕐᔪᐊᖅ ᐊᐅᓪᓚᖅᑐᓂ 12-ᒥ.15 ᐊᕐᕌᒍᐊᓂ 1923, ᐸᓖᓯᒃᑯᑦ 
ᐋᖅᑭᒃᓯᓚᐅᕐᒥᔪᑦ ᐸᓖᓯᖃᕐᕕᖕᒥᑦ ᑕᒡᕙᓂᑦᓴᐃᓐᓇᖅ ᐃᓂᐅᔪᒥ ᐊᒻᒪ 
ᐊᑎᖅᑖᖅᑎᒃᑲᓐᓂᖅᑐᒍ ᐸᓐᓂᖅᑑᒥᒃ.

ᕿᒧᒃᓯᕐᒧᑦ ᑎᑭᐅᔾᔨᕗᖅ ᐃᒥᖅᑕᐅᔪᒃᓴᒥ ᐃᒪᕐᒥ ᓴᐃᓐᑦ ᓘᒃ ᐋᓐᓂᐊᕕᖓᓄᑦ, 
[1946]. ᓴᐃᓐᑦ ᓘᒃ ᕿᑭᖅᑖᓗᖕᒥ ᐊᕕᒃᑐᖅᓯᒪᓂᐅᔪᒥ ᐋᓐᓂᐊᕕᑐᐊᖑᓚᐅᖅᐳᖅ 
ᐅᓄᕐᓂᖅᓴᐅᔪᓄᑦ ᐊᕐᕌᒍᓄᑦ 30−ᓄᑦ.
ᓇᑭᙶᕐᓂᖓ: ᔪᐊᔾ ᕼᐊᓐᑐᕐ / ᑲᓇᑕᒥ ᑕᕐᕆᔭᓕᐅᖅᑏᑦ ᑲᑎᒪᔨᖏᑦ.  
Photothèque / ᐅᖃᓕᒫᒐᖃᕐᕕᒃ ᐊᒻᒪ ᐃᑦᑕᕐᓂᓴᓕᕆᔨᒃᑯᑦ ᑲᓇᑕᒥ / PA-166453.



7ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑏᑦ ᐸᖕᓂᖅᑑᖅ ᓄᓇᓕᖕᓂ ᐊᑐᖅᑕᐅᓂᑯᓂ

ᑕᒪᓐᓇ ᐋᖅᑭᒃᑕᐅᓂᖓ ᐱᒋᐊᕈᑕᐅᓚᐅᖅᑐᖅ ᐊᒥᓱᓄᑦ 
ᐃᓅᓯᕐᓂᒃ ᖃᐅᔨᓴᖅᑎᓄᑦ ᑕᐃᔭᐅᓪᓗᓂ “ᑲᑎᓯᓂᖅ 
ᐱᖅᑯᓯᑐᖃᕐᓂᖅ”.16 ᑎᓄᔾᔨᕕᖕᒥ, ᑕᒪᓐᓇ ᑲᑎᓯᒋᐅᕐᓂᖅ 
ᐱᒋᐊᓚᐅᖅᑐᑦ 1921 ᑎᑭᑦᑐᒍ 1962. ᑕᐅᑐᖕᓂᑦ 
ᑕᐃᒪᓐᓇ ᖃᓄᐃᓯᒪᔪᓂᒃ ᑲᓇᑕᐅᑉ ᐅᑭᐅᖅᑕᖅᑐᐊᓂ 
ᓇᓗᓇᐃᖅᑕᐅᓯᒪᔪᖅ ᑕᐃᒪᓐᖓᓂᒃ ᑲᑎᓯᒋᐅᓚᐅᕐᒪᑕ ᒪᓕᒃᑐᒋᑦ 
ᑕᒪᒃᑯᐊ ᑎᑭᑉᐸᓪᓕᐊᔪᑦ ᖃᓄᐃᓕᐅᖅᑎᑦᓯᖃᑦᑕᓚᐅᕐᓂᖏᑦ 
ᓄᓇᖃᖅᑳᖅᓯᒪᔪᓂᒃ. ᓯᕗᓪᓕᖅᐹᒥ ᑕᐃᔭᐅᔪᖅ “ᓄᓇᖃᖅᑳᖅᓯᒪᔪᑦ” 
(ᑲᑎᒌᒍᑎᓗᐊᓚᐅᖅᑎᓐᓇᒋᑦ ᐃᓄᐃᑦ ᐊᒻᒪ ᖃᓪᓗᓈᖅ ᕿᓈᔭᒃᑏᑦ 
ᐊᒻᒪ ᐊᓯᖏᑦ ᐃᖏᕐᕋᔭᕋᑦᑐᑦ ᖃᓪᓗᓈᑦ). (ᐊᖑᓇᓱᐊᖅᑏᑦ 
ᑕᐅᖅᓰᕕᖃᖃᑦᑕᖅᑐᑎᒃ ᐋᖅᑭᒃᓯᒪᔪᓂᒃ ᐃᓂᒋᔭᐅᔪᓂᒃ ᐊᒻᒪ 
ᐃᓚᖓᒍᑦ ᑮᓇᐅᔭᓕᐅᖅᑎᑕᐅᓪᓗᑎᒃ ᐃᖅᑲᓇᐃᔭᕐᓂᒃᑯᑦ), 
ᐊᒻᒪ ᑭᖑᓪᓕᖅᐹᖅ “ᑲᑎᑕᐅᑎᓪᓗᒋᑦ”, ᐃᓄᐃᑦ ᑲᑎᑕᐅᑎᓪᓗᒋᑦ 
ᐊᒥᓲᓐᖏᑦᑐᓂ ᐃᓂᐅᔪᓂ ᑕᐅᖅᓰᕕᐅᕙᒃᑐᓂ ᐊᒻᒪ 
ᐱᔨᑦᓯᕋᕐᕕᐅᔪᓂ.17 ᐸᓐᓃᖅᑐᒥ ᑕᐅᖅᓰᕕᐅᕙᓚᐅᖅᑐᖅ ᐃᓂᐊ 
ᑖᓐᓇ “ᑲᑎᓯᕕᐅᖅᑳᖅᑐᖅ-ᐱᖁᓯᑐᖃᐃᑦ” ᐊᑐᖅᑕᐅᓚᐅᖅᑐᑦ 
ᑕᒡᕙᓐᖓᑦ 1921 ᑎᑭᑦᑐᒍ 1966.18 

ᐊᕐᕌᒍᐊᓂ 1930, ᓄᖑᑕᐅᓕᖅᑎᓪᓗᒋᑦ ᐊᕐᕖᑦ ᐊᒻᒪ ᑎᕆᒐᓂᐊᑦ 
ᑕᐅᖅᓰᒍᑕᐅᕙᒃᑐᑦ ᓂᕿᓄᑦ, ᐊᓐᓄᕌᓄᑦ, ᐊᖑᓇᓲᑎᓄᓪᓗ 
ᐊᒻᒪ ᐊᑲᖅᓴᕐᓇᖅᑐᓄᑦ, ᒪᕐᕉᖕᓂᑦ ᐊᔾᔨᒌᓐᖏᓐᓂᐅᔫᖕᓂᑦ 
ᓴᖅᑭᑎᑦᓯᔪᑦ ᐃᓅᓯᕆᔭᐅᕙᓚᐅᖅᑐᐃᑦ ᓴᓂᖏᓐᓂ. ᐃᓄᐃᑦ 
ᐅᓄᕐᓂᖏᑦ ᐸᓐᓂᖅᑑᒥ ᐅᓄᖅᓯᕙᓪᓕᐊᕌᕐᔪᓚᐅᖅᑐᑦ, 
ᐃᖅᑲᓇᐃᔭᖅᑎᐅᓗᐊᖅᑐᓄᑦ ᐊᒻᒪ ᖃᑦᓰᓐᓇᐃᑦ ᐃᓐᓇᑐᖃᐃᑦ 
ᐊᒻᒪ ᖃᑦᓰᓐᓇᐃᑦ ᐊᖑᓇᓱᒍᓐᓇᖏᑦᑐᑦ. ᐊᕐᕌᒍᐊᓂ 1928, 
ᑖᒃᑯᐊ ᐸᓖᓯᒃᑯᑦ ᐊᒻᒪ ᓂᐅᕕᖅᑎᒃᑯᑦ ᐊᐅᓪᓚᖅᑎᑦᓯᓪᓗᑎᒃ 
ᐊᒥᓲᓐᖏᑦᑐᓂᒃ ᐃᓐᓇᑐᖃᕐᓂᒃ ᐊᒻᒪ ᐊᒥᓲᓐᖏᑦᑐᓂᒃ 
ᐊᓯᖏᓐᓂᒃ ᐊᖑᓇᓱᒍᓐᓇᖏᑦᑐᓂᒃ ᐃᓚᖏᓐᓅᖅᑐᒋᑦ ᐃᓚᒌᑦ 
ᓄᓇᒋᕙᒃᑕᖏᓐᓂ, ᒐᕙᒪᒃᑯᑦ, ᓂᐅᕕᖅᑎᒃᑯᓪᓗ ᐊᑭᓖᓂᐊᓐᖏᒻᒪᑕ 
ᐊᑭᖏᓐᓂᒃ ᓂᕆᖃᑦᑕᖅᑕᖏᑦᑕ.

ᑖᒃᑯᐊ ᓂᐅᕕᖅᑎᒃᑯᑦ ᕼᐊᑦᓴᒻᐸᐃ ᐃᓱᒪᒋᔭᖃᑐᐃᓐᓇᓚᐅᖅᑐᑦ 
ᑎᕆᒐᓂᐊᑦ ᐊᒥᖏᓐᓂᒃ ᓴᓂᖏᓐᓂ ᐊᕐᕖᑦ ᐊᒻᒪ ᓇᑦᓰᑦ ᕿᓯᖏᓐᓂᒃ 
ᐊᒻᒪ ᐊᕐᕌᒍᓄᑦ ᐊᕙᑎᓄᑦ 20 ᐊᒃᓱᕉᓴᒍᑎᖃᓚᐅᖅᑐᑦ ᐅᖅᑯᕐᒥᐅᓂᒃ 
ᒥᑭᒋᐊᕐᓂᐊᖅᑎᑦᑎᒐᓱᐊᖅᑐᑎᒃ. ᑕᒪᓐᓇ ᐱᔭᕆᐊᑐᓚᐅᖅᑐᖅ, 
ᐱᔾᔪᑕᐅᓗᐊᖅᑐᓂ ᐅᒃᐱᕈᓱᖃᑎᒌᓐᖏᓐᓂᖏᑦ. ᑖᒃᑯᐊ 
ᓂᐅᕕᖅᑎᒃᑯᑦ ᐊᑯᓂᒧᑦ ᐊᑐᖅᑕᐅᓚᐅᖅᑐᓂ ᓄᖅᑲᖅᑎᑦᓯᓚᐅᕐᒪᑕ 
ᐊᒥᖅᑳᕈᑕᐅᖃᑦᑕᓚᐅᖅᑐᓂᒃ ᐊᕐᕙᒐᓱᐊᖅᑎᓪᓗᒋᑦ ᐊᒻᒪ 
ᐋᖅᑭᒃᓯᓪᓗᑎᒃ ᑕᐅᖅᓰᔾᔪᑎᒋᖃᑦᑕᕐᓂᐊᖅᑕᒥᓂᒃ. ᐃᓄᐃᑦ 
ᐅᓐᓂᕐᓘᑎᖃᖅᓯᒪᖕᒥᔪᑦ ᓯᓚᐃᕆᔭᐅᓂᕆᖃᑦᑕᓚᐅᖅᑕᒥᓂᒃ. 
ᐊᑭᓖᒋᐊᖃᖅᑎᑕᐅᓪᓗᑎᒃ ᑐᓐᓂᐅᑎᒋᔭᐅᔪᓄᑦ ᐊᑭᖃᖅᑎᓐᓇᒋᑦ 
ᐅᕝᕙᓘᓐᓃᑦ ᐊᑭᓕᐊᓂᒃᓯᒪᔭᒥᓄᑦ. ᓂᐅᕕᖅᑎᒃᑯᒃ 
ᐊᖓᔪᖅᑳᖏᑦ ᐅᓐᓂᕐᓗᒐᔪᓚᐅᖅᑐᑦ ᑕᒪᒃᑯᐊ ᐃᓄᐃᑦ 
ᐊᖑᓇᓱᒍᒪᑐᐃᓐᓇᕐᓂᖏᓐᓂᒃ, ᒥᑭᒋᐊᕐᓂᐊᖏᓪᓗᑎᒃ ᐊᒻᒪ ᐊᒥᓱᑦ 
ᑎᕆᒐᓂᐊᑦ ᔭᒐᑕᐅᓂᖏᓐᓂᒃ ᒥᑭᒋᐊᕐᓂᐊᓐᖏᓗᐊᖅᑐᓄᑦ. ᓲᕐᓗ 
ᐃᒪᓐᓇ, ᐃᓄᐃᑦ ᐊᖑᓇᓱᒃᑏᑦ ᓂᕿᒃᓴᖃᕈᒪᓪᓗᑎᒃ ᐊᒻᒪ ᐃᓚᒥᓄᑦ 
ᓂᕿᖃᕆᐊᖃᕐᒪᑕ ᐃᓅᔾᔪᑕᐅᒋᐊᓕᖕᓂᑦ - ᓂᖀᑦ, ᐅᖅᓱᒃᓴᐃᓪᓗ - 
ᓴᖑᒍᑎᖃᓚᐅᓐᖏᓐᓂᕐᒥᓂ ᒥᑭᒋᐊᕐᓂᐊᕐᓂᕐᒧᑦ ᑎᕆᒐᓂᐊᓂᒃ.19 

ᐊᕐᕌᒍᐊᓂ 1930, ᐊᕝᕙᓪᓗᐊᑲᓴᖏᑦ ᐃᓄᐃᑦ ᐅᓄᕐᓂᖏᑦᑕ 
ᑎᓄᔾᓕᕕᖕᒥ ᐅᖃᐅᓯᐅᓚᐅᖅᑐᑦ ᑎᑭᑦᑐᕕᓂᐅᓂᖏᓐᓂᒃ 
ᐅᓪᓗᐃᓐᓇ ᐸᓐᓂᖅᑑᒧᑦ. ᐊᒥᓱᑦ ᑕᐅᖅᓰᒍᑕᐅᖃᑦᑕᕐᓂᑯᑦ 
ᐃᓚᓕᐅᑎᔭᐅᓚᐅᖅᑐᑦ ᐊᖑᓇᓱᖕᓂᕐᒧᑦ ᑮᓇᐅᔭᓕᐅᕈᑕᐅᔪᓂᒃ; 
ᐃᓄᐃᑦ ᑎᓄᔾᔨᕕᖕᒥ ᐱᐅᒃᓴᓂᖅᓴᐅᒻᒪᕆᓚᐅᖅᑐᑦ ᕿᔪᖕᓂᑦ 
ᐅᒥᐊᓂᒃ ᐊᒻᒪ ᓴᓐᖏᔪᓂᒃ ᖁᑭᐅᑎᓂᒃ ᐊᒻᒪ ᑖᒃᑯᐊ ᓂᐅᕕᖅᑎᒃᑯᑦ 
ᓴᖅᑭᑎᑦᓯᓕᓚᐅᕐᒥᔪᑦ ᓄᓗᐊᓂᒃ ᓇᑦᓯᖅᓂᐊᕈᑎᓂᒃ ᐊᕐᕌᒍᐊᓂ 
1921. ᐊᓯᐊᒍᓪᓕ, ᑭᓯᐊᓂ ᑕᒪᓐᓇ ᓄᓇᒥᒃ ᑮᓇᐅᔭᓕᐅᕐᓂᖅ ᐊᒻᒪ 
ᐊᕐᕌᒍᑕᒫᑦ ᐊᑐᖅᐸᒃᑕᖏᑦ ᐅᖅᑯᕐᒥᐅᑦ ᑕᒫᓐᖓᑦ 1921 to 1961, 
ᐊᔾᔨᐸᓗᒋᓚᐅᖅᑕᖓ ᑖᒃᑯᐊ ᒐᕙᒪᒃᑯᑦ ᓱᓕ ᐊᑐᖅᑕᖓᑦ ᐅᖃᐅᓯᖅ 
“ᐱᖅᑯᓯᑐᖃᖅᑎᑐᑦ” ᐃᓄᐃᑦ ᐃᓅᓯᖏᑦ.20 ᒫᓐᓇᒧᑦ, ᑖᒃᑯᐊ ᒐᕙᒪᒃᑯᑦ 
ᐊᒻᒪ ᓂᐅᕕᖅᑎᒃᑯᑦ ᕼᐊᑦᓴᒻᐸᐃ ᓱᑲᐃᓕᒋᐊᖅᑎᑦᓯᓯᒪᔪᓐᓇᓚᐅᖅᑐᑦ 
ᐊᒻᒪ ᐊᓯᔾᔨᖅᑐᒍ ᑮᓇᐅᔭᓕᐅᕈᑕᐅᔪᑦ ᑎᓄᔾᔨᕕᖕᒥ.

ᐊᕐᕌᒍᐊᓂ 1930-31 ᒐᕙᒪᒃᑯᑦ, ᐊᔪᕿᖅᑐᐃᔨᒃᑯᓪᓗ 
ᑲᑐᔾᔨᓚᐅᖅᑐᑦ ᐃᒡᓗᓕᐅᖅᑐᑎᒃ ᐊᒻᒪ ᐃᖅᑲᓇᐅᔭᖅᑎᑖᖅᑎᑦᑐᒍ 
ᐋᓐᓂᐊᕐᕕᒃ ᓰᓐ ᓘᒃ St. Luke’s hospital ᐸᓐᓂᖅᑑᒥ.21 
ᐊᕐᕌᒍᓕᒫᖅ ᓘᒃᑖᖃᖅᑎᓪᓗᒍ ᐊᒻᒪ ᓯᑕᒪᑦ ᐋᓐᓂᐊᓯᐅᖅᑏᑦ, 
ᑖᓐᓇᑐᐊᖑᓚᐅᖅᑐᖅ ᕿᑭᖅᑖᓗᖕᒥᑦ ᐋᓐᓂᐊᕐᕕᐅᓪᓗᓂ 
ᐊᕐᕌᒍᑦ 30 ᐅᖓᑖᓄᑦ. ᐋᓐᓂᐊᖅᑐᓕᕆᓂᕐᒧᑦ ᐃᑲᔪᖅᑎᒋᔭᐅᔪᖅ 
ᐃᑦᑐᐊᖓᑦ, ᑎᓕᐅᕆᕙᓚᐅᖅᑐᖅ ᐊᑐᖅᑕᐅᖁᓪᓗᒋᑦ 
ᐋᓐᓂᐊᖅᑐᓕᕆᔨᒃᑯᑦ ᐊᒻᒪ ᐃᓕᓴᖅᑐᒋᑦ ᐃᓗᐊᖅᓴᐃᔩᑦ 
ᑐᑭᓯᐅᒪᖁᓪᓗᒋᑦ ᐊᒻᒪ ᐱᑦᓯᐊᖁᓪᓗᒋᑦ ᑲᒪᒋᔭᒥᓂᒃ. 
ᖃᑦᓯᑲᓪᓚᐃᑦ ᐃᓗᐊᖅᓴᐃᔩᑦ ᐸᓐᓂᖅᑑᒥ ᐊᕐᕌᒍᖏᓐᓂ 1930 
ᖃᐅᔨᒪᓚᐅᖅᑐᑦ ᐳᕙᒡᓗᓂᐅᔪᓂᒃ ᑕᒪᑐᒪ ᓄᓇᐅᑉ ᒥᒃᓵᓂ ᐊᒻᒪ 
ᐳᕙᒡᓘᖏᓐᓂᕋᐃᓪᓗᑎᒃ, ᐳᕝᕕᕆᑐᐃᓐᓇᕐᓂᕋᐃᔪᑦ, ᐳᕙᒡᓗᖏᑦᑐᑦ. 
ᐊᕐᕌᒍᐊᓂ 1939, ᓘᑖ ᐅᐊᐳᐊᑦ Dr. Orford ᐋᖅᑭᒃᓱᐃᓚᐅᖅᑐᖅ 
ᐃᓯᖅᑕᐅᒋᐊᖃᓐᖏᑦᑐᓂᒃ ᐳᕙᒡᓗᒃᑐᒃᑯᕕᖕᒥᑦ “ᓄᓇᓕᖕᓂ 
ᐆᒃᑑᑕᐅᔪᑦ” ᑕᖃᐃᖅᓯᖅᑎᑕᐅᓪᓗᑎᒃ, ᓂᕆᑎᑕᐅᕙᒃᑐᑎᒃ 
ᐃᓄᐃᑦ ᓂᕿᖏᓐᓂᒃ ᐊᒻᒪ ᖃᑕᓐᖑᑎᒥᓂᒃ ᑕᑯᒍᓐᓇᖅᑐᑎᒃ.22 
ᑕᒪᓐᓇ ᑐᒃᓯᕋᖅᑕᖓ, ᐊᔾᔨᒋᓐᖏᒻᒪᕆᓚᐅᖅᑕᖓ 
ᐊᑐᖅᑕᐅᓚᐅᖅᑑᑉ ᐊᐅᓪᓚᖅᑎᑦᓯᖃᑦᑕᖅᑐᑎᒃ ᐊᕐᕌᒍᖏᓐᓂ 1950, 
ᐊᑐᖅᑕᐅᓚᐅᓐᖏᑦᑐᖅ. ᑕᒪᒃᑯᐊᑦᑕᐅᖅ ᐋᓐᓂᐊᖅᑐᓕᕆᔨᐅᔪᑦ 
ᖃᓄᐃᓕᐅᕈᑎᖃᕈᓐᓇᓗᐊᓚᐅᓐᖏᑦᑐᑦ ᐊᕐᕌᒍᑕᒫᑦ 
ᐋᓐᓂᐊᕐᓇᐅᔪᓂᒃ ᑎᑭᓚᐅᖅᑎᓪᓗᒋᑦ ᐅᒥᐊᕐᔪᐊᑦ ᐊᒡᔭᖅᓯᔪᑦ 
ᓱᓇᒃᑯᑖᒃᓴᓂᒃ. ᐊᒥᓱᑦ ᐃᓄᐃᑦ ᐃᑲᔪᖃᑦᑕᓚᐅᖅᑐᑦ ᓂᐅᕋᐃᓪᓗᑎᒃ, 
ᐋᓐᓂᐊᓕᖃᑦᑕᓚᐅᖅᑐᑦ ᐃᓚᖏᓪᓗ ᑐᖁᕙᒃᑐᑎᒃ.

ᐃᓄᐃᑦ ᐅᓄᕐᓂᖏᑦ ᐃᓚᒌᑦ ᓄᓇᒋᕙᒃᑕᖏᓐᓂ, 1954

ᐃᓂᐊ ᓄᓇᐅᑉ ᐊᑎᐊ ᐅᓄᕐᓂᖏᑦ ᐅᖃᐅᓯᒃᓴᑦ

ᐸᓐᓂᖅᑑᑉ ᑲᖏᖅᑐᐊ ᐸᓐᓂᖅᑑᖅ 80
ᓄᓇᓕᕋᓛᖏᓐᖏᑦᑐᖅ; 
ᑕᐅᖅᓰᕕᓪᓚᕆᐅᑉ ᐃᓂᖓ

ᑎᓄᔾᔨᕕᒃ

ᐊᕐᕙᖅᑑᖅ 20

ᓅᓇᑕ 12

ᑎᓯᕋᓕᒃ 30
ᑐᖔᒍᑦ-1921 ᐊᕐᕕᖕᓂᐊᖅᑏᑦ ᐃᓂᖓᑦ 
(ᐊᖕᒫᓕᒃ)

ᕿᑭᖅᑕᓐ 23
ᑐᖔᒍᑦ-1921 ᐊᕐᕕᖕᓂᐊᖅᑏᑦ ᐃᓂᖓᑦ 
(ᐊᖕᒫᓕᒃ)

ᐅᓱᐊᓗᒃ 30 ᑐᖔᒍᑦ-1921 ᑕᐅᖅᓰᕕᒃ (Duval)

Bon Accord 34 ᐊᒻᒪ “ᐃᓪᓗᖓᔪᖅ”

Imigen 37

Sowic 37 ᓇᓗᓇᐃᖅᑕᐅᓯᒪᓐᖏᑦᑐᑦ

Kreepishaw 40 ᐃᓐᓄᓚᐅᖅᑐᖅ ᑭᓯᐊᓂ 1984

Kingniksoon 30

Abraham Bay 30 ᑕᐅᖅᓰᕕᐅᖃᑦᑕᓚᐅᖅᑐᖅ (ᑲᓇᑲ)

Noonigen 35 ᓇᓗᓇᐃᖅᑕᐅᓯᒪᓐᖏᑦᑐᖅ

ᑭᓐᖓᐃᑦ ᑲᖏᖅᑐᒃ 16

Touack Fiord 20 ᑲᓇᓐᓇᖓᓂ ᑎᓄᔾᔨᕕᐅᑉ ᖃᓂᖓᑕ

ᕿᑭᖅᑖᓗᒃ. ᐊᑯᑭᑦᑑᓪᓗ ᐃᑭᖓ

ᐹᓚᕕᒃ 60
ᓯᓚᓐᓂᐊᕐᕕᒃ ᑕᐃᑲᓂ ᕿᑭᖅᑖᓘᑉ 
ᐃᑭᖓᓂ 

ᕿᕕᑦᑑᖅ 60 ᑕᐅᖅᓯᕕᑐᖃᖅ – (ᓂᐊᖁᑦᓯᐊᖅ)

ᕿᑭᖅᑕᕐᔪᐊᖅ 9
ᑑᓚᐃᒃᑯᑦ ᓈᓚᒡᕖᑦ ᐋᖅᑭᒃᑕᐅᔪᑦ 
ᑭᖑᓂᐊᒍᑦ ᐊᕐᕌᒎᑉ

Padlei Fiord 6

Total 609

314 ᐃᓄᐃᑦ ᓄᓇᖃᓚᐅᖅᑐᑦ ᐃᓚᒌᑦ 
ᓄᓇᒋᕙᒃᑕᖏᓐᓂ ᑎᓄᔾᔨᕕᖕᒥ, 135 
ᑕᐃᑲᓂ ᕿᑭᖅᑖᓘᑉ ᐃᑭᖓ ᐊᒻᒪ 80 
ᐸᓐᓂᖅᑑᒥ.

ᑎᑎᕋᖅᓯᒪᔪᑦ ᐃᓗᓕᖏᑦ 1: ᑕᒪᒃᑯᐊ ᓄᓇᐃᑦ ᐊᑎᖏᑦ ᑎᑎᕋᖅᑕᐅᓯᒪᔪᑦ ᓱᕐᕋᒃᑕᐅᓯᒪᒐᑎᒃ ᑎᑎᕋᖅᑕᐅᒋᐊᓐᖓᓚᐅᖅᓯᒪᔪᑦ ᖃᓪᓗᓈᓄᑦ. 
ᖁᓛᓃᑦᑐᑦ ᐅᖃᐅᓯᐅᔪᑦ ᑎᑎᕋᖅᑕᐅᒋᐊᓐᖓᖅᓯᒪᔪᓃᓐᖔᖏᑦᑐᑦ.

ᑮᓇᐅᔭᓕᐅᕈᑕᐅᔪᑦ ᑎᓄᔾᔨᕕᖕᒥ ᐃᓄᖕᓄᑦ ᐊᕐᕌᒍᐊᓂ 1950-1951

ᑮᓇᐅᔭᓕᐅᕈᑕᐅᔪᖅ ᐸᓐᓂᖅᑑᖅ ᑲᑎᓪᓗᒋᑦ ᓯᑕᒪᐅᔪᖅᑐᑦ  
ᖃᐅᔨᒋᐊᕐᕕᐅᔪᑦ ᓄᓇᓖᑦ

$ % ᑲᑎᓪᓗᒋᑦ $ % ᑲᑎᓪᓗᒋᑦ

ᐊᒦᑦ ᐊᓯᖏᓪᓗ 8,140 19.2% 75,727 29%

ᐊᒡᒐᖕᒧᑦ ᓴᓇᓯᒪᔪᑦ 0 0% 0 0%

ᐃᖅᑲᓇᐃᔭᖅᑎᐅᓂᖅ 3,828 9.07% 38,971 14.9%

ᓱᕈᓯᖅᓯᐅᑏᑦ 22,691 53.9% 97,961 37.5%

ᒐᕙᒪᒃᑯᑦ ᐃᑲᔫᑎᖏᑦ 1,887 4.4% 13,780 5.3%

ᑕᐅᖅᓰᔾᔪᑏᑦ 65 0.1% 788 0.3%

ᐊᑭᓕᖅᑕᐅᓯᒪᓐᖏᑦᑐᑦ 
ᐊᑭᓕᒃᓴᑦ

918 2.1% 1,625 0.6%

ᐃᑦᑐᖅᓯᐅᑏᑦ 921 2.1% 1,738 0.7%

ᐊᓯᖏᑦ 3,730 8.8% 29,610 11.3%

ᑲᑎᓪᓗᒋᑦ $42,180 99.67% $261,200 99.60%

ᑎᑎᕋᖅᓯᒪᔪᑦ ᐃᓗᓕᖏᑦ 223: ᓯᑕᒪᐅᔪᖅᑐᑦ ᓄᓇᓕᐅᔪᑦ ᖃᐅᔨᒋᐊᕐᕕᐅᔪᑦ ᐅᑯᐊᖑᓚᐅᖅᑐᑦ ᓴᓪᓕᖅ, ᑭᓐᖓᐃᑦ, ᑭᒻᒥᕈᑦ, ᐃᖃᓗᐃᑦ, 
ᐸᓐᓂᖅᑑᖅ, ᑲᖏᖅᑐᒑᐱᒃ, ᒥᑦᑎᒪᑕᓕᒃ, ᐃᒃᐱᐊᕐᔪᒃ.

ᐊᕐᕌᒍᐊᓂ 1941, ᐅᒥᐊᕐᔪᐊᖅ ᓇᔅᑰᐱ ᓇᒃᓴᖃᑦᑕᓚᐅᕐᒪᑦ 
ᐋᓐᓂᐊᕐᓇᖅᑐᓂᒃ ᑕᐃᔭᐅᓱᕆᔭᐅᔪᖅ paratyphoid 
(a salmonella infection), ᐊᓇᕋᓚᖕᓇᖅᑐᖅ, 
ᓈᕐᓗᖕᓇᖅᑐᖅ), ᑐᖂᑦᓯᓚᐅᖅᑐᖅ ᐃᓄᖕᓂᑦ 42-
ᓂᒃ.24 ᑕᒪᓐᓇ ᐱᐅᓐᖏᑦᑐᒻᒪᕆᐅᓚᐅᖅᑐᖅ 
ᑕᑯᔭᐅᓚᐅᖅᓯᒪᓐᖏᑦᑐᖅ ᑕᐃᒪᓐᖓᓂᒃ ᐊᕐᕌᒍᐃᑦ 1850 ᐊᒻᒪ 
ᐋᓐᓂᐊᕐᓇᕐᓂᖅᓴᒻᒪᕆᐅᓕᖅᑐᓂ ᑭᖑᓂᐊᒍᑦ. ᓄᓐᖑᐊᓂ 
ᑐᒡᓕᐊᓂ ᐅᓇᑕᕐᔪᐊᖅᑎᓪᓗᒋᑦ, ᓄᓇᓕᐊᑦ ᐸᓐᓂᖅᑑᑉ 
ᐃᓄᖃᓗᐊᓚᐅᖅᑐᖅ ᐋᓐᓂᐊᕐᕕᐅᑉ ᐃᖅᑲᓇᐃᔭᖅᑎᖏᓐᓂᒃ - 
ᓘᒃᑖ, ᓯᑕᒪᑦ ᐋᓐᓂᐊᓯᐅᖅᑏᑦ -ᐸᓖᓯᒃᑯᕕᒃ, ᐊᔪᕿᖅᑐᐃᔨᒃᑯᑦ 
ᑐᒃᓯᐊᕐᕕᐊᑦ ᐊᒻᒪ ᓂᐅᕕᖅᑎᒃᑯᑦ ᐃᖅᑲᓇᐃᔭᖅᑎᖏᑦ. 
ᐃᓚᖏᑦ ᖃᓪᓗᓈᑦ ᐊᐃᑉᐸᖃᓚᐅᖅᑐᑦ ᖃᑕᓐᖑᑎᖃᖅᑐᑎᒃ 
ᐊᒻᒪ ᐃᓘᓐᓇᑎᒃ ᐊᑕᐅᓯᕐᒥᐅᒐᓗᐊᖅ ᐃᓄᖕᒥᑦ 
ᐃᖅᑲᓇᐃᔭᖅᑎᑦᓯᓪᓗᑎᒃ ᐊᒻᒪ ᑎᑭᑦᑐᒍ 80 ᐃᓐᓇᑐᖃᐃᑦ ᐊᒻᒪ 
ᐱᒡᒐᖅᑐᑦ “ᐊᖏᕐᕋᒃᑯᕕᐊᓃᑎᑕᐅᓪᓗᑎᒃ” ᐃᓄᖃᐅᒻᒪᕆᒃᑐᖅ 
ᐃᓄᖕᓂᑦ ᓴᓂᖏᓐᓂᒃ ᐊᓯᖏᑦᑕ ᑕᒫᓂ ᐊᕕᒃᑐᖅᓯᒪᓂᐅᔪᒥ. 

ᑐᒃᓯᐊᕆᐊᖅᓯᒪᖃᑦᑕᓚᐅᕐᒥᔪᑦ ᖁᕕᐊᓱᒡᕕᖕᒥ ᐊᒻᒪ 
ᑐᓂᔭᐅᕙᒃᑐᑎᒃ ᐸᓖᓯᒃᑯᓐᓄᑦ ᓈᓴᐅᑎᓕᖕᓂᑦ ᓇᓗᓇᐃᒃᑯᑕᖏᑦ 
ᓇᑭᓐᖔᖅᓯᒪᓂᖏᓐᓂᒃ ᐱᒋᐊᕈᑎᓖᑦ E-6 ᐊᒻᒪ ᑕᒪᒃᑯᐊ 
ᓇᓗᓇᐃᒃᑯᑕᕆᔭᐅᓕᖅᑐᑎᒃ ᐃᓄᖕᓄᑦ ᑎᑎᕋᖅᑕᐅᓯᒪᔪᓂ. 
ᑕᒪᕐᒥᑲᓴᒃ ᑕᒪᒃᑯᐊ ᐃᓄᐃᑦ ᑎᑭᖃᑦᑕᖅᓯᒪᔪᑦ ᖃᑦᓰᓐᓇᕐᓄᑦ ᐅᓪᓗᓄᑦ 
ᖃᓪᓗᓐᓂᐊᖅᑐᑎᒃ, ᑭᓯᐊᓂ ᓄᓇᒥᐅᑕᐅᒐᔪᓚᐅᖅᑐᑦ ᐊᕐᕌᒍᓕᒫᒥ.

ᑎᑭᑦᑐᒍ ᐃᓱᓕᓐᓂᖓ ᑐᒡᓕᐊᓂ ᐅᓇᑕᕐᔪᐊᕐᓂᖅ, ᑖᒃᑯᐊ 
ᓂᐅᕕᖅᑎᒃᑯᑦ ᑮᓇᐅᔭᓕᐅᖅᑎᑦᓯᔨᐅᓗᐊᓚᐅᖅᑐᑦ ᐸᓐᓂᖅᑑᒥ 
ᐊᒻᒪ ᐊᔪᕿᖅᑐᐃᔨᒃᑯᑦ ᐊᒃᑐᐃᔪᒻᒪᕆᐅᓪᓗᑎᒃ ᐃᓄᐃᑦ 
ᐃᓕᖅᑯᓯᖏᓐᓂᒃ. ᐸᓖᓯᒃᑯᑦ ᓄᓇᓕᖕᓄᑦ ᑕᑯᔭᖅᑐᖃᑦᑕᕐᓂᖏᑦ 
ᐃᒃᐱᒋᔭᐅᑦᑎᐊᓚᐅᖅᑐᑦ, ᑲᑉᐱᐊᒋᔭᐅᓪᓗᑎᒡᓗ, ᐱᓗᐊᖅᑐᒥᒃ 
ᐊᐅᓚᑦᓯᓂᖏᑦ ᐊᑑᑎᖃᓐᖏᓐᓂᕋᖅᖅᑕᐅᔪᓂᒃ ᐊᒻᒪ 
ᐊᖑᓇᓱᒍᓐᓇᖏᑦᑐᓂᒃ. ᐸᓐᓂᖅᑑᒧᑦ ᑐᕌᖓᔪᑑᓪᓗᓂ, 
ᒐᕙᒪᒃᑯᑦ ᓘᑖᖓᑦ ᐱᔨᑦᓯᕋᖅᑎᐅᓚᐅᖅᑐᖅ, ᑕᐅᖅᓰᔨᐅᓯᓐᓈᑦ 
ᑭᓯᐊᓂ ᐊᑭᑦᑐᕋᐅᑎᖃᑎᖃᖃᑦᑕᓚᐅᖅᑐᑦ ᐊᓯᖏᓐᓂᒃ 
ᖃᓪᓗᓈᑦ ᑎᒥᖁᑎᖏᓐᓂᒃ ᐱᐅᓂᖅᐹᖑᔪᒪᓪᓗᑎᒃ. ᑭᓯᐊᓂ, 

ᓇᓗᓇᓚᐅᓐᖏᑦᑐᑦ ᑕᒪᓐᓇ ᐱᓗᐊᖅᑐᒍ ᐃᖏᕐᕋᔪᓕᕆᓂᖅ 
ᐊᒻᒪ ᑐᓴᐅᒪᖃᑦᑕᐅᑎᓂᖅ - ᓂᐅᕕᖅᑎᒃᑯᑦ ᑎᑭᑎᑦᓯᖃᑦᑕᓚᐅᖅᑐᑦ 
ᒐᕙᒪᒃᑯᑦ ᓱᓇᒃᑯᑖᖏᓐᓂᒃ ᑕᒫᓐᖓᑦ 1932 ᑎᑭᑦᑐᒍ 1947 ᐊᒻᒪ 
ᐊᐅᓚᑦᑐᒍᑦ ᑭᓱᑦ ᐅᖃᐅᓯᐅᔪᑦ ᐊᐅᓪᓚᖅᑎᑕᐅᔪᑦ ᓈᓚᐅᑎᒃᑯᑦ.

ᐱᔪᓐᓇᐅᑎᖃᕋᓱᐊᕐᓂᖅ ᐊᒻᒪ ᐊᐅᓚᑦᓯᓂᖅᓴᐅᒍᒪᓂᖅ 
ᓴᖑᕙᓪᓕᐊᓕᓚᐅᖅᑐᖅ ᒐᕙᒪᒃᑯᓐᓄᑦ ᐊᕐᕌᒍᐊᓂ 1945, 
ᑖᒃᑯᐊ ᑲᓇᑕᐅᑉ ᒪᓕᒐᓕᐅᕐᕕᒡᔪᐊᖓ ᐊᖏᕈᑎᖃᓚᐅᖅᑎᓪᓗᒍ 
ᓱᕈᓯᖅᓯᐅᑎᓕᕆᓂᕐᒧᑦ ᐱᖁᔭᕐᓂᒃ. ᑕᒪᓐᓇ ᑲᓇᑕᓕᒫᒧᑦ 
ᑐᕌᖓᔪᖅ ᖁᒡᕙᕆᐊᕈᑕᐅᒻᒪᕆᓚᐅᖅᑐᖅ ᑮᓇᐅᔭᓕᐅᕈᑎᖏᓐᓄᑦ 
ᐃᓄᐃᑦ. ᐊᕐᕌᒍᐊᓂ 1947, ᑖᒃᑯᐊ ᓂᐅᕕᖅᑎᒃᑯᑦ 
ᐊᐅᓚᑦᓯᖏᓐᓂᖅᓴᐅᓕᓚᐅᖅᑐᑦ ᑭᕕᓚᐅᖅᑎᓪᓗᒍ ᐱᖁᑎᑕᖅᑎᖓᑦ 
ᐅᒥᐊᕐᔪᐊᖅ, ᓇᔅᑰᐱ. ᐊᕐᕌᒍᐊᓂ 1949, ᑖᒃᑯᐊ ᒐᕙᒪᒃᑯᑦ 
ᐱᒋᐊᖅᑎᑦᓯᓚᐅᖅᑐᑦ ᓇᖕᒥᓂᖅ ᐅᑭᐅᖅᑕᖅᑐᒥ ᐊᒡᔭᖅᑐᐃᔨᒃᓴᓂᒃ 
ᒪᑦᑖᕐᕕᒃ CGS C. D. Howe. ᐋᓐᓂᐊᕐᕕᒋᔭᐅᓯᓐᓈᑦ 
ᐅᒥᐊᕐᔪᐊᖑᓪᓗᓂ, ᐊᐅᓪᓚᖅᑎᑦᓯᑐᐃᓐᓇᖅᐸᒃᑐᑎᒃ ᐋᓐᓂᐊᖅᑐᓂᒃ 
ᐃᓄᖕᓂᑦ ᐊᖏᕐᕋᖏᓐᓂ ᐃᓗᐊᖅᓴᖅᑕᐅᔭᖅᑐᖅᑐᑎᒃ 
ᐳᕙᒡᓗᒃᑐᒃᑯᕕᖕᒧᑦ ᖃᓪᓗᓈᑦ ᓄᓇᖏᓐᓂ. 
ᐊᓯᔾᔩᓂᖃᒻᒪᕆᓚᐅᕐᒥᔪᖅ ᐊᖏᕈᑕᐅᓂᖓ ᐆᒪᔪᓕᕆᓂᕐᒧᑦ 
ᐱᖁᔭᖅ, ᐋᖅᑭᒃᓯᔾᔪᑕᐅᓪᓗᓂ ᑰᑕᐃᑦ ᐊᒥᓲᓂᖏᓐᓂᒃ 
ᐆᒪᔪᖅᑕᐅᔪᓐᓇᖅᑐᓄᑦ ᐊᒻᒪ ᑐᓂᓪᓗᒋᑦ ᐸᓖᓯᒃᑯᑦ ᐱᔪᓐᓇᐅᑎᓂᒃ 
ᑐᓂᐅᖅᑲᐃᔪᓐᓇᖅᑐᑎᒃ ᓂᕕᖓᑖᓂᒃ ᖃᐅᔨᒪᒋᐊᕈᑎᒃᓴᒥᓂᒃ 
ᖃᑦᓯᓂᒃ ᑕᐅᖅᓰᖃᑦᑕᕐᒪᖔᑕ ᓲᕐᓗ ᓇᓄᕋᐃᑦ. ᑭᖑᓪᓕᖅᐹᒥ, 
ᐃᓕᓐᓂᐊᕐᕖᑦ ᒪᑭᑎᑕᐅᓕᓚᐅᕆᕗᑦ ᐅᑭᐅᖅᑕᖅᑐᓕᒫᒥ 
ᐊᒻᒪ ᐸᓐᓂᖅᑑᖅ ᐃᓕᓐᓂᐊᖅᑎᑦᓯᕈᔪᐃᓐᓇᕋᓗᐊᖅᑎᓪᓗᒍ 
ᑕᐃᑲᓐᖓᑦ 1936 ᐃᓕᓴᐃᔩᑦ ᖄᖏᓚᐅᖅᑎᓪᓗᒍ 1950, 
ᑕᐃᔭᐅᓂᖃᓚᐅᖅᑐᑦ “ᐃᓄᓕᕆᔨ ᐃᓕᓴᐃᔨ” ᐊᒻᒪ 
ᐊᐅᓚᑦᓯᖃᑕᐅᒻᒪᕆᒃᑐᑎᒃ ᐃᓄᐃᑦ ᐃᓅᓯᖏᓐᓄᑦ. ᐊᐅᓚᑦᓯᓂᖏᑦ 
ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ ᐊᒻᒪ ᐸᓖᓯᒃᑯᑦ ᐃᓄᐃᑦ ᐃᓅᓯᖏᓐᓂ 
ᑕᑯᒃᓴᕈᖅᐸᓪᓕᐊᑐᐃᓐᓇᓕᓚᐅᖅᑐᖅ.

ᐆᒃᑐᖅᑕᐅᓯᒪᓂᖏᑦ ᑮᓇᐅᔭᓕᐅᕐᓂᖏᑦ ᐃᓄᐃᑦ 
ᑕᐃᑦᓱᒪᓂᐅᑎᓪᓗᒍ - ᐃᓚᐅᑎᑦᓯᖏᑦᑐᑦ ᐃᓄᐃᑦ ᓂᕿᖏᓐᓂᒃ ᐊᒻᒪ 
ᕿᓯᖕᓂᑦ ᐊᑐᖅᑕᐅᕙᒃᑐᓂᒃ ᓄᓇᓕᖕᓂ - ᐋᖅᑭᒃᓱᖅᑕᐅᓯᒪᓚᐅᖅᑐᑦ 
ᑐᓂᔭᒃᓴᐅᔪᑦ ᐊᐅᓚᑦᑎᔨᐅᔪᒧᑦ ᑲᓇᓐᓇᕐᒥ ᐃᖏᕐᕋᔭᕋᑦᑎᓄᑦ 
ᖃᐅᔨᒋᐊᖅᑎᓄᑦ. 

ᑕᒡᕙᓂ, ᐱᓗᐊᖅᑐᒥ ᓴᓂᖏᓐᓂ ᕿᑭᖅᑖᓗᖕᒥ, 
ᓇᑦᑏᑦ ᐱᒻᒪᕆᐅᓗᐊᓚᐅᖅᑐᑦ ᑕᐅᖅᓰᒍᑎᒋᕙᒃᑐᒋᑦ 
ᑮᓇᐅᔭᓕᐅᕈᑕᐅᓪᓗᑎᒃ. ᖁᑦᓯᖕᓂᖅᐹᖑᓪᓗᓂ 1930 ᐊᕐᕌᒍᖏᑦ, 
ᑖᒃᑯᐊ ᓂᐅᕕᖅᑎᒃᑯᑦ ᑎᒍᓯᓚᐅᖅᑐᑦ ᐅᖓᑖᓄᑦ 3,000 ᕿᓰᑦ 
ᑕᐅᖅᓰᒍᑕᐅᔪᑦ.

ᐃᓚᒋᔭᐅᓗᐊᓚᐅᕐᒥᔪᖅ ᐊᕐᕌᒍᑕᒫᑦ ᐱᓕᕆᐊᖑᕙᒃᑐᓂ 
ᕿᓚᓗᒐᕐᓂᒃ ᐳᓚᑎᑦᓯᒐᓱᐊᕐᓂᖅ ᐅᒥᐊᒃᑯᑦ ᐃᓘᓐᓇᑲᓴᖏᓐᓄᑦ 
ᐃᓚᒌᑦ ᓄᓇᒋᕙᒃᑕᖏᓐᓂᒃ. ᑕᐃᒪᓐᖓᓂᒃ 1927, ᑖᒃᑯᐊ 
ᓂᐅᕕᖅᑎᒃᑯᑦ ᐃᒡᓗᖃᓚᐅᖅᑐᑦ ᐸᓐᓂᖅᑑᒥ ᐊᒡᒍᐃᕕᖕᒥ 
ᐊᒻᒪ ᐅᖅᓱᓕᕆᕕᖕᒥᑦ ᓱᑲᑦᑐᒥᒃ ᐊᒻᒪ ᐸᕐᓇᒃᑕᐅᕙᒃᑐᑎᒃ ᕿᓰᑦ 
ᐊᐅᓪᓚᑎᑕᐅᔪᒃᓴᑦ. ᑖᒃᑯᐊ ᓂᐅᕕᖅᑎᒃᑯᑦ ᓄᖅᑲᕐᒪᑕ ᐊᕐᕌᒍᑕᒫᖅ 

ᕿᓚᓗᒐᕋᓱᐊᕐᓂᕐᒥᑦ, ᖃᑦᓯᑲᓪᓚᐃᑦ ᑲᑐᔾᔨᔪᑦ ᐃᑲᔪᖅᑎᒌᒃᐸᓚᐅᖅᑐᑦ 
ᑕᒪᑐᒧᖓ, ᑮᓇᐅᔭᓕᐅᕈᑎᖃᖅᐸᒃᑐᑎᒃ ᐊᕐᕌᒍᓕᒫᖅ $2,500 . 
ᐸᓖᓯ ᔮᓐᓴᓐ ᓇᓗᓇᐃᖅᓯᓚᐅᖅᑐᖅ ᐊᕐᕌᒍᐊᓂ 1955 ᖃᓄᖅ 
“ᐃᓘᓐᓇᑲᓴᑎᒃ ᓄᓇᖃᖅᑳᖅᓯᒪᔪᑦ ᐃᓚᐅᖃᑦᑕᕐᓂᖏᓐᓂᒃ 
ᕿᓚᓗᒐᕋᓱᐊᖅᑐᓂᒃ ᐊᒻᒪ ᑕᒪᓐᓇ ᐃᑲᔫᑎᖃᑦᑕᕐᓂᖓᓂᒃ 
ᐃᓘᓐᓇᖏᓐᓄᑦ ᓂᐅᕈᑕᐅᓂᖏᑎᒍᑦ ᐅᖅᓱᐃᑦ, ᐊᒦᓪᓗ. ᓂᕿᖏᑦ 
ᕿᓚᓗᒐᐃᑦ ᐊᒡᒍᖅᑕᐅᖃᑦᑕᖅᑐᑎᒃ ᓄᓇᓕᖕᒥᐅᓄᑦ ᐊᒻᒪ 
ᐊᑑᑕᐅᑦᓯᐊᖅᑐᑎᒃ ᕿᒥᕐᕈᑎᒃᓴᐅᓪᓗᑎᒃ ᑎᒻᒥᓄᑦ” ᐸᓖᓯ ᔨᓐᑲᓐ 
ᐅᓂᒃᑳᕆᐊᒃᑲᓐᓂᖅᓯᒪᔪᖅ ᐊᕐᕌᒍᐊᓂ 1959. 

ᒫᓐᓇᐅᔪᖅ ᐸᓐᓂᖅᑑᒥ, ᑖᒃᑯᐊ ᓂᐅᕕᖅᑎᒃᑯᑦ 
ᑲᒻᐸᓂᐊ ᐊᐅᓚᑦᓯᔪᖅ ᐊᕐᕕᓕᕆᕝᕕᖕᒥᑦ 
ᐱᓗᐊᖅᑐᒥ ᕿᓚᓗᒐᓕᕆᕕᖕᒥᑦ… 
ᑕᒪᒃᑯᐊ ᐅᖅᓱᓕᐊᖑᓪᓗᑎᒃ ᐅᖅᓱᖏᓐᓂᒃ 
ᐊᕐᕖᑦ ᐊᒻᒪ ᐊᒦᑦ ᐃᓚᓕᖅᑐᖅᑕᐅᓪᓗᑎᒃ 
ᓱᕈᔾᔭᐃᒃᑯᑎᓂᒃ ᐃᖏᕐᕋᓗᑎᒃ ᑯᐃ 
ᓄᓇᖓᓄᑦ ᑲᒥᒃᓴᔭᓕᐊᖑᕙᒃᑐᑎᒃ 
ᐱᐅᓂᖅᐹᓂᒃ. ᖃᖁᖅᑕᑦ ᕿᓚᓗᒐᐃᑦ 
ᑮᓇᐅᔭᒍᑕᐅᕙᓚᐅᖅᑐᑦ ᐊᑯᓐᖓᓐᓂ $25.00 
ᑎᑭᑦᑐᒍ $30.00 ᐃᓄᖕᓄᑦ ᐊᒻᒪ ᓂᕿᖓᓂ 
ᐱᓯᒪᔪᓐᓇᖅᑎᑕᐅᓚᐅᖅᑐᑦ.25 

ᐊᕐᕌᒍᐊᓂ 1964-1965, ᐊᑭᖏᑦ ᐅᖅᓱᐃᑦ ᐊᒻᒪ ᐊᒦᑦ ᑲᑕᓚᐅᕐᒪᑕ. 
ᐅᑎᒃᑲᓐᓂᕈᓐᓃᖅᑐᑎᒃ ᐊᒻᒪ ᑕᐃᒪᓐᖓᓂᒃ ᕿᓚᓗᒐᐃᑦ ᖃᑯᖅᑕᑦ 
ᐱᔭᐅᕙᓕᖅᑐᑦ ᐅᓄᓐᖏᑦᑑᑎᐅᓪᓗᑎᒃ.26 

ᓇᓗᓇᐃᖅᓯᔾᔪᑎᖃᖅᑐᖅ ᑖᒃᑯᐊ ᐸᓖᓯᒃᑯᑦ ᐊᒻᒪ 
ᑕᐅᖅᓰᑎᑦᑎᔩᑦ ᓴᖑᑎᑦᓯᒐᓱᐊᕈᑎᒃᓴᖃᕐᓂᐊᓚᐅᖅᑐᑦ ᐃᓄᐃᑦ 
ᓄᓇᓕᖕᓃᖃᑦᑕᓗᐊᓕᖅᐸᑕ ᐊᒻᒪ ᐅᖃᐅᑎᓗᒋᑦ ᓇᒥ 
ᓄᓇᖃᕆᐊᖃᕐᓂᖏᓐᓂᒃ ᐊᒻᒪ ᖃᖓ ᓅᒋᐊᖃᕐᓂᖏᓐᓂᒃ. ᐸᓖᓯ 
ᔮᓐᓴᓐ ᐊᕐᕌᒍᑕᒫᖅᓯᐅᑎᒥᓂᒃ ᐅᓂᒃᑳᓂ ᐅᖃᖅᓯᒪᔪᖅ ᐊᕐᕌᒍᐊᓂ 
1954 ᐅᖃᐅᓯᖃᖅᑐᓂ ᓴᓐᖏᓂᖃᕐᕕᖕᒥᓂᒃ. ᐅᖃᖅᑐᓂ ᑖᒃᑯᐊ 
ᐅᓱᐊᓗᖕᒥᐅᑦ “ᓄᒃᑎᖅᑕᐅᒋᐊᖃᓚᐅᕐᓂᖏᓐᓂᒃ” ᐊᐅᔭᒃᑯᑦ 
ᐱᔾᔪᑎᒋᓪᓗᒋᑦ ᐆᒪᔪᖃᑦᓯᐊᖅᑐᕆᔭᐅᔪᓐᓃᖅᑐᓂ ᐊᒻᒪ ᐃᓄᐃᑦ 
ᖃᓪᓗᓐᓂᐊᑲᑕᓗᐊᓕᕐᒪᑕ ᑕᖅᑭᐅᔪᒥ ᓂᕿᑖᕈᑎᖃᕆᐊᖅᑐᖅᑐᑎᒃ 
ᓱᕈᓯᖅᓯᐅᑎᓂᒃ.27 ᐃᓱᐊᓗᒃ ᐆᒪᔪᖃᑦᓯᐊᓂᕋᖅᑕᐅᓲᖅ ᐊᒻᒪ 
ᑕᒪᓐᓇ ᓅᑕᐅᓂᖅ ᐃᓱᒪᖅᓲᑕᐅᓚᐅᓐᖏᑦᑐᖅ; “ᑕᐃᒃᑯᐊ ᐃᓄᐃᑦ 
ᐊᐱᕆᔭᐅᓚᐅᖅᑐᑦ ᓅᖁᔭᐅᓪᓗᑎᒃ ᐃᓂᑦᓯᐊᕙᐅᓂᖅᓴᒧᑦ” 
ᐅᑎᖅᑕᑲᑕᓐᖏᓂᖅᓴᐅᕝᕕᒋᓂᐊᖅᑕᖏᓐᓄᑦ ᓄᓇᓕᖕᓄᑦ, 
ᒪᕐᕈᐃᑐᐃᓐᓇᓕᕐᓗᒍ ᐊᕐᕌᒍ. ᔮᓐᓴᓐ ᐅᖃᐅᓯᖃᓕᓚᐅᕐᒥᔪᖅ 
ᐊᓯᐊᓂᒃ ᖃᓂᒋᔭᖓᓃᑦᑐᒥᒃ ᓄᓇᓕᕋᓛᒥᒃ ᐅᖃᐅᓯᕆᓪᓗᒍ 
ᑕᑯᒥᓇᓐᖏᑦᑐᖅ “ᐱᑎᑕᐅᒍᒪᑐᐃᓐᓇᖅᑐᑦ, ᕿᓈᔭᒃᑏᑦ” 
ᐱᒍᒪᑐᐃᓐᓇᕆᐊᖃᖅᑐᑦ ᐃᑲᔫᑎᒋᒋᐊᖃᖅᑕᖏᑦᑕ 
ᑮᓇᐅᔭᖅᑑᑎᒃᓴᖏᓐᓂᒃ:



11ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑏᑦ ᐸᖕᓂᖅᑑᖅ ᓄᓇᓕᖕᓂ ᐊᑐᖅᑕᐅᓂᑯᓂ

ᑕᒪᒃᑯᐊ ᓄᓇᖃᖅᑳᖅᓯᒪᔪᑦ 
ᑎᒥᒥᒍᑦ ᐱᔪᓐᓇᑦᓯᐊᖅᑐᑦ ᑭᓯᐊᓂ 
ᑲᔪᖏᕐᓂᖃᓐᖏᑦᓯᐊᖅᑐᑦ. 
ᐅᖃᐅᔾᔭᐅᓚᐅᖅᑐᑦ ᓄᓇᓕᓕᐊᖅᓯᒪᑎᓪᓗᒋᑦ 
ᓅᓐᖏᑐᐊᖅᐸᑕ ᑕᒫᓐᖓᑦ ᐃᓂᐅᔪᒥ 
ᓱᕈᓯᖅᓯᐅᑎᑖᖃᑦᑕᕈᓐᓃᕐᓂᐊᓂᖏᓐᓂᒃ, 
ᐅᖃᐅᔾᔭᐅᒃᑲᓐᓂᓚᐅᕐᒥᔪᑦ ᑕᒪᒃᑯᐊ ᐃᑲᔫᓯᐊᑦ 
ᐃᓄᓕᕆᔨᒃᑯᓐᓂᒃ ᓄᖅᑲᖅᑎᑕᐅᓂᖏᓐᓂᒃ. 
ᑕᐃᒪᐃᒻᒪᑦ ᐃᓘᓐᓇᑎᒃ ᓄᓇᓕᕋᓛᕐᒦᑦᑐᑦ 
ᓅᒍᒪᑐᐃᓐᓇᓕᓚᐅᖅᑐᑦ. 
ᐅᑎᖅᑐᐃᓐᓇᑲᓴᐅᔪᓐᓇᖅᑐᑦ 
ᓄᓇᑐᖃᕐᒥᓄᑦ ᐊᒻᒪ ᓅᑕᐅᓂᐊᖅᑐᑦ ᐊᐅᔭᖅ 
ᐅᒥᐊᐸᐅᔭᖓᓐᓄᑦ ᐸᓖᓯᒃᑯᑦ.28 

ᔮᓐᓴᓐ ᐅᓂᒃᑳᖏᓐᓂ ᑕᑯᒃᓴᐅᑎᑦᑎᔪᖅ 
ᖃᓄᐃᓕᐅᕈᑎᖃᒻᒪᕆᓚᐅᕐᓂᖓᓂᒃ ᐱᓪᓗᒋᑦ ᓱᕈᓯᖅᓯᐅᑏᑦ 
- ᑲᓇᑕᒥᐅᑕᓕᒫᓄᑦ ᑐᕌᖓᔪᑦ ᐃᑲᔫᑏᑦ ᐱᔭᐅᔪᓐᓇᖅᑐᑦ 
ᓱᕈᓯᓕᒫᓄᑦ - ᐊᒻᒪ “ᐃᑲᔫᑏᑦ”, ᓂᖃᐃᑑᑏᓪᓗ ᑕᒪᒃᑯᓄᖓ 
ᐃᑲᔪᖅᑕᐅᒋᐊᖃᓗᐊᖅᑐᓄᑦ. ᐃᓄᐃᑦ ᖃᓪᓗᓐᓂᐊᖅᓯᒪᔪᑦ 
ᑐᓐᖓᓱᒃᑎᑕᐅᖃᑦᑕᓚᐅᓐᖏᑦᑐᑦ, ᐱᒋᐊᖃᖅᑕᒥᓂᒃ 
ᓂᐅᕕᖅᓯᒪᓕᑐᐊᕌᖓᑕ. ᔮᓐᓴᓐᒥᒃ ᐃᓇᖐᔪᖅ G. C. Barr 
ᐅᖃᓚᐅᖅᑐᖅ ᑕᒪᒃᑯᐊ “ᐃᓚᖏᑦ ᐊᔪᖅᓴᕐᓂᖅᓴᑦ ᐃᓄᐃᑦ 
ᓅᒐᓱᐊᖅᑐᑦ ᐸᓐᓂᖅᑑᒧᑦ ᐊᒻᒪ ᓱᓕᕆᓐᖏᑦᓯᐊᖅᑐᑎᒃ ᐊᐅᔭᓕᒫᑉ 
ᑕᖅᑭᖏᓐᓂ ᑭᓯᐊᓂ ᓄᓇᖃᖅᑳᖅᓯᒪᔪᓕᒫᑦ ᐅᖃᐅᔾᔭᐅᓯᒪᔪᑦ 
ᓄᓇᖃᕈᓐᓇᖏᓐᓂᕋᖅᑕᐅᓪᓗᑎᒃ ᐸᓐᓂᖅᑑᒥ ᑭᓯᐊᓂ 
ᐃᖅᑲᓇᐃᔭᕈᑎᒃ ᖃᓪᓗᓈᓄᑦ. …ᒫᓂᖅᑭᑐᐃᓐᓇᕐᓂᖅ ᓴᓂᐊᓂ 
ᓄᓇᓕᐅᑉ ᐊᔪᖅᑎᑕᐅᓚᐅᖅᑐᑦ”29 ᐃᓄᐃᑦ ᑲᓇᑕᒥᐅᑕᐅᒐᒥ 
ᓇᒥᑐᐃᓐᓇᖅ ᓄᓇᒋᔪᒪᔭᒥᓂᒃ ᓄᓇᖃᕈᓐᓇᖅᑐᑦ, ᑭᓯᐊᓂ 
ᐸᓖᒃᑯᑦ, ᑕᐅᖅᓰᔨᒃᑯᑦ ᐊᒻᒪ ᐅᒃᐱᖅᑐᓕᕆᔨᒃᑯᑦ ᓄᓇᓕᖕᓂᑦ 
ᑐᓐᖓᓇᓐᖏᑎᑦᑎᓚᐅᖅᑐᑦ ᑭᓯᐊᓂ ᑕᐃᒃᑯᓄᖓᑐᐊᖅ ᐃᓄᖕᓄᑦ 
ᐱᓕᕆᖃᑕᐅᔪᓄᑦ ᐅᕝᕙᓘᓐᓃᑦ ᐃᑲᔪᖅᑕᐅᒋᐊᖃᓗᐊᖅᑐᓄᑦ 
ᐋᓐᓂᐊᖅᑐᓄᑦ, ᐃᓐᓇᐅᓗᐊᓕᖅᑐᓄᓪᓘᓐᓃᑦ.

ᐊᓯᖏᓐᓂᒃ ᐊᒃᓱᕉᑎᖃᓚᐅᕐᒥᔪᑦ ᐃᓄᐃᑦ ᒪᓕᒐᓱᐊᖅᑐᑎᒃ ᖃᓪᓗᓈᑦ 
“ᒫᓂᖅᑭᖁᔨᓐᖏᓐᓂᖏᓐᓂᒃ ᓴᓂᕈᖅᓴᐃᑐᐃᓐᓇᕐᓗᑎᒃ”. ᑕᒪᒃᑯᐊ 
ᐃᓚᖃᓚᐅᖅᑐᑦ ᐅᓗᕆᐊᓵᕆᓃᑦ ᑐᖂᑦᓯᓂᐊᓂᕋᐃᓪᓗᑎᒃ 
ᐳᓛᕆᐊᖅᑐᑦ ᕿᒻᒥᖏᓐᓂᒃ, ᐸᓐᓂᖅᑑᒥᐅᑕᖅ ᓖᕙᐃ 
ᐃᕕᒃ ᐃᖅᑲᐅᒪᔪᖅ ᐅᖃᐅᓯᖏᑎᒍᑦ ᑖᒃᑯᓄᖓ 
ᑭᒡᓕᓯᓂᐊᖅᑎᓄᑦ ᐊᕐᕌᒍᐊᓂ 2008.30 ᑕᒫᓂ 1956, 
ᐸᓖᓯ ᖁᑭᖅᓯᓂᐊᓂᕋᓚᐅᖅᓯᒪᖕᒪᑦ ᐃᓚᒌᑦ ᕿᒻᒥᖏᓐᓂᒃ 
ᐸᓐᓂᖅᑑᒦᑎᓪᓗᒋᑦ ᓖᕙᐃᒃᑯᑦ ᐊᑦᑕᒃᑯᖏᓐᓃᑦᑐᑎᒃ.31 ᐃᓚᖓᓐᓂ 
ᐅᓐᓄᒃᑯᑦ ᐸᓖᓯ ᐱᖃᑎᖃᖅᑐᓂ ᓂᐅᕕᖅᑎᒃᑯᑦ ᐊᖓᔪᖅᑳᖓᓐᓂᒃ 

ᖃᕐᒪᖓᓅᓚᐅᖅᓯᒪᖕᒪᑎᒃ ᐋᓂ ᐅᑲᓕᐅᑉ, ᔭᐃᑯ ᐃᕕᐅᑉ ᓇᔭᖓ, 
ᔭᐃᑰᑉ ᑐᔪᕐᒥᕕᖓᓂᖓ ᐊᒻᒪ ᐃᕐᓂᖓᑦ ᓖᕙᐃ, , ᐅᑭᐅᖃᖅᑐᓂ 
ᖁᓕᐅᓐᖏᒐᖅᑐᓂᒃ, ᖁᓕᓂᓪᓘᓐᓃᑦ. ᓖᕙᐃ ᐅᖃᖅᑐᖅ:

ᖃᐃᔪᖃᓚᐅᖅᑐᖅ ᐊᒻᒪ 
ᐅᖃᐅᔾᔭᐅᓪᓗᓂ ᐊᑖᑕᒐ (ᔭᐃᑯ ᐃᕕᒃ) 
ᖁᑭᖅᑕᐅᓂᐊᕐᓂᕋᖅᑐᒋᑦ ᕿᒻᒥᖏᑦ 
ᖃᐅᒃᐸᑦ, ᑐᖁᑕᐅᓪᓗᑎᒃ ᕿᒻᒥᓕᒫᖏᑦ. 
ᐅᑭᐅᖑᑎᓪᓗᒍ ᑕᐃᑦᓱᒪᓂ. ᐅᓐᓄᐊᒃᑯᑦ 
ᑖᕐᓂᖓᓂ, ᐃᒃᑮᕐᓇᖅᑐᒻᒪᕆᐊᓘᑎᓪᓗᒍ 
ᐊᐅᓚᓚᐅᖅᑐᖅ ᓄᓇᓕᖕᓂᑦ. 
ᕿᒻᒥᒥᓂᒃ ᖁᑭᖅᑕᐅᖁᔨᓚᐅᓐᖏᓐᓇᒥ. 
ᐅᓐᓄᐊᒃᑯᑦ ᐊᐅᓪᓚᖅᑐᑎᒃ ᑐᕌᖅᑐᑎᒃ 
ᐊᖏᕐᕋᖃᕐᕕᖕᒥᓄᑦ… ᖁᑭᖅᑕᐅᓂᐊᓚᐅᖅᑐᑦ 
ᕿᒥᕗᑦ ᓱᓕ ᐅᓪᓛᒃᑯᑦ ᑕᐃᑲᓃᒃᑯᑦᑕ.32 

ᓖᕙᐃ ᐃᕕᒃ ᐅᖃᕆᐊᒃᑲᓐᓂᓚᐅᖅᑐᖅ ᑕᒪᑐᒧᖓ: ᑖᓐᓇ ᐸᓖᓯ 
ᐊᔪᐃᓐᓇᓚᐅᖅᑐᖅ ᖃᓪᓗᓈᑎᑐᑦ, ᐃᓄᒃᑎᑑᓕᖅᑕᐅᓪᓗᑎᒃ, 
“ᑕᐃᒻᒪᒻᒪᑦ ᐅᓪᓗᒥ”. ᐊᓯᐊᒍᑦᑕᐅᖅ ᐃᓚᐅᑎᓪᓗᒍ, 
ᕿᒻᒦᑦ ᖁᕿᖅᑕᐅᖃᑦᑕᓚᐅᖅᑐᑦ ᐃᒪᐃᑦᑐᓃᑦᑐᑦ. ᑕᒃᑯᐊ 
ᑲᑕᖕᓇᒻᒪᕆᓚᐅᖅᑐᑦ ᐃᓄᖕᓄᑦ ᐃᓚᐅᔪᓄᑦ ᐊᒻᒪ 
ᐅᖃᐅᓯᐅᒐᕙᓚᐅᕋᑎᒃ ᐋᑐᕚᒧᑦ ᓇᓪᓕᐊᓐᓄᑐᐃᓐᓇᖅ ᑐᓵᔨᓄᑦ, 
ᐱᓂᕐᓗᒃᑕᐅᔪᒧᓪᓘᓐᓂᑦ.

ᐊᕐᕌᒍᐊᓂ 1960, ᑕᕐᕆᔭᓕᐅᖅᑏᑦ National Film 
Board ᑕᕐᕆᔭᓕᐅᕈᑎᖃᓚᐅᕐᒪᑕ ᐱᓪᓗᒍ ᐸᓐᓂᖅᑑᖅ, 
ᑕᑯᒃᓴᐅᑎᑦᑎᓪᓗᑎᒃ ᐅᐸᒃᑕᐅᒐᔪᓐᖏᑦᑐᓂ, ᓱᕐᕋᒃᓯᒪᓐᖏᑦᑎᐊᖅᑐᖅ 
ᑕᐃᒪᐃᓚᐅᕐᒪᑦ ᑭᖑᓂᕗᑦ.33 ᑭᓯᐊᓂ ᑕᐃᒪᓐᓇᐃᓚᐅᓐᖏᑦᑐᖅ, 
ᐊᓯᔾᔨᖅᐸᓪᓕᐊᖏᓐᓇᓚᐅᖅᑐᑦ ᑕᒪᒃᑯᐊ ᐊᕐᕌᒍᑕᒫᖅ 
ᐊᑐᖅᑕᐅᕙᒃᑐᑦ ᐊᒻᒪ ᐅᖅᑯᕐᒥᐅᑦ ᐱᖁᑎᖏᑦ ᑕᐃᒪᓐᖓᓂ 
ᐊᑐᖅᑎᓪᓗᒋᑦ ᐊᕐᕌᒍᑦ 50; ᐅᒥᐊᑦ ᐊᖏᓂᖅᓴᐅᓕᖅᑐᑎᒃ ᐊᒻᒪ 
ᐅᖅᓱᐊᓗᒃᑐᖅᑐᑎᒃ, ᖃᒧᑏᓪᓗᖃᐃ ᑕᑭᓂᖅᓴᐅᓕᖅᑐᑎᒃ 
ᐅᓂᐊᖅᑕᐅᕙᒃᑐᑦ ᕿᒻᒥᓄᑦ, ᓘᒃᑖᓪᓗ, ᐋᓐᓂᐊᓯᐅᖅᑏᓪᓗ 
ᑕᒫᓃᑦᑐᑎᒃ, ᑐᐱᖃᖅᑐᑎᒃ ᐊᒻᒪ ᖃᕐᒪᖃᐅᖅᑐᑎᒃ ᐊᖏᓂᖅᓴᓂᒃ 
ᐊᒻᒪ ᐊᑲᖅᓴᕐᓂᖅᓴᐅᓪᓗᑎᒃ. ᐃᓄᐃᑦ ᐃᖏᕐᕋᔪᑦ ᐃᖃᓗᖕᓄᑦ 
ᑕᑯᓚᐅᕐᒥᔪᑦ ᐊᓯᔾᔨᖅᑐᒻᒪᕆᖕᓂᑦ ᐊᒻᒪ ᐋᓐᓂᐊᕐᕕᓕᐊᖅᓯᒪᔪᕕᓃᑦ 
ᐋᓐᑎᐅᕆᔪᒥ ᐅᕝᕙᓘᓐᓃᑦ ᑯᐸᐃᖕᒥ. ᐃᖕᒥᒃᑯᑦ ᑕᒪᒃᑮᒃ ᐃᓄᐃᑦ, 
ᖃᓪᓗᓈᓪᓗ ᑎᓄᔾᔨᕕᖕᒥ ᐊᖏᕈᑎᖃᖅᐸᓪᓕᐊᓚᐅᖅᑐᑦ 
ᐊᓯᖅᔨᐅᑕᐅᕙᓪᓕᐊᔪᓂᒃ, ᑲᑎᓗᐊᖅᑕᐃᓕᒪᓪᓗᑎᒃ. ᑕᒪᓐᓇ 
ᐊᓯᔾᔨᖅᑕᐅᑳᓪᓚᖕᓂᖅ, ᐱᒋᐊᓚᐅᖅᑐᖅ ᐊᕐᕌᒍᑦ 1960 
ᐊᑐᑎᓪᓗᒋᑦ, ᓴᖅᑭᑳᓪᓚᒃᑐᓂ, ᐸᕐᓇᐅᑕᐅᓯᒪᒐᓂ ᐊᒻᒪ 
ᖁᐊᖅᓵᖅᓯᒪᒍᑕᐅᓪᓗᓂ. 



12ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑏᑦ ᐸᖕᓂᖅᑑᖅ ᓄᓇᓕᖕᓂ ᐊᑐᖅᑕᐅᓂᑯᓂ

ᓴᖑᓴᖅᑕᐅᓕᖅᑎᓪᓗᑕ, 
1962-1966
ᐅᑭᐅᖓᓂ 1961-62 ᓴᖑᕕᐅᓗᐊᓚᐅᖅᑐᖅ ᖃᓄᐃᓯᒪᓂᖓᓄᑦ 
ᑎᓄᔾᔨᕕᐅᑉ. ᑕᒪᕐᒥᑲᓴᒃ ᕿᒻᒦᑦ ᑐᖁᕋᖅᑐᑎᒃ ᐋᓐᓂᐊᕐᓇᖅᑐᓄᑦ 
ᐅᕝᕙᓘᓐᓃᑦ ᖁᑭᖅᑕᐅᓐᓗᑎᒃ ᐊᐃᑦᑐᐃᒥᐊᖏᒻᒪᑕ ᐊᒻᒪ 
ᐃᓘᓐᓇᑲᓴᑎᒃ ᐃᓄᐃᑦ ᓄᒃᑎᖅᑕᐅᑲᐃᓐᓇᓚᐅᖅᑐᑦ ᓄᓇᓕᖕᓄᑦ, 
ᑭᓯᐊᓂ ᐃᒡᓗᖃᕈᑎᒃᓴᖏᓐᓂᒃ ᐋᖅᑭᒃᓯᓯᒪᓚᐅᓐᖏᑦᑐᑦ. 
ᑕᐃᒫᑦᓴᐃᓐᓇᖅ ᐊᕐᕌᒍᖏᓐᓂ 1840-1852 ᐊᒻᒪ 1921-1923, 
ᐃᓅᓯᑐᖃᐃᑦ ᓱᕋᒃᑎᖅᑕᐅᓪᓗᑎᒃ ᐊᒻᒪ ᓄᑖᑦ ᓴᖅᑭᑉᐸᓪᓕᐊᓕᖅᑐᑎᒃ.

ᑕᒪᑐᒪ ᐱᒋᐊᕈᑎᐊ ᑎᑭᑕᐅᑲᓪᓚᖕᓂᖅ ᐋᓐᓂᐊᕐᓇᖅᑐᓄᑦ, 
ᑭᖑᓂᐊᒍᖅ ᓇᓗᓇᐃᖅᑕᐅᓪᓗᓂ ᐋᑐᕚᒥᒃ ᑕᐃᔭᐅᔪᖅ 
ᑎᖑᒡᓗᖕᓇᖅᑐᖅ canine hepatitis, ᑕᒪᓐᓇ ᐊᐃᑦᑑᑕᐅᒐᔪᒃᑐᖅ 
ᐱᖓᖕᓇᒥᑦ.34 ᑎᓯᐱᕆ 1961, ᕿᒧᒃᓯᕐᓄᑦ ᓇᒃᓴᖅᑕᐅᓚᐅᖅᑐᑦ 
ᓄᓇᒃᑯᑦ ᐃᖃᓗᖕᓂᑦ ᕿᖕᒥᒃᓱᒃ ᐊᒻᒪ ᓯᐊᒻᒪᒃᑎᖅᑐᓂ ᐃᓚᒌᑦ 
ᓄᓇᒋᕙᒃᑕᖏᓐᓄᑦ ᑕᐅᖅᓰᒋᐊᖅᑐᖃᑦᑕᖅᑐᓄᑦ ᐸᓐᓂᖅᑑᒧᑦ.

ᑐᓴᒐᒃᓴᑦ ᐊᒻᒪ ᐋᓐᓂᐊᕐᓇᖅᑐᖅ ᐊᑕᐅᑎᒃᑯᑦ ᓯᐊᒻᒪᒃᑎᖅᑐᑦ ᐊᒻᒪ 
ᐊᑐᖅᑕᐅᓚᐅᖅᑐᑦ ᒪᕐᕉᒃ ᐊᕐᕌᒎᓕᖅᑑᖅ ᒥᒃᓵᓂ ᑭᒻᒥᕉᑉ ᑕᒪᓂ 
ᐊᑐᖅᑕᐅᓕᖅᑐᓂ - ᐊᖑᓇᓱᒃᑏᑦ ᓯᓈᓄᑦ ᐱᓱᖃᑦᑕᖅᑐᑎᒃ 
ᐅᕙᓘᓐᓃᑦ ᖃᑦᓰᓐᓇᕐᓂᒃ ᕿᒻᒥᖃᖅᑐᑎᒃ ᐊᒻᒪ ᓇᓕᑭᑦᑕᖃᑦᑕᖅᑐᑎᒃ. 
ᐊᔾᔨᒋᔭᐅᓐᖏᓐᓂᐅᓚᐅᖅᑐᖅ ᑎᓄᔾᔨᕕᖕᒥ ᑕᐃᑲᓂ 1962, 
ᐸᕐᓇᐃᖅᓯᒪᓚᐅᕐᒪᑕ ᖃᓪᓗᓈᑦ ᐊᖓᔪᖅᑲᐅᑏᑦ, ᐃᑲᔪᖅᑕᐅᓪᓗᑎᒃ 
ᐃᓄᖕᓄᑦ ᐃᖅᑲᓇᐃᔭᖅᑎᑕᒥᓄᑦ, ᓅᒍᒪᓐᖏᒃᑲᓗᐊᖅᑎᓪᓗᒋᑦ 
ᓄᒃᑎᖅᑎᖅᑕᐅᓪᓗᑎᒃ ᓄᓇᓕᖕᓄᑦ. ᓄᓇᓕᖕᓂ ᐊᖓᔪᖅᑲᐅᑏᑦ 
ᐃᑲᔪᖅᑎᒃᓴᒥᓂᒃ ᑎᑭᓴᐃᓯᒪᓚᐅᕐᒥᔪᑦ ᐃᖃᓗᖕᓂᑦ - ᐸᓕᓯᒃᑯᑦ 
ᖃᖓᑕᔫᖓᓐᓄᑦ ᐊᒻᒪ ᒐᕙᒪᑐᖃᒃᑯᓐᓂᒃ ᐊᖓᔪᖅᑲᐅᑏᑦ ᐃᖃᓗᐃᑦ 
ᐊᓪᓚᒡᕕᐊᓂᒃ. ᐅᑭᐅᖅ ᐃᓱᓕᓚᐅᖅᑎᓐᓇᒍ, ᑎᑭᑎᑦᓯᒻᒪᕆᓚᐅᖅᑐᑦ 
ᓯᕗᓪᓕᖅᐹ ᖃᒧᑕᐅᔭᐃᑦ ᐊᐅᓚᐅᑎᓄᑦ ᐊᐅᓚᔪᑦ ᑕᐃᑲᓂ 
ᑎᓄᔾᔨᕕᖕᒥ.35 

ᕕᕝᕗᐊᕆᐅᑎᓪᓗᒍ, ᑕᒪᒃᑯᐊ ᑲᒪᔨᐅᔪᑦ ᐳᓛᕆᐊᓚᐅᖅᑐᑦ 
ᐃᓚᒌᑦ ᓄᓇᒋᕙᒃᑕᖏᓐᓄ ᑎᑭᒍᓐᓇᖅᑕᒥᓄᑦ ᐊᒻᒪ ᑕᒪᒃᑯᐊ 
ᐃᓄᖏᑦᑕ ᐅᓄᕐᓂᖏᑦ ᐊᑦᑕᕐᓇᖅᑐᒦᓐᓂᕋᖅᑐᒋᑦ. ᕿᒻᒦᓪᓗ 
ᐅᓄᕈᓐᓃᖅᐹᓪᓕᖅᓯᒪᓪᓗᑎᒃ ᐊᕝᕙᖏᑦᑕ ᐅᖓᑖᓄᑦ ᐊᒻᒪ 
ᐊᐳᑎ ᐊᒻᒪ ᓯᑯ ᓯᑎᓗᐊᕐᓂᖓᓂ ᐃᖏᕐᕋᕕᒋᓗᒍ ᓴᓐᖐᑦᑐᓄᑦ 
ᕿᒻᒥᓄᑦ ᐊᒥᐊᒃᑰᓕᖅᑐᓄᑦ. ᑕᒪᒃᑯᐊ ᐊᖓᔪᖅᑲᐅᑏᑦ ᓂᕆᔭᒃᓴᓂᒃ 
ᕿᒪᐃᒐᓗᐊᖅᑎᓪᓗᒋᑦ ᐃᓚᒌᓄᑦ ᐊᐅᓪᓚᕈᒪᓐᖏᑦᑐᓄᑦ ᓄᓇᒥᓂᒃ, 
ᑕᓪᓕᒪᑦ ᐃᓚᒌᑦ ᓄᓇᖃᕐᕕᖏᑦ ᐊᐅᓪᓛᖅᑎᑕᐅᓚᐅᖅᑐᑦ ᐊᒻᒪ 
ᐊᕝᕙᖏᑦᑕ ᐅᖓᑖᓄᑦ ᓄᓇᓖᖕᒦᓕᖅᑐᑎᒃ ᑎᑭᑦᑎᓪᓗᒍ ᒫᔾᔨ. 
ᖃᐅᔨᓚᐅᕆᕗᑦ ᑕᒡᕙᓂ ᐸᕐᓇᒃᓯᒪᑦᑎᐊᖏᑦᑐᕕᓂᕐᓂᒃ. ᕋᐃᒋᓖ 
ᐊᕐᓇᖅᑯᖅ ᐃᖅᑲᐅᒪᔪᖅ ᐊᕐᕌᒍᐊᓂ 2008:

ᐸᓖᓯᒃᑯᓐᓄᑦ ᐊᐃᔭᐅᓚᐅᖅᓯᒪᔪᒍᑦ ᐊᒻ 
ᓅᑕᐅᓪᓗᑕ. ᓱᖕᒪᒃᑭᐊᖅ ᖃᐅᔨᒪᓐᖏᑦᑐᖓ, 
ᖃᓄᕐᓗ ᐅᕗᓐᖓᕐᓂᕐᒪᖔᑦᑕ. 
ᐃᖅᑲᐅᒪᔪᖓ ᑐᐱᖅᓯᒪᓚᐅᖅᓯᒪᒐᑦᑕ 
ᐅᑭᐅᓪᓗᐊᒃᑯᑦ. ᐃᖅᑮᕐᓇᖅᑐᒻᒪᕆᐊᓗᒃ. 
… ᖃᐃᑕᑐᐊᖑᓚᐅᖅᓯᒪᔪᖅ ᐅᖅᓱᖅᓵᕐᔪᒃ 
ᐊᒻᒪ ᓯᖃᓕᓯᒪᔪᖅ ᓂᕿ ᖃᑦᑖᕐᔪᖕᒥ. 
ᑖᒃᑯᓄᖓᑐᐊᖅ ᐃᓅᒐᓱᐊᓚᐅᖅᑐᒍᑦ. 
ᓅᑕᐅᓚᐅᕋᑦᑕ ᐱᖁᑎᑦᑎᓐᓂᒃ 
ᓇᒃᓴᖅᑎᑕᐅᓐᖏᑦᑎᐊᖅᓱᑕ, 
ᓇᒃᓴᖅᑕᑐᐊᖑᓪᓗᑕ ᓄᓕᐊᕆᔭᐅᔪᒍᑦ, 
ᕿᑐᓐᖓᕗᓪᓗ. ᐅᖃᕈᓐᓇᖅᑐᖓ ᐅᓪᓗᐃᑦ 
ᐱᖓᓱᑦ ᐊᓂᒍᖅᑎᓪᓗᒋᑦ ᓅᑕᐅᓚᐅᖅᑎᓪᓗᑕ 
ᑭᖑᒧᑦ ᑕᑯᓪᓗᒍ ᐃᔪᕐᓇᖅᑐᖅ, ᑐᑭᖃᓐᖏᑦᑐᖅ. 
ᑕᐃᒪᓐᓈᓗᒃ ᓂᒡᓕᓇᖅᑎᒋᓚᐅᖅᑐᖅ 
ᑐᐱᕐᒥ ᑐᐸᒃᑳᖓᑦ ᐅᓪᓛᒃᑯᑦ 
ᖁᐊᒪᔮᖅᓯᒪᖃᑦᑕᓚᐅᖅᑐᑦ ᖃᓪᓗᕗᑦ ᐊᒻᒪ 
ᑕᒪᒃᑯᐊ ᓄᔭᖃᖅᑐᑦ. ᐊᒻᒪ ᐅᑎᒧᑦ ᑕᑯᓪᓗᖓ; 
ᓱᓇᒃᓴᐅᖏᑦᑐᑎᑐ ᑲᒪᒋᔭᕕᓂᐅᔪᒍᑦ. […] 
ᐱᑦᓯᐊᖅᑕᐅᖏᑦᑐᒻᒪᕆᐊᓘᓚᐅᖅᑐᒍᑦ 
ᓴᓂᐊᓂ ᐅᓪᓗᒥᐅᓕᖅᑐᖅ…. 
ᑭᓱᖃᑦᓯᐊᓚᐅᓐᖏᑦᑐᒍᑦ ᓄᒃᑎᖅᑕᐅᒐᑦᑕ, 
ᐱᖁᑎᓕᒫᕗᑦ ᕿᒪᓚᐅᕋᑦᑎᒍ, ᐊᐅᒻᒥᑎᕗᓪᓗ 
ᕿᒪᒃᑐᒋᑦ ᓄᓇᑦᑎᓐᓄᑦ ᑕᐃᒪᓐᓇᑐᐃᓐᓇᖅ 
ᓄᒃᑎᖅᑕᐅᔪᒍᑦ. ᑐᐱᕐᓅᖅᑕᐅᓪᓗᑕ 
ᓂᒡᓕᓇᖅᑐᒻᒪᕆᐊᓘᑎᓪᓗᒍ. ᑕᐃᒪᓐᓇ 
ᑲᒪᒋᔭᐅᓚᐅᖅᑐᒍ.36 

ᐸᓐᓂᖅᑑᖅ ᑕᒪᓐᓇᐅᑎᓪᓗᒍ ᐊᖏᔫᓚᐅᓐᖏᑦᑐᖅ - ᐃᒡᓗᐃᑦ 
ᑎᑭᒡᒐᐃᓐᓇᖅᑐᑦ ᐊᕙᑎᓄᑦ ᐃᒡᓗᖁᑎᖏᑦ ᐸᓖᓯᒃᑯᑦ, ᓂᐅᕕᖅᑎᒃᑯᑦ 
ᓴᕕᐊᑦ ᐊᒻᒪ ᓯᕐᓗᐊᖏᑦ, ᐊᔪᕿᖅᑐᐃᔨᒃᑯᑦ ᐊᒻᒪ ᐋᓐᓂᐊᕐᕕᒃ ᐊᒻᒪ 
ᐊᒥᓲᓐᖏᑦᑐᑦ ᓄᑖᑦ ᐃᒡᓗᒋᔭᐅᔪᑦ ᖃᓪᓗᓈᓄᑦ ᐊᒻᒪ ᐃᓄᖕᓄᑦ 
ᐃᖅᑲᓇᐃᔭᖅᑎᖏᓐᓄᑦ. ᐃᓂᒃᓴᖃᓚᐅᓐᖏᑦᑐᑦ ᐅᖓᑖᓃᑦᑐᑦ 
200 ᐃᓄᐃᑦ, ᑕᐃᒪᐃᒻᒪᑦ ᐃᒡᓗᓕᐅᓕᓚᐅᖅᑐᑦ ᑐᐱᒃᓴᔭᓂᒃ-
ᖄᖃᖅᑐᒋᑦ ᖃᕐᒪᐃᑦ, ᐃᒃᑮᕐᓇᕐᓂᖅᓴᐃᑦ ᕿᒪᓚᐅᖅᑕᖏᓐᓂᒃ. 
ᐊᕐᕌᒍᐃᑦ ᐊᓂᒍᖅᓯᒪᓕᖅᑎᓪᓗᒋᑦ, ᐊᐅᓚᑦᑎᔨᐅᓕᖅᑐᖅ ᑮᑦ 
ᑯᕉ ᑎᑎᕋᓚᐅᖅᑐᖅ ᐃᑲᔪᖅᓯᒪᓂᖏᓐᓂᒃ ᒪᕐᕉᒃ ᑕᐃᑲᓂ 
ᓄᓇᖃᐃᓐᓇᖅᑑᒃ ᐊᕐᕌᒍᓕᒫᖅ.

ᕿᓚᕝᕙ ᑲᒪᔨᑦᓯᐊᕙᐅᓂᖅᐹᖑᓚᐅᖅᑐᖅ 
ᑐᐊᕕᕐᓇᖅᑐᖃᖅᑎᓪᓗᒍ, 
ᖃᓄᐃᓕᐅᕈᓘᔭᒃᑲᐅᓪᓗᓂ ᐊᒻᒪ 
ᐃᒃᐱᒍᓱᑦᑎᐊᖅᑐᓂ. ᐅᓪᓗᒥ 
ᓯᕗᓪᓕᖅᐹᒥ, ᐱᖃᓐᓇᕆᔭᖓ 
ᐃᑦᑐᐊᖓᑦ, ᐃᖅᑲᓇᐃᔭᓚᐅᖅᑐᖅ 
ᐋᓐᓂᐊᖅᑐᓕᕆᔨᒃᑯᓐᓄᑦ 
ᐃᑲᔪᖃᑦᑕᓚᐅᖅᑖᖓ ᐊᒻᒪ ᑲᔪᒥᓴᖅᑐᖓ. 
ᐅᕙᓐᓂᒃ ᐃᓕᓐᓂᐊᖅᑎᑦᓯᓚᐅᖅᑐᑦ 
ᐅᖃᐅᓯᕐᒥᓂᒃ, ᐅᓂᒃᑳᖅᑐᑎᒡᓗ 
ᐃᓚᒌᖕᓂᖅ ᐋᖅᑭᒃᓯᒪᒻᒪᕆᖕᓂᖓᓂᒃ ᐊᒻᒪ 
ᓄᓇᓕᕋᓛᓅᖓᔪᑦ ᐊᒻᒪ ᓇᓗᓇᐃᔭᐃᓪᓗᑎᒃ 
ᑲᑕᒃᓯᒪᓂᖏᓐᓂᒃ ᑮᓇᐅᔭᓕᐅᕈᑕᐅᓯᒪᔪᑦ. 
ᐃᓕᑕᕆᔭᐅᓚᐅᖅᓯᒪᒐᑎᒃ 
ᐋᖅᑭᒃᓱᐃᔨᐅᕙᓚᐅᖅᑐᑦ ᐊᒻᒪ 
ᑲᑎᒪᔪᓅᖅᐸᒃᑐᑎᒃ, ᐱᓕᕆᐊᖃᖅᑐᑎᒃ 
ᓄᓇᓕᖕᓂ ᐊᑲᐅᓐᖏᓕᐅᕈᑕᐅᔪᓂᒃ 
ᐊᒻᒪ ᐅᕙᓐᓄᑦ ᐅᖃᐅᔾᔨᒋᐊᕆᕙᒃᑐᑎᒃ 
ᐊᒻᒪ ᐊᓯᖏᓐᓂᒃ ᖃᓪᓗᓈᓂᒃ 
ᐊᔾᔨᒌᓐᖏᑦᑐᓄᑦ ᐸᕐᓇᐅᑎᒋᓯᒪᔭᑦᑎᓐᓄᑦ. 
ᕿᓄᐃᓵᕈᓐᓇᕐᓂᖏᑦ, ᐃᒡᓚᕐᓇᕈᓐᓇᕐᓂᖏᑦ 
ᐊᒻᒪ ᐱᒻᒪᕆᐅᑎᑦᓯᔪᓐᓇᕐᓂᖏᑦ 
ᐋᖅᑭᒋᐊᖅᑕᐅᓯᒪᓕᖅᑐᑦ ᑕᐃᒪᓐᖓᓂᒃ 
ᐊᑐᖅᑕᐅᓕᓚᐅᕐᒪᑕ ᑎᑭᑉᐸᓪᓕᐊᔪᓄᑦ 
ᐊᒻᒪ ᖃᐅᔨᒪᓂᖏᑦ, ᓯᓚᑐᓂᖏᑦ 
ᐃᑲᔫᑎᓯᒪᒻᒪᕆᒃᑐᑦ ᓴᐃᒪᖃᑎᒌᖕᓂᕐᒧᑦ ᐊᒻᒪ 
ᑭᒃᑯᓕᒫᑦ ᐱᕙᓪᓕᐊᓂᖏᓐᓄᑦ.37 

ᐊᒥᓱᑦ ᐅᖃᐅᓯᖃᓚᐅᖅᑐᑦ ᑖᒃᑯᓂᖓ ᑭᒡᓕᓯᓂᐊᖅᑎᓄᑦ 
ᑕᒪᒃᑯᐊ ᐱᓪᓗᒋᑦ. ᐅᖃᐅᓯᐅᖏᓐᓇᓚᐅᖅᑐᖅ 
ᐸᕐᓇᒃᓯᒪᓐᖏᓗᐊᖃᑦᑕᕐᓂᐅᔪᑦ ᐅᕝᕙᓘᓐᓃᑦ ᐅᖃᐅᔾᔭᐅᖏᓐᓂᖅ 
ᓄᒃᑎᖅᑎᖅᑕᐅᑎᓪᓗᒋᑦ ᐃᓄᒃᑎᑑᕈᓐᓇᖏᑦᑐᓄᑦ ᐊᑐᓂ 
ᓄᓇᓕᖕᓅᖃᑦᑕᓚᐅᖅᑐᑦ ᐸᓖᓰᑦ ᖃᖓᑕᔫᖅᑖᖃᐅᒥᓄᑦ. ᐃᓄᐃᑦ 
ᐊᐅᓚᖅᑎᑕᐅᖃᑦᑕᐅᖃᑦᑕᓚᐅᖅᑐᑦ ᐱᖁᑎᒡᒋᒡᒐᐃᓐᓇᖅᑐᑎᒃ ᐊᒻᒪ 
ᐃᓚᒌᑦ ᐊᕕᑎᑕᐅᕙᒃᑐᑎᒃ. ᐃᓚᐃᔾᔭ ᑲᒃᑭᒃ ᐅᖃᐅᔾᔨᓚᐅᖅᑐᖅ 
ᑭᒡᓕᓯᓂᐊᖅᑎᓂᒃ ᑖᒃᑯᐊ ᑐᕙᒃᔪᐊᒥ ᒪᕐᕉᒃ ᐊᖑᓇᓱᒃᑏᒃ 
ᐅᑎᖅᑐᕕᓃᒃ ᐊᖏᕐᕋᒧᑦ, ᖃᖓᑕᔫᖅ ᑕᑯᓪᓗᒍ ᒥᑦᑐᑦ 
ᐊᒻᒪ ᐊᐅᓪᓚᖅᑐᓂ ᐊᒻᒪ ᑎᑭᒃᑲᒥᒃ ᐃᓚᒌᑦ ᓄᓇᖃᕐᕕᖓᑦ 
ᐃᓄᖃᕈᓐᓃᖅᑎᓪᓗᒍ:

ᑎᑭᒃᑲᑦᑕ ᓄᓇᑦᑎᓐᓄᑦ... ᑐᐱᖅ ᑐᖅᓲᑉ 
ᒥᒃᓵᓃᑦᑐᖅ ᐱᑕᖃᓚᐅᕈᓐᓃᖅᑐᖅ. 
ᐱᑕᖃᕈᓐᓃᖅᑐᓂ. ᖃᕐᒪᒥᓪᓗ ᐊᓂᔪᖃᕋᓂ. 
ᐊᑕᐅᓯᕐᒥᑦ ᐃᓄᖕᒥᑦ ᖃᐃᔪᖃᖅᑐᓂ ᐊᒃᑲᖕᒪ 
ᖃᕐᒪᖓᓂᒃ. ᓯᑕᒪᐃᓐᓇᐅᓚᐅᖅᑐᒍᑦ 
ᐊᒥᐊᒃᑰᓪᓗᑕ “ᖃᓄᐃᓕᐅᕐᓂᐊᓕᖅᐱᑕᓕ?” 
ᑭᓱᓂᒡᓘᓐᓂᑦ ᓇᒃᓴᕋᑎᒃ - ᐊᐅᒻᒥᑎᑐᐃᓐᓇᐃᑦ. 
ᖃᕐᒪᒦᑦᑐᓕᒫᑦ ᕿᒪᒃᑕᐅᓪᓗᑎᒃ. 
ᐅᖃᐅᔾᔭᐅᓪᓗᑕ ᐊᐃᔭᐅᓂᐊᕐᓂᑦᑎᓐᓂᒃ 
8:00-ᒨᖅᐸᑦ ᐅᓪᓛᒃᑯᑦ. ᖃᓄᐃᓕᐅᕆᐊᒃᓴᖅ 
ᓇᓗᓕᖅᑐᖓ. ᓯᑕᒪᐃᓐᓇᐃᑦ ᐊᖑᑏᑦ 
ᐃᓅᔪᓐᓇᕋᔭᓐᖏᒻᒪᑕ ᑕᒡᕙᓂ ᓄᓇᒥ. 
ᐸᓂᖅᓯᖅᓯᒪᓐᖏᑦᑐᓂ ᓱᓕ ᓇᓄᕋᖃᓚᐅᕐᒪᑦ. 
ᑐᖅᑯᖅᓯᒪᔭᕗᑦ ᐊᒻᒪ ᐃᓚᖏᑦ ᑎᕆᒐᓂᐊᑦ 
ᑕᒡᕙᓂᑦᓴᐃᓐᓇᖅ ᑐᖅᑯᖅᓯᒪᔪᑦ. 
ᐊᕿᓗᖅᓯᒥᑦ, ᕙᑕᒥᓪᓗ ᐱᑕᖃᖅᑐᑑᓪᓗᓂ. 
ᑕᒡᕙ ᐸᓖᓯᒃᑯᓐᓂᒃ ᐱᔭᑐᐊᕆᓚᐅᖅᑕᕗᑦ. 
ᑎᓕᐅᕈᑎᒡᒋᖏᑦᑐᓪᓘᓐᓂᑦ. 
ᑕᑯᒃᑲᓐᓂᓚᐅᖅᓯᒪᓐᖏᑕᕗᑦ.38 

ᐃᓘᓐᓇᑎᒃ ᐲᖅᑕᐅᓚᐅᖅᑎᓪᓗᒋᑦ, 
ᑕᐃᑲᓃᒃᑲᓐᓂᓚᐅᖅᓯᒪᔪᓐᓃᖅᑐᑦ ᑐᕙᒡᔪᐊᕐᒥ. ᐋᓐᓂᐊᖅᑐᓕᕆᔩᑦ 
ᐸᓐᓂᖅᑑᒥ, ᐅᖃᐅᓯᖃᓚᐅᖅᑐᑦ ᐃᓱᒫᓘᑎᖃᕐᓂᕋᖅᑐᑎᒃ 
ᐃᓐᓇᑐᖃᐅᓂᖅᐹᓂᒃ ᐃᓚᒌᓂ, ᐅᑎᕈᓐᓇᐃᓕᒍᑕᐅᒐᔭᕐᓂᖏᓐᓂᒃ 
ᓄᓇᑐᖃᖏᓐᓄᑦ ᐊᒻᒪ ᑕᒪᒃᑯᐊ ᐃᖕᒥᒃᑯᑦ ᒪᑭᒪᑦᓯᐊᖅᑐᑦ ᓄᓇᓕᕋᓛᑦ 
ᓄᓇᑐᐃᓐᓇᕐᓂ.

ᐊᖓᔪᖅᑲᐅᑎᐅᔪᑦ ᑕᒪᑐᒥᖓ ᓇᓗᓇᐃᖅᓯᓯᒪᔪᑦ 
ᐱᐅᓕᐊᖃᕋᓱᐊᕐᓂᕐᒧᑦ ᑐᕌᖓᔪᑦ ᐱᕐᓕᕋᓕᖅᑐᓂᒃ. ᑭᓯᐊᓂᑦᑕᐅᖅ 
ᑭᒻᒥᕈᖕᒥ ᐊᕐᕌᒎᒃ ᒪᕐᕉᓕᖅᑑᒃ ᖄᖏᖅᓯᒪᔫᒃ, ᐸᓖᓯᒃᑯᑦ ᐃᓄᖕᓂᑦ 
ᓇᖕᒥᓂᖅ ᑲᒪᒍᓐᓇᖅᑎᑦᓯᑎᓪᓗᒋᑦ ᕿᒻᒦᑦ ᐋᓐᓂᐊᖃᕐᓂᖏᓐᓂᒃ, 
ᐃᓄᐃᑦ ᓱᓕ ᐃᖕᒥᓂᒃ ᓂᕆᒃᑲᕈᓐᓇᓚᐅᖅᑐᑦ ᔭᒐᐃᒐᓗᐊᕋᒥᒃ 
ᐃᓚᖏᓐᓂᒃ ᕿᒻᒦᑦ ᐊᒻᒪ ᒥᑭᒋᐊᕐᓂᐊᕆᐊᖅᐸᒃᑐᑎᒃ.39 
ᐸᓐᓂᖅᑑᒥ, ᑭᓯᐊᓂ ᓯᑎᔪᑦ ᐊᒻᒪ ᓇᓗᖅᑯᑎᓐᖏᑦᑐᑦ 
ᓄᒃᑎᖅᑕᐅᑎᓐᖏᑦᑐᓐᓇᓚᐅᖅᑐᑦ ᓄᓇᓕᖕᓄᑦ.40 

ᐊᒥᓱᑦ ᐸᓐᓂᖅᑑᕐᒥᐅᑦ ᐅᖃᐅᓯᖃᖅᓯᒪᔪᑦ ᓄᒃᑎᖅᑎᖅᑕᐅᓚᐅᕐᓂᖅ 
ᐱᒋᐊᕐᓂᕆᓚᐅᕐᓂᖓᓂᒃ ᐃᓱᓕᒍᑕᐅᔫᑉ ᐃᓅᓂᕐᒥᑦ ᓄᓇᑐᐃᓐᓇᕐᒥ 
ᑭᓯᐊᓂ ᐱᔭᕆᐊᑭᓚᐅᓐᖏᑦᑐᖅ ᓄᓇᓕᖕᒥᐅᑐᐃᓐᓇᐅᓕᕐᓂᖅ 
ᓄᒃᑎᖅᑎᖅᑕᐅᓚᐅᖅᑎᓪᓗᒍ ᐃᓱᒪᖅᓱᕋᑎᒃ. ᐊᕝᕙᖏᑦᑕ 
ᐅᖓᑖᓄᑦ ᐃᓚᒌᑦ ᐅᑎᓚᐅᖅᑐᑦ ᐃᓚᒌᑦ ᓄᓇᒋᕙᒃᑕᖏᓐᓂ 
ᓯᑯ ᖁᐊᓚᐅᖅᑎᓐᓇᒍ ᐊᕐᕌᒍᐊᓂ 1962. ᐊᐅᓚᑦᑎᔨᐅᔪᑦ 
ᐸᓐᓂᖅᑑᒥ, ᑕᑯᒃᑲᓐᓂᕈᒪᓐᖏᑦᑐᑦ ᐅᑭᐅᖑᒃᑲᓐᓂᓂᐊᖅᑐᖅ 
ᐃᒡᓗᒃᓴᖃᑦᓯᐊᖏᓐᓂᕐᒥᑦ, ᑐᓐᖓᓱᒃᑎᑦᑎᑐᐃᓐᓇᓚᐅᖅᑐᑦ 
ᐊᐅᓚᖅᑐᓂᒃ. ᑖᒃᑯᐊ ᐸᓖᓯᒃᑯᑦ ᐊᒻᒪ ᐃᓄᓕᕆᔨᑐᖃᒃᑯᑦ 
ᑎᑭᑎᑦᓯᑲᐅᑎᒋᓪᓗᑎᒃ ᐋᓐᓂᐊᖃᓐᖏᑦᑐᓂᒃ ᕿᒻᒥᓂᒃ 
ᐊᓯᖏᓐᓂᒃ ᓄᓇᓂᒃ ᐊᒻᒪ ᐊᐅᔭᖓᓂ 1964, 
ᓴᓐᖏᒃᑎᑦᑎᐊᖅᑐᑎᒃ ᕿᒻᒦᑦ. ᑕᒫᓂᑦᓴᐃᓐᓇᖅ, ᐃᓄᐃᑦ 
ᐊᑕᓂᖏᑦ ᓄᓇᒧᑦ ᐃᒃᐱᒋᔭᐅᓚᐅᓐᖏᑦᑐᖅ ᐊᓯᖏᓐᓄᑦ ᒐᕙᒪᒃᑯᑦ 
ᖃᓄᐃᓕᐅᕈᑎᖏᓐᓄᑦ. ᓯᕗᓪᓕᖅᐹᖅ ᕿᒪᒃᑕᐅᓚᐅᖅᑐᖅ 
ᐅᖓᓯᖕᓂᖅᐹᖅ ᒥᒃᓵᓂ ᓄᕗᐊᓘᑉ. ᐃᓄᐃᑦ ᓴᓂᐊᓃᑦᑐᑦ 
ᖃᓂᖓᑕ ᑎᓄᔾᔨᕕᐅᑉ ᓅᑉᐸᓪᓕᐊᓕᓚᐅᖅᑐᑦ ᐸᓐᓂᖅᑑᒧᑦ, 
ᐊᖑᓇᓱᐊᕐᕕᒋᔪᓐᓇᖅᑕᖏᑦᑕ ᖃᓂᒋᔭᖏᓐᓄᑦ. ᑕᒪᓐᓇ 
ᑲᑎᑎᑦᓯᓂᖅ ᒐᕙᒪᒃᑯᑦ ᐱᓕᕆᐊᖏᑎᒍᑦ ᖁᒡᕙᕆᐊᕆᒐᓱᐊᖅᑐᑦ 
ᒫᓐᓇ ᑮᓇᐅᔭᓕᐅᕈᑕᐅᔪᓂᒃ ᓴᖅᑭᑎᑦᓯᕙᓪᓕᐊᓪᓗᑎᒃ 
ᐊᑕᐅᓯᕐᒨᖅᐸᓪᓕᐊᑎᑦᓯᓂᕐᒥᒃ ᐃᓱᒪᑦᓯᐊᖅᓯᒪᔫᔮᓐᖏᑦᑐᖅ 
ᑭᓯᐊᓂ ᒪᓕᒃᓯᒪᔪᖅ ᒐᕙᒪᒃᑯᑦ ᐊᑐᐊᒐᖏᓐᓂᒃ ᐅᖃᐅᓯᐅᓯᒪᔪᑦ 
ᐊᕐᕌᒍᐊᓂ 1957. ᑖᒃᑯᐊ ᐊᑐᐊᒐᐃᑦ ᐊᓯᔾᔩᖁᔨᔪᑦ ᑭᓯᐊᓂ 
ᐃᓄᐃᑦ ᐃᓅᓯᖏᑦ ᐊᒃᓱᕈᕐᓇᖅᑐᒦᑉᐸᑕ, “ᐅᖓᓯᒃᑐᒦᑦᑐᑦ …
ᖃᓪᓗᓈᓂ ᑲᑎᓯᓗᐊᖅᓯᒪᓐᖏᑦᑐᑦ, ᐸᕐᓇᒍᑕᐅᓯᒪᔪᑦ 
ᒫᓐᓇᐅᔪᖅ ᑮᓇᐅᔭᓕᐅᕈᑎᖏᑦ ᓱᕐᕋᓗᐊᖅᑕᐃᓕᑎᑕᐅᓗᑎᒃ 
ᐊᔪᕐᓇᖏᓐᓂᓕᒫᖓᒍᑦ.” ᓂᒋᐊ ᑎᓄᔾᔨᕕᐅᑉ 
ᐃᓄᖃᕈᓐᓃᖅᑎᑕᐅᓚᐅᕐᒥᔪᖅ ᑎᑭᒐᓱᐊᕐᓂᖓᓂ 1969, 
ᐱᖓᓱᐃᓐᓇᐃᑦ ᐃᓚᒌᑦ ᓄᓇᒋᕙᒃᑕᖏᑦ ᐋᖅᑭᒃᓯᒪᔪᑦ.41 

ᐃᓄᐃᑦ ᐱᒍᒪᔭᖏᑦ ᑕᒪᓐᓇ ᐊᑐᖅᑎᓪᓗᒍ ᐊᔾᔨᒌᓐᖏᑦᑑᔪᑦ, ᑭᓯᐊᓂ 
ᑕᒪᕐᒥᑲᓴᒃ ᓅᓚᐅᖅᑐᑦ ᐸᓐᓂᖅᑑᒧ, ᐅᒡᒍᐊᕐᓂᖃᖅᑐᑎᒃ; ᑭᖑᓂᐊᒍᑦ, 
ᐊᒥᓱᑦ ᐃᓱᒪᓚᐅᖅᑐᑦ ᑖᒃᑯᐊ ᒐᕙᒪᒃᑯᑦ ᒪᓕᓚᐅᓐᖏᓐᓂᖏᓐᓂ 
ᐊᑐᕐᓂᐊᕐᓂᕋᓚᐅᖅᑕᒥᓂᒃ ᑐᓂᓯᓂᐊᕐᓂᕋᓚᐅᖅᑕᒥᓂᒃ ᐊᒻᒪ 
ᓯᓚᐃᕆᑦᓯᓚᐅᕐᓂᖏᑦ ᑎᓕᐅᕆᓪᓗᑎᒃ ᐃᓄᖕᓂᑦ ᓄᒃᑎᖁᔨᓂᕐᒧᑦ, 
ᐱᓗᐊᖅᑐᒥᒃ ᐱᑕᖃᖅᑎᑦᓯᓂᐊᕐᓂᕋᐃᓂᖅ ᓈᒻᒪᒃᑐᓱᓂᒃ ᐊᒻᒪ 
ᐊᑭᑐᓐᖏᑦᑐᓂᒃ ᐃᒡᓗᖃᖅᑎᑕᐅᓂᖅ ᐊᒻᒪ ᐃᓕᓐᓂᐊᕆᐊᖅᐸᑕ 
ᐃᖅᑲᓇᐃᔭᓕᕋᔭᕐᓂᖏᓐᓂᒃ. ᐅᖃᐅᓯᐅᔪᑎᒍᑦ ᑖᒃᑯᓄᖓ 
ᑭᒡᓕᓯᓂᐊᖅᑎᓄᑦ ᐊᒻᒪ ᐊᓯᖏᑎᒍᑦ ᐅᖃᐅᓯᒃᑯᑦ ᐅᓂᒃᑳᖑᓯᒪᔪᑦ 
ᑕᐃᒪᓐᖓᓂᒃ 1980 ᐊᕐᕌᒍᖏᑦ ᐊᑐᖅᑎᓪᓗᒋᑦ, ᐸᓐᓂᖅᑑᒥᐅᑦ 
ᐅᖃᐅᓯᖃᐃᓐᓇᖅᑐᑦ ᐊᔭᐅᖅᑐᖅᑕᐅᖃᑦᑕᓚᐅᕐᓂᕐᒥᓂᒃ 
ᕿᒪᐃᖁᔭᐅᓪᓗᑎᒃ ᓄᓇᒥᐅᑕᐅᓂᕐᒥᓂᒃ.42 ᓄᓇᓕᒃ ᑭᓯᐊᓂ 
ᐃᓕᓐᓂᐊᕐᕕᖃᖅᑎᓪᓗᒍ ᓱᕈᓯᕐᓄᑦ ᐊᒻᒪ ᐃᓗᐊᖅᓴᐃᔨᖃᖅᑎᓪᓗᒍ 
ᐃᓘᓐᓇᐃᓐᓄᑦ ᖃᑦᓯᓂᒃ ᐅᑭᐅᖃᕋᓗᐊᕈᕕᑦ, ᐱᔭᕆᐊᑦᑐᕈᑕᐅᓯᒪᔪᑦ 
ᐅᖓᓯᖕᓂᖏᑦ ᖃᐅᔨᒪᔭᐅᔪᑦ ᐊᖑᓇᓱᒡᕕᐅᔪᑦ, ᐃᓄᐃᑦ 
ᓂᕿᖏᓐᓂᒃ ᒪᓂᒪᕕᐅᖐᓐᓇᓕᕐᓂᖅ ᐊᒻᒪ ᐱᖅᑯᓯᑐᖃᒃᑯᑦ 
ᐱᓂᐊᕐᓂᕆᕙᓚᐅᖅᑕᖏᓐᓂᒃ ᔭᒐᐃᓂᖅ ᐃᓘᓐᓇᖏᓐᓄᑦ, 
ᐱᓗᐊᖅᑐᒥᒃ ᐃᓐᓇᑐᖃᕐᓄᑦ ᐊᒻᒪ ᐊᖑᑎᓄᑦ. 

ᓇᓗᓈᕿᔪᖅ ᑕᒫᓂ ᑖᒃᑯᐊ ᒐᕙᒪᑐᖃᒃᑯᑦ ᐊᖓᔪᖅᑲᐅᑎᖏᑦ, 
ᓄᑖᓂ ᐃᒡᓗᖃᕐᓂᕐᒧᑦ ᐊᑐᐊᒐᖃᓕᕋᓗᐊᖅᑎᓪᓗᒍ 
ᐊᕐᕌᒍᐊᓂ 1956 ᐊᒻᒪ 1959, ᐃᓱᒪᓚᐅᖅᑐᑦ 
ᓲᓗ ᓄᓇᐅᔪᑦ ᐸᓐᓂᖅᑑᖅᑎᑐᑦ (ᐊᒻᒪ ᐃᒡᓗᓕᒃ) 
ᐊᖑᓇᓱᒋᐊᕈᓐᓇᕐᓂᐊᕐᓂᖏᓐᓂᒃ ᐊᒻᒪ ᒥᑭᒋᐊᕐᓂᐊᖃᑦᑕᕐᓗᑎᒃ 
ᓯᕕᑐᔪᒧᑦ ᓯᕗᓂᒃᓴᒧᑦ. ᑕᓐᓇ ᓂᕆᐅᖕᓂᐅᔪᖅ ᓴᖅᑭᑎᑕᐅᓚᐅᖅᑐᖅ 
ᑮᓇᐅᔭᓕᐅᕈᑎᖃᑦᓯᐊᕐᓂᖏᓐᓄᑦ ᐊᑭᖃᑦᓯᐊᖅᑐᑎᒃ ᓇᑦᓰᑦ 
ᕿᓯᖏᑦ. ᐸᓖᓯ ᒪᒃᐲ M. J. McPhee ᓇᓗᓇᐃᔭᐃᔪᖅ ᑕᒪᓐᓇ 
ᐊᕌᒍᑦᓯᐊᕙᐅᓚᐅᕐᓂᖓᓂᒃ 1963:43 

ᑮᓇᐅᔭᓕᐅᕈᑕᐅᒐᔪᓚᐅᓐᖏᑦᑐᑦ 
ᕿᓰᑦ ᐃᓄᖕᓄᑦ ᐃᓱᒪᒋᓇᒋᑦ 
ᐊᑭᖃᕐᓂᖏᑦ. ᑭᖑᓂᑦᑎᓐᓂ ᐊᖏᔪᑦ 
ᐊᓐᓄᕌᓕᐊᖑᕙᓚᐅᕐᒪᑕ, ᐱᓗᐊᖅᑐᒥᒃ 
ᑲᒥᒃᓴᓄᑦ, ᓴᓇᔭᐅᕙᓚᐅᕐᒪᑕ ᓇᑦᓰᑦ 
ᕿᓯᖏᓐᓂᒃ, ᑭᓯᐊᓂ ᒫᓐᓇᐅᓕᖅᑐᖅ 
ᓂᐅᕕᕐᕕᓐᖓᔭᐃᑦ ᐱᔭᐅᔪᒪᓂᖅᓴᐅᕙᓕᕐᒪᑕ… 
ᐃᓚᐅᑎᓐᓇᒋᑦ ᓇᑦᓰᑦ ᑲᒥᓕᐊᕆᓯᒪᔪᑦ 
ᐅᕝᕙᓘᓐᓃᑦ ᑲᒦᑦ ᐅᑐᖅᑕᐅᒍᒪᓂᖅᓴᐅᖕᒪᑕ 
ᐅᑭᐅᒃᑯᑦ. ᐊᒥᖏᑦ ᐊᑭᑦᑐᖅᐸᓪᓕᐊᑎᓪᓗᒋᑦ 
ᓴᓂᐊᓂᒃ ᑭᖑᓂᕆᓚᐅᖅᑕᑦᑕ, 
ᓇᑦᓰᑦ ᑮᓇᐅᔭᓕᐅᕈᑕᐅᓗᐊᖅᑐᑦ, 
ᓂᕿᒋᔭᐅᒻᒪᕆᒃᑐᑎᒡᓗ. …ᐊᖏᓗᐊᓐᖏᑦᑐᒥᒃ 
ᐅᖅᓱᖅ ᓱᓕ ᐊᑐᖅᑕᐅᖃᑦᑕᖅᑐᖅ ᖁᓪᓕᕐᓄᑦ 
ᐊᓯᐊᓂ ᓂᐅᕕᕐᕕᓐᖓᔭᐃᑦ ᐅᖅᑰᓴᐅᑏᑦ 
ᐃᓇᖐᓕᖅᑐᑦ ᖁᓪᓕᕐᓂᑦ ᓇᑦᓰᑦ ᐅᖅᓱᖏᓐᓂᒃ 
ᐅᖅᓱᖃᖅᐸᒃᑐᓂᒃ.

ᐊᑭᑐᐃᓐᓇᐅᓚᐅᓐᖏᑦᑐᑦ, ᑭᓯᐊᓂ ᕿᓯᖕᓂᑦ 
ᑕᐅᖅᓰᔾᔪᑎᖃᖃᑦᑕᕐᓂᖅ ᓱᓕ ᐱᒻᒪᕆᐅᖏᓐᓇᖅᑐᖅ ᐃᓚᒋᓪᓗᓂᐅᒃ 
ᑮᓇᐅᔭᓕᐅᕈᑎᖏᑦᑕ ᑎᑭᒐᓱᐊᕐᓂᖓᓂ ᑕᕆᐅᑉ ᐊᑭᐊᓂ 
ᓄᖅᑲᖅᑎᑦᓯᓯᒪᓂᖓᑦ ᐃᓱᓕᒻᒪᑦ ᑕᐅᖅᓰᓂᕐᒧᑦ ᓴᖅᑭᑲᓪᓚᓚᐅᖅᑐᖅ 
ᐊᕐᕌᒍᐊᓂ 1984. 

ᐊᓯᔾᔨᖃᑕᐅᓗᐊᓚᐅᕐᒥᔪᖅ ᐅᓄᖅᓯᕙᓪᓕᐊᓂᖏᑦ ᐊᑐᖅᑕᐅᓂᖏᑦᑕ 
ᖃᒧᑕᐅᔭᐃᑦ, ᓯᕗᓪᓕᖅᐹᒥ ᐸᓐᓂᖅᑑᒥ ᑎᑭᓚᐅᖅᑐᑦ 1962.44 
1964-ᒥ ᐅᒥᐊᕐᔪᐊᖅ ᑎᑭᑦᑎᓪᓗᒍ 14 ᖃᒧᑕᐅᔭᐃᑦ ᑎᑭᓚᐅᖅᑐᑦ 
ᓂᐅᕕᖅᑎᒃᑯᓐᓄᑦ ᕼᐊᑦᓴᒻᐸᐃ ᐊᒻᒪ ᐊᕝᕙᖏᑦ ᑎᒍᔭᐅᓪᓗᑎᒃ 
ᐃᖅᑲᓇᐃᔭᖅᑎᐅᔪᓄᑦ ᐃᓄᖕᓄᑦ ᓄᓇᓕᐅᔪᓂ ᐊᒻᒪ 7 
ᐊᖑᓇᓱᒃᑎᓄᑦ ᐱᔭᐅᓪᓗᑎᒃ ᓄᓇᑐᐃᓐᓇᕐᒥᐅᑕᕐᓄᑦ.45 ᐊᒥᓲᓂᖅᓴᑦ 
ᐊᕐᕌᒍᓂᐊᖅᑐᖅ ᓱᓕ ᓂᐅᕕᐊᕆᔭᐅᓚᐅᖅᑐᑦ ᐊᖑᓇᓱᒃᑎᓄᑦ 
ᐅᓪᓗᐃᑦ ᖃᑦᓰᓐᓇᐃᑦ ᑎᑭᓚᐅᖅᑎᓪᓗᒋᑦ. 

ᑕᐃᒪᐃᒃᑲᓗᐊᖅᑎᓪᓗᒍ, ᕿᒻᒦᑦ ᐅᓄᕐᓂᖏᑦ 
ᐱᕈᖅᐸᓪᓕᐊᓚᐅᖅᑐᑦ. ᐸᓐᓂᖅᑑᖅ ᐱᕈᖅᐸᓪᓕᐊᑎᓪᓗᒍ, 
ᑖᒃᑯᐊ ᐸᓖᓯᐅᔪᖅ ᑕᒡᕙᑦᓴᐃᓐᓇᖅ ᐃᓱᒫᓘᑎᖃᓕᖅᑐᓂ 
ᕿᒻᒦᑦ ᒫᓂᖅᑭᓗᐊᓕᕐᓂᖏᓐᓄᑦ ᐊᒻᒪ 250-ᓂᒃ 
ᑐᖁᑕᐅᑎᑦᓯᓪᓗᓂ ᐊᕐᕌᒍᐊᓂ 1966, ᑎᓕᐅᖅᑐᒋᓪᓗ ᐊᒥᓱᑦ 
ᐃᓄᐃᑦ ᓇᖕᒥᓂᖅ ᕿᒻᒥᒥᓂᒃ ᖁᑭᖅᓯᖁᓪᓗᒋᑦ ᐊᒻᒪ ᓱᓕ 
ᑐᖁᕋᐃᒃᑲᓐᓂᕐᓂᐊᖅᓯᒪᓪᓗᓂ ᐊᕐᕌᒍᐊᓂ 1967, ᐊᖓᔪᖅᑳᖏᑦ 
ᐋᑐᕚᒥ ᐱᓗᐊᖅᑐᕆᓯᓕᓚᐅᖅᑐᑦ ᑭᓯᐊᓂ ᐅᓂᒃᑳᓂ 1967-
ᒥ ᑕᑯᒃᓴᐅᑎᑦᑎᔪᑦ ᓱᓕ ᐅᓄᕈᓐᓃᖅᐹᓪᓕᓚᐅᕐᓂᖏᓐᓂᒃ, 
ᖃᒧᑕᐅᔭᖃᓕᖅᑐᓂ 60-ᓂᒃ ᐊᒻᒪ 70 ᓱᓕ ᐊᕐᕌᒎᓂᐊᖅᑐᖅ. 
ᐊᕐᕌᒍᐊᓂ 1968, ᑖᒃᑯᐊ ᐸᓖᓯᒃᑯᑦ ᖁᔭᓈᕆᓚᐅᖅᑐᑦ ᕿᒧᒃᓯᒃᑯᑦ 
ᐃᖏᕐᕋᔭᕋᖃᑦᑕᕐᓂᕐᒥᑦ ᐊᒻᒪ ᑕᐃᒪᐃᒻᒪᑦ, ᐊᕐᕌᒍᑕᒫᖅᓯᐅᑎᓂ 
ᐅᑭᐊᒃᓵᒃᑯᑦ ᐊᐃᕝᕙᒐᓱᐊᖃᑦᑕᕐᓂᖅ ᓄᖅᑲᖅᑎᑕᐅᓪᓗᓂ.46,47 
ᐅᐱᕐᖔᒃᑯᑦ ᑕᒡᕙᓂᑦᓴᐃᓐᓇᖅ ᐊᕐᕌᒍᒥ ᐱᖓᓱᐃᓐᓇᐅᓕᓚᐅᖅᑐᑦ 
ᕿᒧᒃᓯᒍᑎᖃᖅᑐᑦ. ᐃᓚᖏᑦ ᐱᓕᕆᐊᖃᓕᐊᓂᓚᐅᖅᑐᑦ 
ᐳᓚᕋᑦᑎᑦᓯᕙᒃᑐᑎᒃ ᓇᖕᒥᓂᕆᓪᓗᒍ ᐳᓚᕋᑦᑎᓂᒃ. 

ᓄᓇᓕᓐᖑᖅᑎᑕ 
ᐅᓕᖅᑎᓪᓗᑕ,  
1966-1975
ᖃᓄᐃᒐᓱᐊᖅᓯᒪᓂᖏᑦ ᐊᒻᒪ 
ᑐᓂᓯᓂᐊᕐᓂᕋᖅᓯᒪᓂᖏᑦ
ᐊᕐᕌᒍᐊᓂ 1960s, ᐸᓐᓂᖅᑑᖅ ᐃᓚᒋᔭᐅᓚᐅᖅᑐᓂ 
ᐱᕙᓪᓕᐊᑎᑕᐅᓯᒪᓂᖅᐹᖅ ᖃᓪᓗᓈᓄᑦ ᐋᖅᑭᒃᓯᒪᓪᓗᓂ 
ᐃᓂᒋᔭᐅᓯᒪᔪᖅ ᐃᓚᒋᔭᐅᓕᖅᑐᖅ ᒫᓐᓇ ᕿᑭᖅᑖᓗᖕᒥ 
13-ᓄᑦ ᓄᓇᓕᖕᓄᑦ. ᐱᕙᓪᓕᐊᑎᑕᐅᓂᖓ - ᐋᑐᕚᒥ 
- ᐸᕐᓇᐅᑕᐅᓯᒪᔪᖅ ᐸᓐᓂᖅᑑᒧᑦ ᐊᕐᕌᒍᖏᓐᓂ 1961-
1962 ᑕᑯᔭᐅᔪᓐᓇᖅᑐᖅ ᐱᒋᐊᕐᓂᕆᓚᐅᖅᑕᖓᓂᑦ ᓄᑖ 
ᐃᓅᓯᒃᓴᐅᑉ, ᒐᕙᒪᒃᑯᑦ ᐱᓕᕆᔾᔪᓯᒥᓂᒃ ᐊᑐᖅᑎᑦᓯᓚᐅᖅᑐᑦ 
ᓄᓇᓕᖕᓂ ᐊᑲᐅᓐᖏᓕᐅᕈᑕᐅᔪᓂᒃ ᐋᖅᑭᒃᓱᐃᓪᓗᑎᒃ, 
ᓲᕐᓗ ᓄᓇᐅᑉ ᖁᐊᖑᐃᓐᓇᕐᓂᖓ, ᑰᒡᕕᖃᑦᓯᐊᖏᑦᑐᑦ ᐊᒻᒪ 
ᐅᖓᓯᒃᑑᓂᖏᑦ ᓂᐅᕕᕐᕕᖕᓂᑦ ᐊᒻᒪ ᐱᔨᑦᓯᕋᕐᕕᐅᔪᓂᒃ. 
ᐅᓪᓗᒥᒧᑦ ᐃᓅᓯᖅ ᐊᑐᖅᑕᐅᓕᓚᐅᖅᑐᖅ ᓄᓇᓕᐅᔪᓂ 1966, 
ᐊᑕᐅᓯᕐᒨᖅᑕᐅᓯᒪᓕᖅᑎᓪᓗᒋᑦ ᐊᕝᕙᓪᓗᐊᖏᑦ ᐃᓄᐃᑦ ᐸᓐᓂᖅᑑᒥ 
ᑕᐅᖅᓰᕕᐅᖃᑦᑕᖅᑐᓂ, ᐱᒋᐊᖅᑎᑦᓯᓪᓗᑎᒃ ᐊᖏᔪᑲᓪᓚᖕᒥᑦ 
ᐃᒡᓗᖃᕈᑕᐅᓂᐊᖅᑐᒥᒃ, ᓴᓇᔭᐅᓪᓗᑎᒃ ᐅᖅᓱᐊᓗᖃᐅᑎᒃᓴᑦ ᐊᒻᒪ 
ᐊᐅᓚᐅᑎᑖᖅᑐᑎᒃ ᐅᖅᓱᐊᓗᒃᑐᖅᑐᓂᒃ, ᐃᒥᖅᑕᕐᕕᓕᐅᖅᑐᑎᒃ 
ᐊᒻᒪ ᐊᕐᕌᒍᓕᒫᖅ ᐊᑐᕈᓐᓇᖅᑐᒥᒃ ᑐᐊᐸᖕᒥᑦ ᒥᑦᑕᕐᕕᓕᐅᖅᑐᑎᒃ 
ᐃᓇᖐᓪᓗᓂ ᓂᕝᕕᐅᕙᒃᑐᒥᒃ ᓯᑯᒥ, ᐃᒪᕐᒥᓘᓐᓂᑦ ᐸᓐᓂᖅᑑ 
ᑲᖏᖅᑐᐊᓂ.

ᑕᒪᓐᓇ ᖃᓪᓗᓈᑎᑑᓕᕐᓂᖅ ᐋᖅᑭᒃᑕᐅᑎᑦᓯᓚᐅᕐᒥᔪᖅ 
ᐅᖄᓚᐅᑎᓂᒃ ᐊᒻᒪ ᓈᓚᐅᑎᒍᓐᓇᖅᓯᓪᓗᑎᒃ ᖃᓪᓗᓈᑦ 
ᓄᓇᖏᓐᓂᒃ ᐊᑐᖅᑐᑎᒃ ᖃᖓᑦᑕᖅᑎᑕᐅᓯᒪᔪᖅ (ᐊᓂᒃ)(1973), 
ᐱᕙᓪᓕᐊᑎᑕᐅᓂᖏᑦ ᐃᓄᐃᑦ ᐊᕕᒃᑐᑦᓯᒪᓂᖁᑎᖏᓐᓂ 

ᒐᕙᒪᒃᑯᓐᓄᑦ-ᓴᖅᑭᑎᑕᖓᑦ ᑯᐊᒐᓕᕆᓂᖅ, 
ᒥᓐᖑᐃᖅᓯᕐᕕᒃᑖᕐᓂᖅ ᐊᖏᔪᒥᒃ ᐱᖓᖕᓇᖓᓂ ᐸᓐᓂᖅᑑᑉ 
ᓯᕐᒥᐊᓄᑦ ᐊᒻᒪ ᐱᕈᖅᐸᓪᓕᐊᓕᖅᑐᓂ ᐳᓚᕋᑦᑐᓕᕆᓂᖅ 
ᐊᒻᒪ ᑎᓕᐅᖅᑕᐅᓂᖏᑦ ᓴᖅᑭᑎᑕᐅᓂᖏᑦ ᐊᒻᒪ 
ᓂᐅᕈᑕᐅᖃᑦᑕᕐᓂᖏᑦ ᓴᓇᓯᒪᔪᑦ, ᓴᓇᓐᖑᐊᖅᓯᒪᔪᓪᓗ. ᐊᑐᓂ 
ᑕᒪᒃᑯᐊ ᐊᑐᖅᑕᐅᔪᑦ ᓴᖅᑭᑎᑦᓯᒍᑕᓚᐅᖅᑐᖅ ᐸᓐᓂᖅᑑᖅ 
ᐅᖃᖃᕐᕕᖃᕈᓐᓇᖅᓯᓪᓗᓂ ᐊᖏᓐᓂᖅᓴᒥᒃ ᒐᕙᒪᓕᕆᓂᒃᑯᑦ 
ᐊᒻᒪ ᑮᓇᐅᔭᓕᐅᕈᑎᖃᕈᓐᓇᕐᓂᒃᑯᑦ ᓄᓇᓕᐅᓗᓂ 
ᓄᓇᑦᓯᐊᕐᒥ ᐊᒻᒪ ᑲᓇᑕᒥ ᐊᒻᒪ ᐃᓕᒋᐊᖃᓕᖅᑐᑎᒃ ᓄᑖᓂᒃ 
ᐊᒻᒻᒪ ᓄᑖᑦ ᑲᑐᔾᔨᖃᑎᒌᑦ ᐃᓄᖕᓄᑦ ᑕᒪᒃᑯᐊ ᐊᓯᔾᔨᐅᑕᐅᔪᑦ 
ᐊᐅᓚᑕᐅᓂᖏᓐᓄᑦ ᐃᑲᔪᖅᑕᐅᔪᓐᓇᖁᓪᓗᒋᑦ. ᑕᒪᓐᓇ ᐃᓅᓯᕐᓂᒃ 
ᐊᓯᔾᔨᖅᑎᕆᓂᖅ ᐋᖅᑭᒋᐊᕆᑐᐃᓐᓇᓚᐅᓐᖏᒻᒪᑦ ᐱᖁᑎᕐᔪᐊᓂ; 
ᐊᓯᔾᔩᑎᑦᓯᒻᒪᕆᓚᐅᕐᒥᔪᖅ ᐃᓄᐃᑦ ᐃᓅᓯᖏᓐᓂᒃ ᐊᑐᓃᖅᑐᑦ. 

ᐊᑐᖅᑕᐅᔪᑎᑐᑦ ᕿᑭᖅᑖᓘᑉ ᓄᓇᓕᖏᑦᑎᑐᑦ, ᐸᓐᓂᖅᑑᖅ 
ᐃᓄᖃᓕᓚᐅᖅᑐᖅ ᐅᕕᒃᑲᐅᑎᓂᒃ ᐊᒻᒪ ᐅᓄᕿᓂᖏᑦ ᐃᓄᐃᑦ 
ᐱᕈᖅᐸᓪᓕᐊᓪᓗᑎᒃ. ᕕᕝᕗᐊᕆ 1965, ᑕᒪᓐᓇ ᐅᖃᐅᓯᐅᓯᒪᔪᖅ 
ᐃᓄᐃᑦ ᐅᓄᕐᓂᖃᓚᐅᕐᓂᖏᓐᓂᒃ 568 ᐃᓄᖕᓂᑦ ᐃᓚᒌᓂᒃ 
ᐃᒡᓗᓃᑦᑐᓂᒃ, ᐃᓄᖃᕋᔪᒃᑐᑎᒃ ᑕᓪᓕᒪᓂᒃ. ᑖᒃᑯᓇᓐᖓᑦ 
ᐅᓄᕐᓂᖏᓐᓂᒃ 313 ᐊᑖᓃᓚᐅᖅᑐᑦ ᐅᑭᐅᖏᑦ 21.48 ᐊᑯᓐᖓᓐᓂ 
1970 ᐊᒻᒪ 1980, ᐅᓄᕐᓂᖏᑦ ᐸᓐᓂᖅᑑᒥ ᐅᓄᖅᓯᒋᐊᓚᐅᖅᑐᑦ 
ᑕᒡᕙᓐᖓᑦ 690 ᑎᑭᑦᑐᒍ 839. ᐃᓚᖓᑦ ᐃᓚᒌᑦ ᓄᓇᒋᕙᒃᑕᖏᑦ, 
ᕿᐱᓴ, ᐃᓄᖃᐃᓐᓇᓚᐅᖅᑐᖅ ᑎᑭᑦᑐᒍ 1984 ᐊᒻᒪ ᐊᓯᐊ 
ᐅᐱᓐᖏᕕᒃ, ᐋᖅᑭᒃᑕᐅᒃᑲᓐᓂᓚᐅᖅᑐᖅ ᓄᓐᖑᖏᓐᓂᒃ 1970 
ᓚᐃᐸ ᐱᑦᓯᐅᓛᕐᒧᑦ, ᑮᓇᐅᔭᓕᐅᕈᑎᖃᓚᐅᖅᑐᖅ ᓴᓇᕙᒃᑕᒥᓄᑦ, 
ᐅᑎᕈᒪᓪᓗᓂ ᐱᖅᑯᓯᑐᖃᕆᕙᓚᐅᖅᑕᒥᓄᑦ, ᓴᓂᐊᓂ ᓄᓇᓖᑦ. 
ᐊᕐᕌᒍᐊᓂ 1981, ᐸᓐᓂᖅᑑᖅ ᑕᓪᓕᒪᒋᔭᐅᓚᐅᖅᑐᖅ ᑕᓪᓕᒪᓄᑦ 
ᐊᖏᓂᖅᐹᖑᖃᑕᐅᓪᓗᓂ ᓄᓇᓕᐅᔪᓂ, ᒫᓐᓇ ᑕᐃᔭᐅᓕᖅᑐᖅ 
ᓄᓇᕗᑦ ᐊᒻᒪ ᑐᒡᓕᕆᔭᐅᓪᓗᓂ ᐃᖃᓗᖕᓄᑦ ᕿᑭᖅᑖᓗᖕᒥ.

ᐸᕐᓇᐃᔪᑦ ᑐᙵᕕᒃᓴᖏᓐᓂ ᓄᑖᖑᔪᓄᑦ ᐃᒡᓗᒃᓴᓄᑦ ᐸᖕᓂᖅᑑᒥ, [1967].
ᓇᑭᙶᕐᓂᖓ: ᓕᓐ ᐹᓪ, ᓄᓇᑦᓯᐊᕐᒥ ᐃᑦᑕᕐᓂᓴᓕᕆᔨᒃᑯᑦ / ᓄᓇᑦᓯᐊᖅ. 
ᑐᓴᒐᒃᓴᓕᕆᔨᒃᑯᑦ ᑕᒪᒃᑭᐅᒪᔪᒥ ᑲᑎᙵᓂᐅᔪᒥ / G-1979-023: 1355.

ᑐᖔᒍᑦ 1950, ᐃᓚᒌᑦ ᓄᓇᒋᕙᒃᑕᖏᓐᓂ, ᐊᓯᑐᕈᓇᐅᖅᑐᑦ 
ᐃᒡᓗᓕᐅᒃᓴᐃᑦ ᕿᔪᕈᔪᐃᑦ ᐅᒥᐊᕐᔪᐊᒥᒃ ᐊᒻᒪ ᓯᓈᓂ ᓈᓚᒡᕕᐅᔪᒥ, 
ᖃᒪᓕᐅᕈᓐᓇᖅᓯᓚᐅᖅᑐᑦ ᐊᖏᓂᖅᓴᓂᒃ ᕿᔪᖕᓂᑦ ᐊᕙᓗᖃᖅᑐᑎᒃ 
ᐃᓚᓯᒪᓪᓗᑎᒃ ᑐᐱᒃᓴᓂᒃ. ᐸᓐᓂᖅᑑᒥ, ᑕᐃᒪᐃᑦᑐᓂ 
ᐃᒡᓗᓕᐊᕆᓯᒪᔪᓂᒃ ᐊᑐᖅᑕᐅᖃᑦᑕᓚᐅᕐᒥᔪᑦ ᐃᓄᖕᓄᑦ 
ᐃᖅᑲᓇᐃᔭᖅᑎᓄᑦ ᓄᓇᓕᖕᓂ ᐅᕝᕙᓘᓐᓂᑦ ᐃᓐᓇᑐᖃᐃᑦ 
ᐅᕝᕙᓘᓐᓃᑦ ᐱᒡᒐᕈᑎᓖᑦ ᓂᖃᐃᑑᓯᐊᖃᑦᑕᖅᑐᑦ. ᐊᒻᒪ ᐸᓐᓂᖅᑑᒥ, 
ᐸᓖᓯᒃᑯᑦ ᕿᔪᖕᓂᑦ ᐃᒡᓗᖃᖅᑎᑦᓯᓚᐅᖅᑐᑦ ᐃᑲᔪᖅᑎᒥᓄᑦ.

ᐅᖓᑖᓃᑦᑐᑦ 200 ᐃᓄᐃᑦ ᓄᒃᑎᖅᑕᐅᓚᐅᖅᑎᓪᓗᒋᑦ 
ᐸᓐᓂᖅᑑᒧᑦ ᑐᐊᕕᕐᓇᖅᑎᑕᐅᓪᓗᓂ ᐊᕐᕌᒍᐊᓂ 1962, 
ᐃᒡᓗᒃᓴᖃᓐᖏᓗᐊᓚᐅᖅᑐᑦ. ᑕᐃᑯᖓ, ᐃᖃᓗᐃᑦ ᐊᒻᒪ 
ᓈᓚᒡᕖᑦ ᓯᕗᓪᓕᐅᔾᔭᐅᓯᒪᒻᒪᕆᓚᐅᕐᒪᑕ ᒐᕙᒪᒃᑯᓐᓄᑦ. 
ᐃᓄᖕᓄᑦ ᐃᒡᓗᖃᑎᑦᓯᒍᑕᐅᔪᑦ ᑎᑭᑦᑎᓪᓗᒍ 1962, ᐊᑕᐅᓯᑐᐊᖅ 
“ᐃᓄᖕᓄᑦ ᐃᒡᓗ” (ᐃᓚᖃᖅᑐᑎᒃ 7-ᓂᒃ ᐃᖅᑲᓇᐃᔭᖅᑏᑦ 
ᐃᒡᓗᖏᓐᓂᒃ ᐊᒻᒪ ᐱᖓᓱᑦ, ᓯᑕᒪᐅᔪᖅᑐᓂᒃ ᐃᒡᓕᓖᑦ 
ᐃᓕᓐᓂᐊᖅᑎᓄᑦ ᑐᔪᕐᒥᕖᑦ) ᒪᑭᑎᑕᐅᓪᓗᑎᒃ ᐸᓐᓂᖅᑑᒥ. 
ᐋᖅᑭᒃᓱᑦᑕᐅᓯᒪᔪᓂᒃ ᓄᓇᓕᒃᓴᓄᑦ ᐸᕐᓇᐅᑕᐅᓯᒪᔪᑦ 
ᐱᒋᐊᓚᐅᖅᐳᑦ - ᐃᒡᓗᓕᐅᕈᑎᒃᓴᑦ ᐸᕐᓇᐅᑦ ᓄᓇᓕᖕᓄᑦ ᐋᑐᕚᒥ 
ᑎᑎᕋᖅᑕᐅᓯᒪᓕᓚᐅᖅᑐᖅ ᓴᖅᑭᑎᑕᐅᓪᓗᓂ ᓄᓐᖑᐊᓂ 
1961 – ᐊᒻᒪ ᐸᓐᓂᖅᑑᖅ ᐱᕕᒃᓴᒥᓂᒃ ᐅᑕᖅᑭᒋᐊᖃᓚᐅᖅᑐᖅ 
ᓯᑕᒪᐅᔪᖅᑐᓂᒃ ᓄᓇᓕᐅᖃᑎᒥᓂᒃ ᐃᒡᓗᖃᕈᒪᓂᖅ 
ᐅᓄᖅᓯᕙᓪᓕᐊᑎᓪᓗᒍ. ᑕᒪᓐᓇ ᐃᓚᒋᐊᖅᑕᐅᓚᐅᖅᑐᖅ ᓄᑖᓄᑦ 
ᐃᒡᓗᖃᕈᑕᐅᓂᐊᖅᑐᓄᑦ ᐸᕐᓇᐅᑎᓄᑦ ᐊᕐᕌᒍᐊᓂ 1965, ᑖᒃᑯᐊ 
ᒐᕙᒪᒃᑯᑦ ᑐᒃᓯᕋᖅᐸᓪᓕᐊᓕᖅᑎᓪᓗᒋᑦ ᖃᓄᖅ ᐃᓱᒪᖕᒪᖔᑕ 
ᓄᓇᓕᖕᒥᐅᑦ ᐱᓪᓗᒋᑦ ᐃᓂᒃᓴᖏᓐᓂᒃ ᐃᒡᓗᒃᓴᖏᑦᑕ. ᐊᕐᕌᒍᐊᓂ 
1969, ᑲᑎᒪᔨᕋᓛᓕᐅᓚᐅᖅᑐᑦ ᐃᓱᒪᓕᐅᕈᑎᖃᕐᓂᐊᖅᑐᓂᒃ 
ᖁᓕᓂᒃ ᓄᑖᓂᒃ ᐃᒡᓗᒃᓴᐅᔪᑦ ᐃᓂᒃᓴᖏᓐᓂᒃ ᐃᓚᖃᖅᑐᑎᒃ 
ᔮᓐ ᑎᐊᓚ, ᔨᒻ ᕿᓚᕝᕙᖅ, ᐋᑕᒻ ᐸᓪᓗᖅ, ᐋᒨᓯ ᐃᑦᑐᐊᖓᑦ, ᓯᒧ 
ᕖᕕ ᐊᒻᒪ, ᐲᑦᑐᓘᓯ ᖄᐱᒃ. (ᑕᒪᒃᑯᐊ ᐊᑏᑦ ᑎᑎᕋᖅᑕᐅᓯᒪᔪᑦ 
ᖃᓪᓗᓈᓄᑦ, ᑕᑯᒃᓴᐅᑎᑦᑎᔪᑦ ᐸᓐᓂᖅᑑᖅ ᐋᖅᑭᒃᓯᒪᓕᕇᓚᐅᖅᑐᑦ 
ᐊᑎᕈᓯᖃᓕᖅᑐᑎᒃ, ᑐᖔᒍᑦ ᕿᑭᖅᑖᓗᖕᒥᐅᑦ). 

ᐃᒡᓗᖃᖅᑎᑦᓯᓂᕐᒧᑦ ᐱᓕᕆᐊᑦ ᓄᒃᑎᖅᑕᐅᓚᐅᖅᑐᑦ ᓄᓇᑦᓯᐊᑉ 
ᒐᕙᒪᖏᓐᓄᖅ ᓄᓐᖑᖏᓐᓂ 1960 ᐊᒻᒪ ᐃᒡᓗᓕᐅᕐᓂᖅ 
ᐊᖑᒻᒪᑎᒐᓱᐊᒡᒐᖅᓯᒪᔪᖅ ᓄᒃᑎᖅᑕᐅᓯᒪᔪᓂᒃ ᓄᓇᓕᖕᓄᑦ ᐊᒻᒪ 
ᐃᓄᐃᑦ ᐅᓄᖅᓯᕙᓪᓕᐊᓂᖏᓐᓄᑦ. ᐅᖅᓱᐊᓗᑭᒃᓴᓚᐅᖅᑎᓪᓗᒋᑦ 
1973−ᒥ, ᑖᒃᑯᐊ ᓄᓇᑦᓯᐊᑉ ᒐᕙᒪᖏᑦᑕ ᐃᒡᓗᓕᕆᔨᕐᔪᐊᖏᑦ 
ᓴᖅᑭᑎᑦᓯᓚᐅᖅᑐᑦ ᐊᒥᓱᓄᑦ ᐃᓚᒌᓄᑦ ᐃᒡᓗᒃᓴᓂᒃ ᐊᒻᒪ 18−ᓂᒃ 
ᑲᑎᖕᒪᔪᓂᒃ ᒪᑭᑎᑦᓯᔪᖃᖅᑐᓂ ᐸᓐᓂᖅᑑᒥ ᐊᕐᕌᒍᐊᓂ 1978. 
ᑕᒡᕙᓂᑦᓴᐃᓐᓇᖅ ᐊᕐᕌᒍᒥ, ᐆᒃᑑᑎᖃᖅᑐᑎᒃ ᐱᓕᕆᐊᖃᓚᐅᖅᑐᑦ 
ᐱᖓᓲᔪᖅᑐᓂᒃ ᐸᓐᓂᖅᑑᒥᐅᓂᒃ ᐃᓕᓐᓂᐊᖅᑐᑦ ᒪᑭᑎᑦᓯᓪᓗᑎᒃ 
“ᐃᒡᓗᒃᓴᓂᒃ ᕿᔪᖕᓂᑦ” (ᓲᕐᓗ ᐋᖅᑭᒃᓱᒐᐅᓐᖏᑦᑐᑦ). 
ᑕᒪᓐᓇᐅᒐᓗᐊᖅᑎᓪᓗᒍ ᐊᒻᒪ ᑐᐊᕕᕐᓇᕋᓗᐊᖅᑎᓪᓗᒍ, 
ᕿᑎᕈᔪᖏᓐᓂ 1980 ᐊᕐᕌᒍᖏᑦᑕ, ᐊᒥᓱᑦ ᐊᖏᕐᕋᕆᔭᐅᔪᑦ 
ᐃᓄᒋᐊᓗᐊᓚᐅᖅᑐᑦ ᐊᒻᒪ ᖃᑦᓰᓐᓇᐃᑦ ᐃᓚᒌᑦ ᓱᓕ 
ᖃᕐᒪᒥᐅᑕᐅᓪᓗᑎᒃ ᐃᓱᐊᓂ ᓄᓇᓕᐅᔫᑉ.

ᐃᓚᒋᓪᓗᓂᐅᒃ ᐊᖏᓪᓕᕚᓪᓕᖁᔨᓂᐅᑉ ᐃᓕᓐᓂᐊᕐᕕᓐᓂᒃ 
ᐊᕐᕌᒍᐊᓂ 1960 ᒐᕙᒪᒃᑯᑦ ᓴᖅᑭᑎᑦᓯᓕᓚᐅᕐᒥᔪᑦ ᐃᓐᓇᕐᓄᑦ 
ᐃᓕᓐᓂᐊᕐᕕᒃᓴᒥᒃ. ᑕᒪᓐᓇ ᑕᐅᑐᒐᖃᓚᐅᖅᑐᖅ ᐃᓐᓇᕐᓂᒃ 
ᐃᓕᓐᓂᐊᖅᑎᑦᓯᓂᖅ ᓅᑉᐸᓪᓕᐊᓂᕐᒧᑦ ᐃᓂᓪᓚᒃᐸᓪᓕᐊᓂᕐᒧᑦ 
ᑕᒪᒃᑯᓇᓐᖓᑦ ᐃᓚᒌᑦ ᓄᓇᖃᕐᕕᖏᓐᓂᒃ, ᓄᓇᓕᖕᓄᑦ 
ᐊᒻᒪ ᐃᓚᐅᓪᓗᑎᒃ ᐆᒃᑑᑎᒋᓗᒍ, ᓂᕿᓕᕐᓂᖅ ᐊᕐᓇᓄᑦ 
ᐅᕕᒃᑲᕐᓄᑦ. …ᖄᖏᓚᐅᖅᑎᓪᓗᒍ ᐊᕐᕌᖑᐊ 1964, ᑭᓯᐊᓂ 
ᐃᓚᒌᑦ ᓄᓇᒦᒍᓐᓃᖅᑎᓪᓗᒋᑦ ᐊᖏᓪᓕᒋᐊᕆᐊᖃᓕᓚᐅᖅᑐᑦ 
ᐃᓕᓐᓂᐊᕐᕖᑦ ᓱᕈᓯᕐᓄᑦ ᐊᒻᒪ ᐊᕐᕌᒍᐊᓂ 1966 ᐸᓐᓂᖅᑑᖅ 
ᓯᑕᒪᓂᒃ ᐃᒡᓗᕈᓯᓕᖕᓂᑦ ᐃᓕᓐᓂᐊᕐᕕᖃᓕᓚᐅᖅᑐᖅ. 
ᐱᖓᓱᓂᒡᓗ ᐃᒡᓗᕈᓯᖃᖅᑐᓂᒃ ᓯᑕᒪᐅᔪᖅᑐᓂᒃ 
ᐃᒡᓕᖃᖅᑐᑎᒃ ᐃᓕᓐᓂᐊᖅᑎᓄᑦ ᑐᔪᕐᒥᕖᑦ, ᐊᖓᔪᖅᑳᖏᑦ 
ᐅᑎᖅᓯᒪᔪᑦ ᓄᓇᓕᖕᒥᓄᑦ. ᑎᑭᑦᑎᓪᓗᒍ 1976, ᐸᓐᓂᖅᑑᖅ 
ᐃᓕᓐᓂᐊᖅᑎᑦᓯᔪᓐᓇᖅᓯᓚᐅᖅᑐᖅ ᐃᓕᓐᓂᐊᓕᖃᑖᓂᒃ 
ᖁᑦᓯᖕᓂᓕᖕᓄᑦ 8.49 

ᓄᓇᓕᖕᓂ ᐃᓅᓯᖃᖅᐸᓪᓕᐊᓂᖅ
ᓯᕕᑐᔪᒧᑦ, ᐸᓐᓂᖅᑑᑉ ᐊᖑᓇᓱᒃᑎᖏᑦ ᓴᖅᑭᑎᑦᓯᖃᑦᑕᓕᓚᐅᖅᑐᑦ 
ᒥᑭᔫᑎᓂᒃ ᑑᒑᓂᒃ ᓴᓇᓐᖑᐊᖅᓯᒪᔪᓂᒃ ᓂᐅᕈᑎᒋᕙᒃᑐᒋᑦ 
ᐊᖅᑯᓵᖅᑐᓄᑦ ᐃᖏᕐᕋᔭᕋᑦᑎᓄᑦ, ᐋᓐᓂᐊᖅᑐᓕᕆᔨᓄᑦ, 
ᐊᒻᒪ ᓂᐅᕕᖅᑎᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᑭᓯᐊᓂ 
ᖃᐅᔨᒪᔭᐅᓕᕐᓂᖏᑦ ᐸᓐᓂᖅᑑᑉ ᓴᓇᐅᒐᖏᑦ ᐱᒋᐊᕋᑖᓚᐅᖅᑐᑦ. 
ᐊᖏᓂᖅᐹᖑᖃᑕᐅᓚᐅᖅᑐᖅ ᐱᕙᓪᓕᐊᑎᑕᐅᔪᓂ 
ᐃᓕᖅᑯᓯᕐᒨᖓᔪᖅ ᓂᐅᕕᕐᕕᐅᓪᓗᓂ ᐋᖅᑭᒃᑕᐅᔪᖅ ᐸᓐᓂᖅᑑᑉ 
ᑯᐊᐸᖓᑦ ᐊᕐᕌᖑᐊᓂ 1967-68, ᓴᖅᑭᑎᑕᐅᓪᓗᓂ ᓄᕕᖅᓴᕐᕕᒃ 
1979-ᒥ ᐊᒻᒪ ᐃᓚᒋᐊᖅᑐᑎᒃ ᐸᓐᓂᖅᑑᑉ ᑎᑎᖅᑐᕐᕕᐊᓂᒃ, 
ᐊᒥᓱᕈᖅᑎᑦᓯᒋᐅᖅᑐᑎᒃ ᐊᕐᕌᒍᐊᓂ ᑎᑎᖅᑐᖅᓯᒪᔪᓂᒃ 1973. 

ᐊᕕᒃᑐᖅᓯᒪᓂᐅᔪᒧᑦ ᑯᐊᐸᒃᑯᑦ ᐱᕙᓪᓕᐊᑎᑦᓯᖓᑦ ᐳᓛᕆᐊᓚᐅᕐᒪᑦ 
ᐸᓐᓂᖅᑑᒧᑦ ᑎᓯᐱᕆ 1967 ᐋᖅᑭᒃᓱᐃᒋᐊᖅᑐᖅᑐᑎᒃ ᑲᑐᔾᔨᖃᑎᒌᑉ 
ᑲᑎᒪᔨᒃᓴᖏᓐᓂᒃ ᐸᓐᓂᖅᑑᑉ ᑯᐊᐸᖓᓐᓄᑦ. ᐱᕙᓪᓕᐊᔪᓕᕆᔨ 
ᐃᓱᒪᓚᐅᕐᒪᑦ ᑕᒪᓐᓇ ᓴᓇᓯᒪᔪᓂᒃ ᐊᒻᒪ ᓴᓇᓐᖑᐊᖅᓯᒪᔪᑦ 
ᓄᓇᓕᖕᓂᑦ ᐱᐅᔪᒻᒪᕆᐅᓪᓗᑎᒃ ᓴᓇᓯᒪᓂᖏᑦ, ᐊᒻᒪ ᖁᒡᕙᓯᓚᐅᕐᒪᑦ 
ᐱᕙᓪᓕᐊᑎᑦᓯᔪᓐᓇᕋᔭᕐᓂᖏᑦ ᐃᖃᓗᓕᕆᕕᖕᒥ. ᐊᕐᕌᒍᐊᓂ 
1969, ᐃᓚᐃᔾᔭ ᐃᖅᖢᒃ ᐊᒻᒪ ᑕᒑᖅ ᑰᓕ ᐳᓛᕆᐊᓚᐅᕐᒪᑎᒃ 
ᐃᓕᓐᓂᐊᖅᑎᑦᓯᒋᐊᖅᑐᖅᑐᑎᒃ ᐃᓄᒃᑎᑐᑦ ᑯᐊᐸᒃᑯᑦ 
ᑲᑎᒪᔨᖏᓐᓂᒃ.50 



17ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑏᑦ ᐸᖕᓂᖅᑑᖅ ᓄᓇᓕᖕᓂ ᐊᑐᖅᑕᐅᓂᑯᓂ

ᐸᓐᓂᖅᑑᒥᐅᑦ ᓴᓇᓐᖑᐊᖅᑎᖏᑦ ᓴᓇᓐᖑᐊᒐᒃᓴᖃᒻᒪᕆᓚᐅᖅᑐᑦ 
ᐊᕐᕖᑦ ᓴᐅᓂᕕᓂᖏᓐᓂᒃ ᑕᐃᑲᓂ ᑐᓃᑦ ᐃᓂᕕᓂᖏᑦ 
ᐊᒻᒪ ᐊᕐᕌᒍᖏᓐᓂ 1900 ᐊᕐᕕᒡᓂᐊᕐᕕᕕᓂᖅ ᓇᒥᓕᒫᖅ 
ᑎᓄᔾᔨᕕᖕᒥ. ᑕᒪᑐᒧᖓ, ᑭᖑᓪᓕᖅᐹᒥ ᐊᓐᖑᑕᐅᔪᖅ ᑕᐃᑲᓐᖓᑦ 
ᐱᑕᖃᐅᒻᒪᕆᓚᐅᖅᑐᓂᒃ ᐊᕐᕕᖕᓂᑦ ᐊᒻᒪ ᓴᓇᓐᖑᐊᖅᓯᒪᓪᓗᑎᒃ 
ᑕᒪᑐᓂᖓ ᐊᒻᒪ ᐊᖏᔪᒻᒪᕆᐅᕙᒃᑐᑎᒃ. ᑕᐃᒪᓐᖓᓂᐊᓗᒃ, 
ᐸᓐᓂᖅᑑᑉ ᑎᑎᖅᑐᒐᖅᑎᖏᑦ, ᓄᕕᖅᓴᖅᑎᖏᑦ ᐊᒻᒪ 
ᓴᓇᓐᖑᐊᖅᑎᖏᑦ ᑕᑯᒃᓴᐅᑎᑦᑎᖃᑦᑕᖅᓯᒪᔪᑦ ᐊᔾᔨᖐᓐᖏᑦᑐᓂᒃ 
ᐃᓚᐅᓪᓗᑎᒃ ᐅᓂᑳᖅᑐᐊᓃᑦᑐᑦ, ᐱᖅᑯᓯᑐᖃᐃᑦ ᐊᒻᒪ ᒫᓐᓇᕐᓂᑕᐃᑦ 
ᓲᕐᓗ ᐅᒥᐊᕐᔪᐊᑦ, ᕿᔪᐃᑦ ᐃᒡᓗᐃᑦ, ᐊᒻᒪ ᑭᓱᑐᖃᓐᖑᐊᑦ 
ᐱᖅᑯᓯᑐᖃᒃᑯᑦ.51 

ᑖᓐᓇ ᓄᓇᓕᐅᔪᖅ ᐊᖅᑯᑕᐅᕙᒃᑐᖅ ᐊᐅᔪᐃᑦᑐᖅ ᒥᓐᖑᐃᖅᓯᕐᕕᖕᒧᑦ 
ᐊᒻᒪ ᑕᐃᒪᐃᒻᒪᑦ, ᐊᒥᓱᑦ ᓱᓇᒃᑯᑖᖅ ᐳᓚᕋᑦᑎᓄᑦ ᕿᓂᖅᑕᐅᕙᒃᑐᑦ 
ᐃᓚᖃᖅᑐᑦ ᓯᓂᒃᑕᕐᕖᑦ ᐊᒻᒪ ᑐᑭᒧᐊᒍᑏᑦ ᑕᑯᔭᒃᓴᓄᑦ 
ᐊᒻᒪ ᐳᓚᕋᑦᑐᓕᕆᔩᑦ. ᐊᓯᖏᑦ ᑕᑯᔭᖅᑐᖅᑕᐅᔪᓐᓇᖅᑐᖅ 
ᐅᖅᑯᕐᒥᐅᑦ ᓴᓇᓐᖑᐊᕐᕕᖓᑦ ᐊᒻᒪ ᐊᖓᔪᖅᑳᖃᕐᕕᒃ 
ᐃᖃᓗᖕᓂᑦ ᓂᐅᕈᑎᖃᕐᓂᕐᒧᑦ ᐊᒻᒪ ᖃᓕᕋᓕᕆᕕᖃᖅᑐᑎᒃ 
ᐃᖅᑲᓇᐃᔭᖅᑎᑦᓯᔪᓂᒃ ᐱᖓᓲᔪᖅᑐᓂᒃ ᐅᓪᓗᓕᒫᖅ, ᐊᒻ 40 
ᐊᕐᕌᒎᑉ ᐃᓚᐃᓐᓇᖓᓂ. ᐊᖕᒫᓕᒃ ᐃᒡᓗ ᓴᓇᔭᐅᓚᐅᖅᑐᖅ 
ᐊᕐᕌᖑᐊᓂ 1980 ᐅᖃᓕᒫᒐᖃᕐᕕᐅᓂᐊᖅᑐᓂ ᐊᒻᒪ 
ᐃᓐᓇᑐᖃᕐᓄᑦ ᐅᐸᒐᐅᓗᓂ ᐊᒻᒪ ᑐᑭᓯᒋᐊᕐᕕᐅᓗᓂ ᐳᓚᕋᑦᑎᓄᑦ 
ᐱᓪᓗᒍ ᒥᓐᖑᐃᖅᓯᕐᕕᒃ ᐊᒻᒪ ᖃᓂᒋᔭᖏᑦ ᒥᓐᖑᐃᖅᓯᕐᕖᑦ 
ᐊᕐᕕᒡᓂᐊᕐᕕᑐᖃᐅᑉ ᕿᑭᖅᑕᓂ.

ᐃᓄᐃᑦ ᐊᒥᓱᕈᖅᐸᓪᓕᐊᔪᑦ ᑲᑎᕙᓪᓕᐊᑎᓪᓗᒋᑦ 
ᐸᓐᓂᖅᑑᒥ, ᑮᓇᐅᔭᓕᐅᕐᓗᓂ ᐃᖅᑲᓇᐃᔭᕐᓂᖅ 
ᐃᓱᒫᓘᑎᒋᔭᐅᕙᓪᓕᐊᓕᓚᐅᖅᑐᖅ ᑕᐃᒫᑦᓴᐃᓐᓇᖅ ᐊᖑᑎᓄᑦ, 
ᐊᕐᓇᓄᓪᓗ.52 ᑮᓇᐅᔭᓕᐅᕈᑕᐅᖃᑦᑕᖅᑐᑐᖃᐃᑦ ᓲᕐᓗ 
ᐊᖑᓇᓱᐊᕐᓂᒃᑯᑦ, ᐳᓚᕋᑦᑎᑦᓯᔨᐅᓂᒃᑯᑦ ᐊᒻᒪ ᓴᓗᒻᒪᖅᓴᐃᔨᐅᓂᒃᑯᑦ 
ᐱᓕᕆᐊᒃᓴᑐᐊᐸᓘᓚᐅᖅᑐᑦ ᖃᓪᓗᓈᑦ ᐅᓄᖅᓯᕚᓪᓕᕋᓗᐊᕐᒪᑕ 
ᐊᕐᕌᒍᖏᓐᓂᒃ 1950 ᐊᒻᒪ ᐃᖅᑲᓇᐃᔭᑲᐃᓐᓇᖃᑦᑕᖅᑐᑦ 
ᐊᕐᕌᒎᑉ ᐃᓚᖓᓂ, ᓂᐅᕋᐃᔭᐃᔪᑦ ᐅᒥᐊᕐᔪᐊᓂᒃ ᐊᒻᒪ 
ᑮᓇᐅᔭᓕᐅᓗᐊᕐᓇᕋᓂ. ᖄᖏᖅᓯᒪᓕᖅᑎᓪᓗᒍ 1962, 
ᐊᒥᓱᑦ ᐃᖅᑲᓇᐃᔮᒃᓴᑦ ᓄᓇᓕᖕᓂ ᐱᑕᖃᓚᐅᖅᑐᑦ 
ᐃᒡᓗᓕᐅᖅᑎᐅᓪᓗᑎᒃ, ᐱᔨᑦᓯᕋᖅᑎᓪᓗᑎᒡᓘᓐᓂᑦ ᒐᕙᒪᒃᑯᑦ 
ᐊᓪᓚᒡᕕᖏᓐᓄᑦ. ᐃᑦᑕᕐᓂᑕᓕᕆᔨ ᐋᓐ ᒪᒃᐃᐅᓪᕈᐃ Ann McElroy 
ᐅᖃᐅᓯᖃᓚᐅᖅᑐᖅ ᐃᒪᐃᓕᓪᓗᒍ ᕿᑎᕈᔪᖏᓐᓂ 1970: 

ᐊᑐᖅᑎᓪᓗᒍ ᑕᒪᓐᓇ ᓴᖑᓂᖅ 
ᐊᖑᓇᓱᐊᖅᑎᐅᓂᕐᒥᑦ, ᑮᓇᐅᔭᓕᐅᕐᓗᓂ 
ᐃᖅᑲᓇᐃᔭᕐᓂᖅ, ᐊᖑᑏᑦ ᐃᓄᐃᑦ 
ᐃᖅᑲᓇᐃᔭᖅᑎᐅᓪᓗᐊᑕᖅᑎᓪᓗᒋᑦ, 
ᐃᓕᑉᐸᓪᓕᐊᓪᓗᑎᒃ ᖃᓪᓗᓈᑦ 
ᐅᖃᐅᓯᖏᓐᓂᒃ ᐊᒻᒪ ᐃᓚᐅᓪᓗᑎᒃ 
ᐱᕙᓪᓕᐊᑎᑕᐅᓂᖏᓐᓄᑦ ᓄᓇᓖᑦ 
ᒐᕙᒪᖏᓐᓄᑦ ᑮᓇᐅᔭᓕᐅᕐᕕᒃᓴᖅ 
ᑯᐊᐸᒃᑯᑦ. ...ᑕᒪᒃᑯᐊ ᐊᖑᑎᓂᒃ 
ᐊᑐᖅᑐᑦ ᐱᑕᖃᕈᑕᐅᓚᐅᖅᑐᖅ ᐊᒥᓱᓄᑦ 
ᐃᓄᖕᓄᑦ ᐃᒡᓗᒥᐅᖃᑎᒌᓂ ᐃᓚᖃᖅᑐᑦ 
ᐊᖁᑎᐅᓪᓗᑎᒃ, ᐅᖁᒪᐃᑦᑐᓂ ᓄᓇᒃᑰᔫᓄᑦ 
ᐊᖁᑎᐅᓪᓗᑎᒃ, ᐃᒡᓗᓕᐅᖅᑎᐅᓪᓗᑎᒃ, 
ᓴᓗᒻᒪᖅᓴᐃᔨᐅᓪᓗᑎᒃ, ᕿᔪᓕᕆᔨᐅᓪᓗᑎᒃ 
ᐊᒻᒪ ᐊᓯᔾᔨᐸᓗᖏᓐᓂᒃ ᖃᐅᔨᒪᒋᐊᖃᖅᑐᓂᒃ 
ᐃᖅᑲᓇᐃᔮᒃᓴᓂᒃ. ...ᓯᕗᓪᓕᕐᓂᖅ ᐊᕐᕌᒍᓂ 
ᖁᓕᓂ ᓄᓇᓕᖕᒥᐅᑕᐅᓪᓗᓂ, ᐊᕐᓇᖅ ᓱᓕ 
ᐱᓕᕆᐊᖃᐃᓐᓇᖅᑐᑎᒃ ᕿᓯᓕᕆᓂᕐᒥᑦ, 
ᑲᒥᓕᐅᕐᓂᕐᒥᑦ ᐊᒻᒪ ᐊᑎᒋᓕᐅᕐᓂᕐᒥᑦ 
ᐊᒻᒪ ᐱᕈᖅᓴᐃᓂᖅ ᓱᕈᓯᕐᒥᓂᒃ ᐃᖕᒥᓂᒃ 
ᓇᓗᖅᑯᑎᖁᓇᒋᑦ.53 

ᐱᖓᓱᑦ ᒪᒃᑯᒃᑐᑦ ᐊᖑᑎᑦ ᓯᓚᒥ ᐃᒃᓯᕚᖅᐳᑦ ᓴᓇᙳᐊᖅᖢᑎᒃ ᕿᓚᓗᒐᐅᑉ 
ᓴᐅᓂᖓᓂ ᐊᒻᒪ ᐅᔭᖅᑲᒥᒃ ᐸᖕᓂᖅᑑᒥ, [1967].
ᓇᑭᙶᕐᓂᖓ: : ᓕᓐ ᐹᓪ, ᓄᓇᑦᓯᐊᕐᒥ ᐃᑦᑕᕐᓂᓴᓕᕆᔨᒃᑯᑦ / ᓄᓇᑦᓯᐊᖅ. 
ᑐᓴᒐᒃᓴᓕᕆᔨᒃᑯᑦ ᑕᒪᒃᑭᐅᒪᔪᒥ ᑲᑎᙵᓂᐅᔪᒥ / G-1979-023: 1703.

ᑖᓐᓇ ᑎᑎᕋᖅᑐᖅ ᑲᒪᓗᐊᓐᖏᒃᑲᓗᐊᖅᑎᓪᓗᒍ ᒐᕙᒪᒃᑯᑦ 
ᐊᑐᐊᒐᖏᓐᓂᒃ, ᐊᓯᖏᑦ ᑕᐃᒪᐃᓚᐅᓐᖏᑦᑐᑦ ᓲᕐᓗ R. G. Mayes 
ᒐᕙᒪᒃᑯᑦ ᐱᓂᐊᕐᓂᕆᓚᐅᖅᑕᖏᓐᓂᒃ ᓈᒻᒪᒃᓴᓗᐊᓐᖏᑦᑐᖅ:

ᑕᒪᒃᑯᐊ ᐃᑲᔫᑏᑦ ᐱᓕᕆᐊᑦ 
ᐊᒻᒪ ᐱᓕᕆᐊᖑᑲᐃᓐᓇᖅᑐᑦ 
ᓄᓇᓖᑦ ᐊᐅᓚᑦᑎᔨᖏᓐᓄᑦ 
ᐊᑐᓕᖅᑎᑕᐅᓪᓗᑎᒃ ᓈᒪᓚᐅᓐᖏᑦᑐᑦ. 
ᑮᓇᐅᔭᓕᐅᕈᑎᖃᕋᓱᐊᕐᓂᕐᒧᑦ ᐱᓕᕆᐊᑦ 
ᑲᒪᒋᔭᐅᓪᓗᐊᑕᓚᐅᕐᒪᑕ ᑭᓯᐊᓂ, 
ᐊᓯᔾᔨᐅᑕᐅᔪᑦ ᓱᕋᖅᑎᖅᑕᐅᓚᐅᕐᒥᖕᒪᑕ 
ᐋᑐᕚᒥᐅᓄᑦ ᑮᓇᐅᔭᓕᐅᕐᓗᑎᒃ 
ᐃᖅᑲᓇᐃᔭᖁᔨᓂᖏᑎᒍᑦ, 
ᐊᖑᓇᓱᐊᖅᑎᐅᓂᖅ ᐃᓚᒋᔭᐅᑐᐃᓐᓇᕐᓗᓂ, 
ᑐᓐᖓᕕᐅᒐᓗᐊᖅᐸᑦ, ᓄᓇᓕᖕᓄᓪᓘᓐᓃᑦ 
ᑮᓇᐅᔭᓕᐅᕈᑕᐅᒐᓗᐊᖅᐸᑦ.54 

ᐊᒥᓱᑦ ᐃᓄᐃᑦ ᑮᓇᐅᔭᓕᐅᖅᑐᑎᒃ ᐃᖅᑲᓇᐃᔭᓚᐅᖅᑐᑦ 
ᓂᐅᕕᕈᓐᓇᕈᒪᓪᓗᑎᒃ ᐊᖑᓇᓱᒃᑐᒃᓯᐅᑎᓂᒃ, ᐱᓗᐊᖅᑐᒥᒃ 
ᖃᒧᑕᐅᔭᕐᓂᒃ ᑕᐃᒪᓐᓇ ᐸᓐᓂᖅᑑᒥᐅᑕᐅᔪᓐᓇᓚᐅᖅᑐᑦ 
ᐊᒻᒪ ᐅᑎᕈᓐᓇᖃᑦᑕᖅᑐᑎᒃ ᐅᖓᓯᒃᑐᒧᑦ ᐱᓇᓱᐊᕈᓯᐅᑉ 
ᓄᓐᖑᐊᓂ. ᐊᕐᓇᐃᑦᑕᐅᖅ ᐃᓂᓪᓚᒃᐸᓪᓕᐊᓪᓗᑎᒃ: ᒦᔅ 
Mayes ᖃᐅᔨᓚᐅᖅᑐᖅ 33 ᐊᖑᑏᑦ ᐊᒻᒪ 19 ᐊᕐᓇᐃᑦ, 
ᐊᕐᓇᐃᑦ ᐃᖅᑲᓇᐃᔭᖅᑎᐅᓪᓗᑎᒃ “ᐊᓪᓚᒃᑎᐅᓂᕐᒧᑦ” 
ᓂᕕᖅᑎᐅᓪᓗᑎᒃ, ᐃᖅᑲᓇᐃᔭᖅᑎᑐᐃᓐᓇᐅᓪᓗᑎᒃ ᐅᕝᕙᓘᓐᓃᑦ 
ᒥᖅᓱᖅᓯᒪᔪᓂᒃ ᓴᓇᕙᒃᑐᑎᒃ ᓲᕐᓗ ᓄᕕᖅᓴᕐᕕᖕᒥ,” ᐸᓐᓂᖅᑑᒥ 
52−ᓄᑦ ᐅᓪᓗᓕᒫᕈᑕᐅᓚᐅᖅᑐᖅ ᐊᒻᒪ ᐅᓪᓘᑉ ᐃᓚᐃᓐᓇᖓᓂ 
ᐃᖅᑲᓇᐃᔭᖅᐸᒃᑐᑦ.55 ᒦᔅ ᐅᖃᓚᐅᖅᑐᖅ ᑕᒪᒃᑯᐊ ᐊᖑᑏᑦ 
ᐱᓗᐊᖅᑐᒥᒃ ᐅᕕᒃᑲᐃᑦ, ᐅᓄᖅᓯᕙᓪᓕᐊᒪᕆᓚᐅᖅᑐᑦ 
ᑮᓇᐅᔭᓕᐅᕐᓗᑎᒃ ᐃᖅᑲᓇᐃᔭᕈᒪᔪᑦ, ᑭᓯᐊᓂ ᐊᒥᒐᐃᓐᓇᕐᒪᑕ 
ᐃᖅᑲᓇᐃᔭᕐᕕᒃᓴᑦ, ᑕᒪᓐᓇᓗ ᐅᓄᖅᓯᒋᐊᕈᑕᐅᔪᓐᓇᖅᑐᓂ 
ᐃᓄᓕᕆᔨᖃᑦᑕᕆᐊᖃᕐᓂᐊᖅᑐᑦ.” ᒪᓕᒃᑐᒍ ᒦᔅ ᐅᖃᐅᓯᖏᑦ, 
ᑲᑎᑦᑐᒋᑦ ᐅᓄᕐᓂᖏᑦ ᐃᖅᑲᓇᐃᔭᓐᖏᑦᑐᑦ ᐊᒻᒪ 
ᐃᖅᑲᓇᐃᔭᐃᓐᓇᖏᑦᑐᑦ ᓄᓇᓕᖕᓂ ᐊᕐᕌᒍᐊᓂ 1968 
ᑕᒫᓃᓚᐅᖅᑐᖅ 42%.56 

ᑎᑭᓚᐅᖅᑎᓐᓇᒋᑦ ᕿᑎᕈᔪᖏᑦ-1960s, ᐃᓱᒪᓕᐅᕈᑕᐅᔪᓕᒫᑦ 
ᐱᓪᓗᒋᑦ ᒐᕙᒪᒃᑯᑦ ᐸᓐᓂᖅᑑᒥ ᐊᒻᒪ ᐃᓄᖏᓐᓄᑦ 
ᐃᓱᒪᓕᐅᕈᑕᐅᖃᑦᑕᓚᐅᕐᒪᑕ ᓯᓚᑖᓂᒥᐅᓄᑦ ᐋᑐᕚᒥᒃ. 
ᑕᒪᓐᓇ ᐊᓯᔾᔨᓚᐅᖅᑐᖅ ᖄᖏᓚᐅᖅᑎᓪᓗᒍ 1962, 
ᑕᐃᒪᓐᖓᓂᒃ ᐅᓄᖅᓯᕙᓪᓕᐊᖏᓐᓇᖅᑐᑦ ᐃᓄᐃᑦ ᖃᓂᒌᒃᑐᑎᒃ 
ᐃᒡᓗᖃᐅᖅᑎᑦ ᓴᓂᐊᓂᒃ ᑭᖑᓂᑦᑕ ᐊᒻᒪ ᑐᒃᓯᕋᖅᐸᒃᑕᖏᑦ 
ᐊᖓᔪᖅᑲᐅᑏᑦ ᒪᓕᒃᑕᐅᔾᔮᒐᑎᒃ ᐊᒻᒪ ᑎᓕᐅᖅᑕᐅᓪᓗᑎᒃ 
ᐃᓄᖕᓄᑦ ᓯᕗᒃᑲᑕᖅᑎᐅᔪᓄᑦ.57 ᐅᖃᐅᓯᒥᑎᒍᑦ, ᕿᑭᖅᑕᓂ 
ᓱᓕᔪᓂᒃ ᑭᒡᓕᓯᓂᐊᖅᑎᓄᑦ, ᕌᓐ ᒫᓐᓲ ᐅᖃᓚᐅᖅᑐᖅ 
ᕿᒻᒦᔭᖅᑎᓪᓗᒋᑦ ᑕᒫᓂ 1962 ᑕᒪᒃᑯᐊ ᐊᖓᔪᖅᑲᐅᑏᑦ 
ᐃᖅᑲᓇᐃᔭᖅᑏᑦ ᖃᓪᓗᓈᑦ ᓄᓇᖓᓃᓐᖔᖅᓯᒪᔪᑦ ᑎᒥᐅᔪᑦ 
ᐸᓐᓂᖅᑑᒦᑦᑐᑦ ᐃᑲᔪᓚᐅᖅᑐᑦ ᐅᐃᒻᒪᒃᑎᑦᓯᑦᑕᐃᓕᓪᓗᑎᒃ.58 
ᑕᒪᒃᑯᓇᓂ ᐊᕐᕌᒍᓂ ᖃᐃᔪᓂ ᑕᒪᒃᑯᐊᑦᓴᐃᓐᓇᐃᑦ ᐃᓄᐃᑦ, 
ᐱᓕᕆᖃᑎᖃᖅᑐᒃᓴᐅᓪᓗᑎᒃ ᐊᓯᖏᓐᓂᒃ ᐊᖓᔪᖅᑲᐅᑎᓂᒃ 
ᑕᒡᕙᓂ ᒥᑭᔪᒥ ᓄᓇᓕᐅᔪᓂ, ᓄᓇᓕᖕᓄᑦ ᑲᑎᒪᔨᕋᓛᖑᓚᐅᖅᑐᑦ 
ᐊᒻᒪ ᑲᔪᓯᓯᒪᓪᓗᑎᒃ ᐃᓕᓐᓂᐊᖅᑎᑦᓯᕙᓪᓕᐊᓪᓗᑎᒃ 
ᓄᑖᓂᒃ ᓄᓇᓕᖕᓅᖅᐸᓪᓕᐊᔪᓂᒃ.59 ᐃᓚᖏᑦ ᖃᓪᓗᓈᑦ 
ᓄᓇᖏᓐᓃᓐᖔᖅᑐᑦ ᑕᐅᑐᒃᑎᐅᔪᑦ ᐅᒃᐱᕈᓱᓚᐅᓐᖏᑦᑐᑦ 
ᐃᓄᖕᓂᑦ ᓯᕗᒃᑲᑦᑕᖅᑎᒥᒃ, ᐃᓚᐅᓂᖏᓐᓂᒃ ᐃᓐᓇᑐᖃᐃᑦ 
ᐊᒻᒪ ᐊᓯᖏᑦ ᐃᓄᐃᑦ ᐃᓱᒪᒋᔭᖃᐅᖅᑐᑎᒃ ᓯᕗᓕᖅᑎᐅᔪᑦ 
ᐃᓚᐅᒋᐊᖃᕐᓂᖏᓐᓂᒃ ᓄᓇᓕᐅᔪᓄᑦ ᐊᐅᓚᑦᓯᔾᔪᑕᐅᔪᓄᑦ.60 
ᑎᑭᑦᑎᓪᓗᒍ 1975, ᐸᓐᓂᖅᑑᖅ ᓂᕈᐊᖅᓯᓚᐅᖅᑐᑦ ᑲᑎᒪᔨᒃᓴᓂᒃ 
ᐊᐅᓚᑦᓯᓂᐊᖅᑐᓂᒃ ᐊᔾᔨᒌᓐᖏᑦᑐᓂᒃ ᐃᓄᖕᓅᖓᔪᓂᒃ, 
ᐃᓚᐅᓪᓗᑎᒃ ᐊᔭᐅᕆᓂᖅ ᒐᕙᒪᒃᑯᓐᓂᒃ ᔭᓗᓇᐃᒦᑦᑐᓂᒃ. 
ᕼᐊᒻᓕᒃᑯᑦ ᐱᖁᑎᕐᔪᐊᖏᑦ ᐃᓚᖃᓚᐅᖅᑐᑦ ᒥᑦᑕᕐᕕᖕᒥᑦ 
ᒪᕐᕈᐃᖅᑐᓂ ᑎᑭᑕᐅᖃᑦᑕᖅᑐᖅ ᐃᖃᓗᖕᓄᑦ, ᐸᓖᓯᖃᕐᕕᒃ, 
ᐋᓐᓂᐊᕐᕕᒃ ᐃᓇᖐᓂᐊᖅᑐᖅ 30−ᓂᒃ ᐃᒡᓗᕈᓯᓕᖕᒥᑦ 
ᐋᓐᓂᐊᕐᕕᖕᒥᑦ (ᒪᑐᔭᐅᔪᖅ 1974), ᐃᓕᓐᓂᐊᓕᕋᑖᓂᒃ−
ᖁᑦᓯᖕᓂᓕᖕᓄᑦ 8 ᐃᓕᓐᓂᐊᕐᕕᒃ, ᐊᔪᕿᖅᑐᐃᔨᒃᑯᑦ ᑐᒃᓯᐊᕐᕕᐊᑦ, 
ᐋᑐ ᑑᓄ ᐃᓕᓐᓂᐊᕐᕕᒃ ᐊᔪᕿᖅᑐᐃᔨᒃᓴᓄᑦ, ᐱᓐᖑᐊᕐᕕᒃ, 
ᐅᖃᓕᒫᒐᖃᕐᕕᒃ, ᐅᖄᓚᐅᑎᖃᕈᑏᑦ, ᑎᑎᖅᑲᕐᓂᐊᕐᕕᒃ, 
ᓯᓂᒃᑕᕐᕖᑦ”, ᐱᑕᖃᕈᑕᐅᓪᓗᓂ ᓯᓂᒃᑕᕐᕕᐅᔪᓐᓇᖅᑐᓂᒃ, 
ᐱᖓᓱᓄᑦ ᓂᐅᕕᕐᕕᐅᔪᓄᑦ ᐊᒻᒪ ᑯᐊᐸᒃᑯᑦ. ᑲᑎᒪᔭᖅᑐᖅᑐᓂᒃ 
ᐃᓂᖃᕈᓐᓇᖅᑎᑦᓯᓚᐅᕐᒥᔪᑦ ᐊᖏᓗᐊᓐᖏᑦᑐᓄᑦ ᐊᒻᒪ 
ᐃᓕᓐᓂᐊᕐᕕᐅᖃᑦᑕᕈᓐᓇᖅᑐᒥ ᐃᓂᖃᖅᑐᑎᒃ. ᓴᓂᐊᓂ ᐃᖃᓗᐃᑦ, 
ᐸᓐᓂᖅᑑᖅ ᐱᔨᑦᓯᖅᑕᐅᑦᓯᐊᕐᓂᖅᐹᖑᓚᐅᖅᑐᖅ ᕿᑭᖅᑖᓗᖕᒥ. 

ᐱᔨᑦᓯᕐᕕᐅᓪᓗᓂ ᐊᒥᓱᓂᒃ ᐱᑕᖃᖅᑐᓂ ᐊᒻᒪ ᐆᒪᔪᖃᑦᓯᐊᖅᑐᓂ 
ᐸᓐᓂᖅᑑᖅ ᐃᑲᔪᖅᓱᐃᓯᒪᐃᓐᓇᖅᑐᖅ ᐅᓄᖅᓯᕙᓪᓕᐊᔪᓂᒃ 
ᐃᓄᖃᓕᖅᐸᓪᓕᐊᓪᓗᓂ ᓂᕿᒃᓴᖃᑦᓯᐊᕈᔪᐃᓐᓇᖅᑐᑦ. 
ᐃᓂᐅᓪᓗᓂ ᑲᔾᔮᕐᓇᖅᑐᖃᐅᖅᑐᖅ, ᐅᐸᒃᑕᐅᒐᔪᖕᒥᔪᖅ ᓯᓚᑖᓂᒥᐅᑦ 
ᐃᓚᐅᓂᖃᕈᒪᔪᓄᑦ.

ᐱᔭᕇᕈᑖ
ᐊᕐᕌᒍᖏᓐᓂ 1940s, ᐸᓐᓂᖅᑑᖅ 
ᐳᓛᕆᐊᖅᑕᐅᓂᖅᐹᖑᖃᑕᐅᓚᐅᖅᑐᖅ, 
ᖃᐅᔨᓴᖅᑕᐅᓂᖅᐹᖑᓪᓗᓂ ᐊᒻᒪ ᐱᔨᑦᓯᖅᑕᐅᑦᓯᐊᕐᓂᖅᐹᖑᓪᓗᓂ 
ᓄᓇᓕᖏᓐᓂ ᕿᑭᖅᑖᓘᑉ. ᐊᕐᕌᒍᐊᓂ 1947, ᓂᐅᕕᖅᑎᒃᑯᑦ 
ᕼᐊᑦᓴᒻᐸᐃ ᐊᖓᔪᖅᑳᖓᑦ ᑕᐃᓚᐅᖅᑕᖓ “ᐃᓄᒋᐊᖕᓂᖅᐹᖅ 
ᑲᓇᓐᓇᕐᒥ.” ᑭᓯᐊᓂ ᐊᕐᕌᒍᐊᓂ 1960 ᑖᒃᑯᐊ ᑕᕐᕆᔭᓕᐅᖅᑏᑦ 
National Film Board ᑎᑎᕋᓚᐅᖅᑐᑦ ᐅᑭᐅᖅᑕᖅᑐᒥ 
ᓄᓇᓕᕋᓛᑦ, ᑕᑯᒃᓴᐅᑎᑦᑎᔪᑦ ᐸᓐᓂᖅᑑᖅ ᓴᐃᒪᓂᖓᓂᒃ 
ᐊᒻᒪ ᐅᖓᓯᒃᑑᓂᖓᓂᒃ, ᐊᒃᑐᖅᑕᐅᒡᒐᐃᓐᓇᖅᓯᒪᔪᖅ ᐅᓪᓗᒥ 
ᐃᓅᓯᐅᓕᖅᑐᓄᑦ.61 

ᑕᒪᓐᓇ ᐃᓱᒪᒋᔭᐅᓚᐅᖅᑐᖅ ᓯᓚᑖᓂᒥᐅᒧᑦ. ᓴᓂᖏᓐᓂ, 
ᐊᓯᖏᑦᑕ ᐅᑭᐅᖅᑕᖅᑐᒥᐅᑦ ᓄᓇᓖᑦ, ᐸᓐᓂᖅᑑᖅ 
ᒥᑦᑕᕐᕕᖃᒪᐅᓐᖏᑦᑐᖅ, ᐅᓇᑕᖅᑭᒃᓴᕐᕕᖃᕋᓂ, ᓈᓚᒡᕕᖃᕋᓂ, 
ᓯᓚᓐᓂᐊᕐᕕᖃᕋᓂ, ᑮᓇᐅᔭᓕᐅᖅᑐᖃᑦᓯᐊᕋᓂ 
ᓴᓇᓐᖑᐊᒐᕐᓄᑦ ᐅᕝᕙᓘᓐᓃᑦ ᑎᑎᖅᑐᒐᖅᓯᒪᔪᓄᑦ. 
ᐊᕐᕙᑏᑦ ᐊᕐᕌᒍᐃᑦ ᐊᓂᒍᖅᑎᓪᓗᖏᑦ, ᑭᓯᐊᓂ ᐸᓐᓂᖅᑑᖅ 
ᒥᓐᖑᐃᖅᓯᕐᕕᒃᑖᓚᐅᖅᑐᖅ, ᓄᕕᖅᓴᕐᕕᒡᓗ ᓯᓚᕐᔪᐊᕐᒥᐅᑦ 
ᖃᐅᔨᒪᔭᐅᑦᓯᐊᓕᖅᑐᑦ ᐊᒻᒪ ᐃᓄᖏᑦ ᐃᓚᐅᕙᓕᖅᑐᑎᒃ 
ᐊᕕᒃᑐᖅᓯᒪᓂᐅᔪᓂ, ᑲᓇᑕᒥ ᒐᕙᒪᓕᕆᔨᐅᓂᕐᒧᑦ. 
ᐱᑕᖃᐅᕋᓗᐊᖅᑎᓪᓗᒍ ᐊᔾᔨᐅᖏᑦᑑᑎᓂᒃ, ᑕᒪᑐᒧᖓ 
ᑎᑭᐅᑎᓚᐅᖅᑐᑦ ᐊᒃᓱᕈᕐᓇᖅᑐᒧᑦ ᐃᓂᓪᓚᒃᑎᖅᐸᓪᓕᐊᓪᓗᑎᒃ 
ᐊᕐᕌᒍᖏᓐᓂ 1960, ᐊᓯᖏᑎᑐᑦ ᓄᓇᓕᒃᑎᑐᑦ ᕿᑭᖅᑖᖕᒥ.  
ᐊᓯᔾᔨᐅᑕᐅᔪᑦ ᐱᔾᔪᑎᖃᓚᐅᖅᑐᑦ ᓄᓇᓕᖕᓂ ᑲᑎᑦᑐᓂᒃ ᑕᒪᒃᑯᐊ 
ᑕᒪᒃᑯᓂᖓᑦᓴᐃᓐᓇ ᐱᔾᔪᑎᖃᖅᑐᑎᒃ: ᐋᓐᓂᐊᖅᑐᓕᕆᓂᖅ, 
ᐃᓕᓐᓂᐊᕆᐊᖃᒻᒪᕆᖕᓂᖅ, ᒐᕙᒪᒃᑯᑦ ᐃᒡᓗᖁᑎᖏᑦ, 
ᑐᖁᕋᖅᑕᐅᓂᖏᑦ ᕿᒻᒦᑦ ᐊᒻ ᓴᖅᑭᑎᑕᐅᓂᖏᑦ ᖃᒧᑕᐅᔭᐃᑦ ᐊᒻᒪ 
ᐃᓚᖏᓐᓄᑦ ᐃᖅᑲᓇᐃᔭᕆᐊᖃᓕᕐᓂᖅ 9:00-5:00-ᒧᑦ. ᐊᕐᕌᒍᐊᓂ 
1975, ᐸᓐᓂᖅᑑᖅ ᐊᓂᒍᐃᓚᐅᕐᒥᔪᖅ ᐃᓅᓯᕐᒧᑦ ᐸᒡᕕᓴᐃᔪᓂᒃ 
ᐃᓂᓪᓚᒃᑎᕆᐊᖃᓕᖅᑐᑎᒃ ᓄᑖᓄᑦ ᑮᓇᐅᔭᓕᐅᕈᑎᒃᓴᓄᑦ ᐊᒻᒪ 
ᒐᕙᒪᓕᕆᓂᕐᒧᑦ ᐊᓯᔾᔨᖅᑐᓂᒃ, ᐊᑐᖅᑐᑎᒡᓗ ᐳᓚᕋᑦᑐᓕᕆᓂᕐᒥᑦ 
ᐊᒻᒪ ᓂᐅᕈᑎᖃᕐᓂᕐᒥᑦ ᓴᓇᓯᒪᔪᓂᒃ, ᓴᓇᓐᖑᐊᒐᕐᓂᓪᓗ 
ᓄᓇᕐᔪᐊᒥᐅᓄᑦ.

ᐸᓐᓂᖅᑑᖅ ᒐᕙᒪᒃᑯᓐᓂᑦ ᐱᖁᑎᕐᔪᐊᖅᑖᖅᐸᓪᓕᐊᑎᓪᓗᒍ 
ᐅᓪᓗᒥᒨᖓᔪᓂᒃ ᕿᑭᖅᑖᓗᖕᒥ, ᐃᓄᐃᑦ ᑭᐅᕙᓪᓕᐊᓚᐅᖅᑐᑦ 
ᑕᒪᑐᒧᖓ ᐊᒃᓱᕈᕐᓇᖅᑐᒧᑦ ᐊᒻᒪ ᐃᓅᒐᓱᐊᕈᓐᓇᓕᖅᑐᑎᒃ 
ᐊᖏᔫᑎᐅᓂᖅᓴᓂ ᓄᓇᓕᖕᓂ, ᖃᐅᔨᒪᓚᐅᖅᓯᒪᓐᖏᑕᒥᓂᒃ, 
ᐅᖓᓯᒃᑐᒥᒃ ᐊᖑᓇᓱᐊᕐᕕᐅᕙᒃᑐᓂᒃ. ᒫᓐᓇᓕ, ᐸᓐᓂᖅᑑᖅ 
ᓴᖅᑭᐅᒪᓕᖅᑐᖅ ᒐᕙᒪᒃᑯᑦ ᑮᓇᐅᔭᐃᕈᑎᒋᓯᒪᔭᖏᓐᓄᑦ, 
ᓄᓇᕐᔪᐊᓄᑦ ᓂᐅᕈᑎᖃᕈᓐᓇᖅᓯᓪᓗᑎᒃ ᐱᒋᐊᖅᑎᑕᐅᖏᓐᓂᒃ ᐊᒻᒪ 
ᐆᒻᒪᕆᖕᓂᐊᓄᑦ ᐸᓐᓂᖅᑑᖅ.

ᓂᐅᕕᖅᑎᒃᑯᑦ ᐃᒡᓗᖁᑎᖏᑦ, ᐸᖕᓂᖅᑑᖅ, [2007.
ᓇᑭᙶᕐᓂᖓ: ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑏᑦ.

ᐃᓱᐊᓂ ᐅᖃᐅᓯᒃᓴᐃᑦ
1 ᐃᓚᒌᑦ ᓄᓇᒋᕙᒃᑕᖏᑦ ᐃᓂᐅᕗᖅ ᐊᕐᕌᒎᑉ ᐃᓚᖓᓐᓂ 

ᐊᑐᖅᑕᐅᓲᖑᔪᒥ ᐃᓄᖕᓂ ᐋᖅᑭᒃᓯᒪᓪᓗᓂ ᐊᖏᕐᕋᕆᔭᐅᔪᒥ 
ᐊᖑᓇᓱᖕᓂᕐᒧᑦ, ᓂᕿᒃᓴᖅᓯᐅᕐᓂᕐᒥ ᐊᒻᒪ ᑲᑎᖅᓱᐃᓂᕐᒥ, ᐃᓄᒃᑎᑐᑦ 
ᐅᖃᐅᓯᖓ “ᐃᓚᒌᑦ ᓄᓇᒋᕙᒃᑕᖏᑦ” ᓇᓚᐅᓯᒪᓂᖅᓴᐅᓪᓗᓂ 
ᐊᑎᐅᕗᖅ ᐃᓂᐅᔪᓄᑦ ᑕᐃᔭᐅᔪᓂ “ᑕᖕᒫᕐᕕᓂᑦ” ᖃᓪᓗᓈᑎᑐᑦ 
ᕿᓚᒻᒥᐅᔪᒥ ᑐᑭᖃᕐᓂᐅᔪᒥ.

2 ᐊᑎᖓ ᓱᓕ ᖃᐅᑕᒫᒥ ᐊᑐᖅᑕᐅᓂᐅᕙᒃᐳᖅ. ᓂᕈᐊᖅᑕᐅᕝᕕᖕᒥ 
ᐅᖅᑯᕐᒥᐅᓄᑦ ᐃᓗᓕᖃᖅᐳᖅ ᓄᓇᓕᖕᓂ ᑲᖏᖅᑐᒑᐱᖕᒥ ᐊᒻᒪ 
ᕿᑭᖅᑕᕐᔪᐊᕐᒥ ᕿᑭᖅᑖᓘᑉ ᐃᑭᖓᓂ. ᐅᖅᑯᕐᒥᐅᑦ ᐱᓕᕆᕝᕕᒃ 
ᑎᑎᕋᐅᔭᒐᕐᓄᑦ ᐊᒻᒪ ᓴᓇᐅᒐᓄᑦ ᐸ`ᓂᖅᑑᒥ.

3 Marc Stevenson, Inuit, Whalers, and Cultural 
Persistence: Structure in Cumberland Sound and 
Central Inuit Social Organization (Toronto: Oxford 
University Press, 1997), xvii-xviii ᐊᒻᒪ passim.

4 ᑕᑯᒍᒃ ᓯᓈᓂ ᑭᒡᓕᖓᓂ ᓄᓇᙳᐊᓕᐅᖅᓯᒪᔪᒥ Franz Boas, Die 
Eisverhaltnisse des sudostichen Teiles von Baffin-Land 
(Petermanns Mitteilungen, 1888), xxxiv ᐊᒻᒪ 296-298.

5 ᐊᑎᖏᑦ ᐃᓄᒃᑎᑐᑦ ᐱᔭᐅᓯᒪᕗᑦ ᐅᕙᙵᑦ Piruvik Press, Inuktitut 
Essentials; A Phrasebook (Iqaluit: 2009).

6 G Haller Anders et al., The East Coast of Baffin Island; 

ᓇᐃᑦᑐᒥᒃ ᐱᒋᐊᕈᑎᖓ ᐊᒻᒪ 
ᐱᒋᐊᕈᑎᖓᑕ ᐅᓂᒃᑳᓕᐊᓂᑦ 
(2013−ᒥ ᑎᑎᕋᖅᑕᐅᓂᖓ) 
ᑎᑎᖅᑲᐅᓯᐅᖅ ᐊᖏᔪᖅᑳᒥᑦ
ᐊᖓᔪᖅᑳᖑᓪᓗᖓ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᓐᓄᑦ, ᖁᕕᐊᓱᒻᒪᕆᑉᐳᖓ ᑖᓐᓇ ᐅᑕᖅᑭᔭᐅᓯᒪᒻᒪᕆᑦᑐᖅ 
ᐅᓂᒃᑳᓕᐊᕕᓃᑦ ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑎᒃᑯᓐᓄᑦ ᑐᓂᓯᒍᓐᓇᕋᒪ. ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑏᑦ: ᓄᓇᓖᑦ 
ᑕᐃᔅᓱᒪᓂᑕᖏᑦ 1950ᒥ-1975ᒧᑦ ᐊᒻᒪᓗ ᕿᑭᖅᑕᓂ ᓱᓗᔪᒥᒃ ᑭᒡᓕᓯᓂᐊᖅᑏᑦ: ᐊᕕᑦᑐᖅᓯᒪᔪᑦ ᐅᓂᒃᑳᓕᐊᑦ ᐊᒻᒪᓗ 
ᖃᐅᔨᓴᕈᑏᑦ ᐊᔾᔨᐅᖏᑦᑐᑦ ᑭᒡᒐᖅᑐᐃᕗᑦ ᐃᓄᐃᑦ ᐊᑐᖅᓯᒪᔭᕕᓂᖏᓐᓂᒃ ᑕᕝᕙᓂ ᐊᕐᕌᒍᓂᑦ ᓵᓚᓯᐊᖑᔭᐅᓚᐅᖅᓯᒪᑎᓪᓗᒋᑦ, 
ᐃᓄᐃᑦ ᐅᓂᒃᑳᖅᑎᓪᓗᒋᑦ. 

ᑖᒃᑯᐊᑦ ᐅᓂᒃᑳᓕᐊᑦ ᑐᑭᓯᐅᒪᔾᔪᑎᑖᖅᑎᑦᑎᕗᑦ ᒐᕙᒪᒃᑯᑦ ᑐᑭᑖᕈᑎᒋᕙᑦᑕᕕᓂᖏᓐᓂᒃ ᑕᒪᒃᑯᐊᓗ ᑐᑭᑖᕈᑎᕕᓂᖏᑦ ᖃᓄᖅ 
ᐊᑦᑐᐃᓂᖃᕐᓂᕐᒥᖔᑕ ᐃᓄᖕᓄᑦ, ᓱᓕ ᐅᓪᓗᒥᒧᑦ ᐃᒃᐱᒋᔭᐅᕙᑦᑎᓪᓗᒋᑦ.

ᑖᒃᑯᐊᑦ ᐊᕐᕌᒍᖏᑦ ᑕᐃᔅᓱᒪᓂᕋᑖᖑᑎᓪᓗᒋᑦ ᐅᓪᓗᒥ ᐆᒻᒪᑦᑎᐊᖅᑯᑦ ᕿᑭᖅᑖᓗᒻᒥᐅᓄᑦ, ᐊᒻᒪᓗ ᑭᒡᓕᓯᓂᐊᖅᑎᒃᑯᓐᓄᑦ 
ᐅᓂᒃᑳᕆᐊᖅᑐᖃᑦᑕᕐᓂᒃᑯᑦ, ᐃᓄᐃᑦ ᐅᖃᐅᓯᖃᓚᐅᖅᑯᑦ ᐊᑐᖅᓯᒪᔭᑦᑎᓐᓂᑦ ᑕᐃᔅᓱᒪᓂ. ᑖᒃᑯᐊᑦ ᐅᓂᒃᑳᓕᐊᑦ ᑎᑎᖅᑲᐃᓪᓗ 
ᐃᑲᔪᖅᑐᐃᔪᑦ ᐅᕙᑦᑎᓐᓅᖓᕗᑦ. ᑕᒪᓐᓇ ᐱᓕᕆᐊᖑᓯᒪᓂᖓ ᐅᖃᐅᓯᒃᑯᑦ ᐅᓂᒃᑳᓕᐅᖃᑦᑕᕐᓂᕆᕙᑦᑕᑐᖃᕆᔭᖏᓐᓂ ᐃᓄᐃᑦ 
ᑐᙵᕕᒋᔭᐅᓪᓗᓂ ᓇᑭᙶᖅᓯᒪᓂᑦᑎᓐᓄᑦ ᐃᓄᖕᓄᑦ ᐅᓂᒃᑳᖅᑕᐅᑎᓪᓗᒋᑦ, ᐃᓄᐃᑦ ᐅᓂᒃᑳᕐᕕᐅᑎᓪᓗᒋᑦ, ᐃᓄᖕᓄᓪᓗ 
ᑐᕌᖓᓪᓗᓂ.

ᐅᕙᓐᓄᑦ ᐊᑦᑐᐊᖓᒻᒥᔪᖅ ᐊᓈᓇᑦᓯᐊᕆᓚᐅᖅᑕᕋ ᖃᐅᔨᓚᐅᖅᓯᒪᖏᑦᑕᕋ, ᑐᖁᓚᐅᖅᓯᒪᒻᒪᑦ ᐋᓐᓂᐊᕕᓕᐊᖅᓯᒪᓪᓗᓂ 
ᖃᓪᓗᓈᓂ ᕼᐋᒻᒥᐅᓪᑕᓐᒥ; ᐅᓇ ᐃᕐᙳᑕᓐᓅᖓᕗᖅ, ᑐᑭᓯᒍᓐᓇᕐᓂᐊᕐᒪᑕ ᐃᓚᕗᑦ ᐊᑐᖅᓯᒪᔭᖏᓐᓂᒃ; ᑐᕌᖓᒻᒥᔪᖅ 
ᒪᒃᑯᓐᓂᖅᓴᓄᑦ ᑲᓇᑕᒥ, ᐅᓂᒃᑳᕆᔭᑦᑎᓐᓂ ᑐᑭᓯᒍᓐᓇᕐᓂᐊᒪᑎᑦᑕᐅᖅ.

ᐃᓚᒃᑲᓄᑦᑕᐅᖅ ᑕᐃᒪᐃᒻᒪᑦ, ᑕᐃᒪᐃᒃᑭᕗᖅ ᐊᓯᖏᓐᓄᑦ ᐃᓚᒌᓄᑦ ᓄᓇᑦᑎᓐᓂ.

ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑏᑦ ᐃᖅᑲᐅᒪᓇᑦᑎᐊᖅᑐᒥᒃ ᐱᔾᔪᑎᖃᖅᑐᒥᒃ ᐱᓕᕆᐊᒃᓴᐅᓯᒪᕗᖅ ᕿᑭᖅᑕᓂ 
ᐃᓄᖁᑎᖏᓐᓄᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐅᐱᒍᓱᒻᒪᕆᒃᑭᕗᑦ ᑎᒍᒥᐊᖅᑎᐅᓯᒪᓂᕐᒥᓄᑦ ᑕᒪᑐᒥᖓ ᐱᓕᕆᐊᕐᒥᒃ.

E7-1865

ᔫ. ᐅᑲᓕᖅ ᐃᔨᑦᓯᐊᖅ ᐊᖓᔪᖅᑳᖅ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐃᖃᓗᐃᑦ, ᓄᓇᕗᑦ 2013



24ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑏᑦ ᐸᖕᓂᖅᑑᖅ ᓄᓇᓕᖕᓂ ᐊᑐᖅᑕᐅᓂᑯᓂ

ᐱᒋᐊᕈᑕᐅᔪᖅ 
ᐱᓕᕆᓂᐅᔪᒥ ᕿᑭᖅᑕᓂ 
ᓱᓕᔪᒥᒃ ᑭᓪᓕᓯᓂᐊᖅᑎᓂᑦ
ᐅᓇ ᐱᓕᕆᓂᐅᔪᖅ ᐱᒋᐊᓚᐅᖅᐳᖅ ᓱᕋᐃᓂᐅᔪᒥ ᐊᑯᓂᐅᔪᒥ ᓂᐱᖃᙱᓐᓂᐅᔪᒥ. 1990−ᖏᓐᓂ, ᐃᓄᐃᑦ 
ᐱᓕᕆᓂᖃᕐᔪᐊᓚᐅᖅᐳᑦ ᖃᒪᒋᔭᖃᕐᓂᕐᒥ ᓇᖕᒥᓂᖅ ᐱᓕᕆᐊᕆᔭᖏᓐᓂ ᐅᕘᓇ ᓄᓇᕗᒻᒥ ᓄᓇᑖᕋᓱᐊᕐᓂᕐᒥ 
ᐊᖏᕈᑎᒥ ᐊᒻᒪ ᓴᖅᑭᑎᑕᐅᓂᖓᓂ ᓄᓇᕗᒻᒥ. ᐸᕐᓇᒃᓯᒪᓕᓚᐅᖅᐳᑦ ᖃᐅᔨᓴᕐᓂᕐᒥ ᑕᐃᔅᓱᒪᓂᑐᖃᕐᒥ, ᐃᓚᖃᖅᑐᒥ 
ᓱᔪᐃᓂᐅᔪᒥ ᐱᓕᕆᓂᐅᔪᒥ ᐊᖏᓛᖑᔪᒥ ᐊᓯᔾᔨᕐᓂᐅᔪᒥ, 1950−ᒥ 1975−ᒧᑦ. ᑐᑭᓯᒃᑲᓐᓂᕈᒪᓚᐅᖅᐳᑦ ᓇᖕᒥᓂᖅ 
ᐃᓅᓯᖏᓐᓂ ᐊᒻᒪ ᑕᐃᒃᑯᓄᖓ ᐃᓅᓯᕆᔭᐅᓚᐅᖅᑐᒥ ᐊᖓᔪᖅᑳᖏᓐᓂ, ᐊᑖᑕᑦᑎᐊᒃᑯᖏᓐᓂ ᐊᓈᓇᑦᑎᐊᒃᑯᖏᓐᓂ, 
ᐊᒻᒪ ᖃᑕᙳᑎᖏᓐᓂ ᖃᖓᐅᓂᐅᔪᒥ ᐊᖏᕐᔪᐊᖅᑐᒥ ᓇᓗᓇᖅᑕᐅᓯᒪᔪᒥ ᐆᒪᔪᓄᑦ ᒪᓕᒐᐅᔪᓂ, ᐊᐅᓪᓚᖅᑎᑕᐅᓪᓗᑎᒃ 
ᐃᓕᓐᓂᐊᕆᐊᖅᑎᑕᐅᕙᓚᐅᖅᑐᓂ, ᐃᓅᓕᓴᖅᑕᐅᓂᕐᒧᑦ ᐊᐅᓪᓚᖅᑎᑕᐅᕙᓚᐅᖅᑐᓂ, ᐊᖏᐸᓗᒃᑐᒥ ᐃᓄᒋᐊᖑᔪᓂ 
ᓅᑎᑕᐅᓂᐅᔪᓂ, ᐊᒻᒪ ᓱᕋᒃᓯᒪᔪᓂ ᐱᓕᕆᐊᖑᓂᐊᕐᓂᕋᖅᑕᐅᔪᓂ ᐃᒡᓗᖃᖅᑎᑕᐅᓂᕐᒥ ᐊᒻᒪ ᐃᖅᑲᓇᐃᔮᖃᕐᓂᕐᒧᑦ. 
ᐊᑕᐅᓯᐅᔪᒥ ᐱᓗᐊᖅᑐᒥ ᐃᕐᐱᒋᔭᐅᕐᔪᐊᖅᑐᒥ ᐊᒃᓱᕈᕐᓇᕐᓂᐅᔪᒥ ᓇᑭᙶᕐᓂᖓᓂ ᐊᒻᒪ ᐃᓱᒫᓗᓗᐊᕐᓇᑦᑐᒥ 
ᐃᖅᑲᐅᒪᓂᐅᔪᓂ ᒐᕙᒪᒃᑯᑦ ᐱᓕᕆᐊᕆᔭᖓᓂ ᓄᖑᑎᑦᑎᓂᕐᒥ ᕿᒻᒥᓂᑦ (ᐃᓄᐃᑦ ᕿᒧᒃᓯᐅᑎᖏᓐᓂ ᕿᒻᒥᓂ) ᓄᓇᓕᖕᓂᑦ. 
ᕿᒻᒦᑦ ᐅᑭᖅᑕᐅᒐᔪᓚᐅᖅᐳᑦ ᐃᓂᖅᑎᕆᙱᑦᐊᖅᖢᑎᒃ ᑲᓇᑕᒥ ᐸᓖᓯᒃᑯᓐᓂ ᐊᒻᒪ ᐊᓯᖏᓐᓂ, ᕿᒪᐃᓪᓗᑎᒃ ᐊᒥᓱᓂ ᐃᓄᖕᓂ 
ᐅᑭᐅᒃᑯᑦ ᐃᖏᕐᕋᔾᔪᑎᖃᔮᕈᓐᓃᖅᖢᑎᒃ. ᐃᓕᖅᑯᓯᐅᔪᒥ ᕿᒻᒦᑦ ᐱᓪᓚᕆᐅᓚᐅᖅᐳᑦ ᐊᖑᓇᓱᖕᓂᕐᒧᑦ ᐊᒻᒪ ᐊᐅᓪᓛᕐᓂᕐᒧᑦ, 
ᐊᒻᒪ ᐱᓐᓇᕆᔭᐅᓪᓗᑎᒃ ᐊᐃᑉᐸᕆᔭᐅᓪᓗᑎᒃ, ᐅᓇ ᐱᓕᕆᐊᖑᓂᐅᔪᖅ ᐊᒃᑐᖅᓯᓂᖃᕐᔪᐊᓚᐅᖅᐳᖅ ᖃᓄᐃᙱᑦᑎᐊᕐᓂᐅᔪᒥ 
ᑕᒪᒃᑭᓄᑦ ᐃᓄᖕᓂ ᐃᓚᒌᖑᔪᓄᑦ. ᐊᑐᖅᑕᐅᓂᑯᖓ ᓱᓕ ᐋᓐᓂᕐᓇᖅᐳᖅ ᐊᒥᓱᓄᑦ ᐃᓄᖕᓄᑦ ᕿᑭᖅᑕᓂ ᐊᕕᒃᑐᖅᓯᒪᓂᐅᔪᒥ. 

ᐊᑯᓂᒻᒪᕆᐊᓗᒃ, ᐊᒥᓱᑦ ᐃᓄᐃᑦ ᐃᓗᐃᓪᓕᕿᓚᐅᖅᐳᑦ ᓂᐱᖃᕐᓇᑎᒃ. ᐊᓯᖏᑦ ᐅᖃᓪᓚᒃᐸᓚᐅᖅᐳᑦ ᓂᙵᐅᒪᓪᓗᑎᒃ, 
ᐅᔾᔨᕈᓱᒃᖢᑎᒃ ᐊᑐᕐᓂᑯᖏᑦ ᒪᓕᒃᑑᔮᕐᓂᖓᓂ ᐊᑐᖅᑕᐅᕙᒃᑐᒥ ᐊᔪᕐᓇᓚᐅᖅᑐᒥ ᑐᑭᓯᔭᕆᐊᒃᓴᖅ, ᑭᓯᐊᓂ ᐱᒻᒪᕆᐅᓂᖓᓂ 
ᑐᑭᓯᐅᒪᓂᕐᒧᑦ ᐊᑲᐅᙱᓕᐅᕈᑕᐅᔪᓂ ᓄᓇᓕᖕᓂ ᐅᓪᓗᒥᐅᔪᒥ. ᐅᑯᐊ ᐃᒃᐱᒍᓱᖕᓂᐅᔪᑦ ᑐᕌᖅᑎᑦᑎᓚᐅᖅᐳᑦ ᕿᑭᖅᑕᓂ 
ᐃᓄᐃᑦ ᑲᑐᔾᔨᖃᑎᒌᖏᓐᓂᑦ (QIA) ᐊᐱᖅᓱᕐᓂᕐᒥ ᐃᓄᑐᖃᕐᓂ 2004−ᒥ ᐊᔾᔨᒌᙱᑦᑐᓂ ᐊᑲᐅᙱᓕᐅᕈᑕᐅᔪᓂ 
ᐱᔾᔪᑎᖃᖅᑐᒥ ᓅᑎᑕᐅᓂᐅᔪᓂ ᓄᓇᓕᖕᓄᑦ. 2007−ᒥ, ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᓴᖅᑭᑎᑦᑎᓚᐅᖅᐳᑦ 
ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑎᓂᑦ (QTC), ᐃᓂᐅᔪᒥ ᐃᓄᐃᑦ ᒪᑐᐃᖓᑦᑎᐊᕐᓗᑎᒃ ᐅᖃᓪᓚᒍᓐᓇᕐᓗᑎᒃ ᐊᔪᕐᓇᖅᑐᓂ 
ᖃᓄᐃᓐᓂᐅᔪᓂ ᐊᕐᕌᒍᒐᓴᓂ ᑭᖑᓂᐊᒍᑦ ᒪᕐᕈᖓᓂ ᓄᓇᕐᔪᐊᒥ ᐅᓇᑕᕐᔪᐊᕐᓂᐅᔪᒥ ᐊᒻᒪ ᑐᑭᓯᐅᒪᒃᑲᓐᓂᕐᓂᕐᒥ ᖃᓄᖅ 
ᓄᓇᓕᐅᔪᑦ ᐋᖅᑭᒃᑕᐅᓚᐅᕐᓂᖏᓐᓂ ᐊᒻᒪ ᐊᑭᓪᓚᕆᖏᑦ ᐊᓯᔾᔨᕐᓂᐅᔪᓄᑦ.

ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑎᒃᑯᑦ ᖃᐅᔨᓴᖅᑕᐅᓂᐅᔪᖅ ᒪᕐᕉᖕᓂ ᖃᓂᒌᒃᑐᓂ ᐱᔾᔪᑎᓕᖕᓂ ᖃᓄᐃᓕᐅᕐᓂᐅᔪᓂ. 
ᓯᕗᓪᓕᖅ ᑲᑎᖅᓱᐃᓂᕐᒥ ᓱᓕᔪᓂ ᐅᓂᒃᑲᐅᓯᓂ ᖃᓄᐃᓐᓂᐅᓚᐅᖅᑐᓂ ᕿᑎᐊᓂ 1950−ᒥ ᐊᒻᒪ 1975−ᒧᑦ ᐃᓄᖕᓂ 
ᐊᑐᓚᐅᖅᓯᒪᔪᓂ ᐅᕘᓇ ᐊᔪᕐᓇᖅᑐᐊᓗᖕᒥ ᐱᓕᕆᓂᐅᔪᒥ, ᐊᒻᒪᓗᑦᑕᐅᖅ ᕿᑐᕐᙵᖏᓐᓂ ᐃᖅᑲᐅᒪᐃᓐᓇᖅᑐᓂ 
ᐊᒃᓱᕉᓴᖕᓂᕆᓚᐅᖅᑕᖏᓐᓂ ᐊᖓᔪᖅᑳᖏᓐᓂ ᐊᒻᒪ ᐊᓯᖏᓐᓂ ᐃᓚᖏᓐᓂ. ᑲᒥᓴᓇ ᐃᒡᓗᓕᐅᕐᑎ ᐊᒻᒪ ᕿᑭᖅᑕᓂ ᓱᓕᔪᒥᒃ 
ᑭᓪᓕᓯᓂᐊᖅᑎᒃᑯᑦ ᐃᖅᑲᓇᐃᔭᖅᑎᖏᑦ ᐊᐅᓪᓛᓚᐅᖅᐳᑦ ᑕᒪᒃᑭᓄᑦ 13−ᖑᔪᓄᑦ ᓄᓇᓕᐅᔪᓂ ᕿᑭᖅᑕᓂ ᐊᕕᒃᑐᖅᓯᒪᓂᐅᔪᒥ 
ᕿᑎᐊᓂ ᔭᓄᐊᕆ 2008−ᒥ ᐊᒻᒪ ᒪᐃ 2009−ᒧᑦ, ᐊᒻᒪ ᖃᐃᖁᔨᓪᓗᑎᒃ ᐱᔪᒪᔪᓕᒫᓂᒃ ᓄᓇᖃᖅᑎᐅᔪᓂ ᐅᖃᐅᓯᖃᕐᓂᖏᓐᓂ 
ᐃᖅᑲᐅᒪᓂᖏᓐᓂ ᐊᒻᒪ ᐃᒃᐱᒋᓯᒪᔭᖏᓐᓂ ᖃᓄᖅ ᐃᓅᓯᖏᑦ ᐊᓯᔾᔨᓚᐅᖅᓯᒪᓂᖓᓐᓂ. ᐱᓕᕆᓚᐅᕆᕗᑦ ᑐᓵᑎᑦᑎᓂᐅᔪᓂ 
ᐃᓄᖕᓄᑦ ᓄᓇᓕᐅᔪᒥ ᐋᑐᕚᒥ, ᐊᒻᒪ ᐊᑭᓖᓪᓗᑎᒃ ᐅᑎᒧᑦ ᐳᓚᕋᕐᓂᐅᔪᓂ ᑕᒪᒃᑭᓄᑦ ᓄᓇᓕᐅᔪᓄᑦ 2010 ᐱᒋᐊᕐᓂᐸᓗᐊᓂ 
ᐅᓂᒃᑳᕆᓂᕐᒥ ᓇᓂᔭᐅᓂᐅᔪᓂ ᐊᒻᒪ ᐊᐱᖅᓱᕐᓂᕐᒧᑦ ᐅᖃᐅᓯᒃᓴᐅᔪᓂ ᑐᒃᓯᕋᖅᑕᐅᔪᓄᑦ ᐊᑐᖁᔭᐅᓇᔭᖅᑐᓂ. ᐃᓚᖃᖅᖢᓂ 
ᐊᐱᖅᓱᖅᑕᐅᓂᐅᔪᓂ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐱᓕᕆᐊᕆᓚᐅᖅᓯᒪᔭᖏᓐᓂ 2004−ᒥ, ᕿᑭᖅᑕᓂ ᓱᓕᔪᒥᒃ 
ᑭᓪᓕᓯᓂᐊᖅᑏᑦ ᓱᓕᔪᓂ ᐅᓂᒃᑲᐅᓯᓕᐅᓚᐅᖅᐳᑦ 350−ᐸᓗᖕᓂ ᐃᓄᖕᓂ. ᑐᓵᑎᑕᐅᓂᐅᔪᑦ ᐱᓕᕆᐊᖑᓚᐅᖅᐳᑦ 
ᓴᖑᓴᕋᐃᓐᓂᖅᓴᐅᓪᓗᓂ ᑕᐃᒪᐃᒐᔪᒃᑐᓂ ᒪᓕᒐᑎᒍᑦ ᐱᓕᕆᐊᖑᓂᐅᕙᒃᑐᓂ, ᑭᓯᐊᓂ ᓇᓗᓇᐃᖅᓯᓂᕐᒧᑦ ᐱᓪᓚᕆᐅᓂᖓᓂ 
ᐱᓕᕆᐊᒃᓴᐅᔪᒥ, ᑲᒥᓴᓇ ᐃᒡᓗᓕᐅᕐᑎ ᐊᐱᕆᓚᐅᖅᐳᖅ ᑕᒪᒃᑭᓂ ᖁᙱᐊᕐᓂᑰᔪᓂ ᓇᓗᓇᐃᖅᓯᓂᖏᓐᓂ 
ᐅᖃᕋᔭᕐᓂᖏᓐᓂ ᓱᓕᔪᒥᒃ ᐱᐅᓂᖅᐹᖑᔪᒥ ᖃᐅᔨᒪᓂᖏᓐᓂ. ᐃᒃᐱᒍᓱᑦᑎᐊᓚᐅᕆᕗᖅ ᐃᓱᒪᓕᐊᖑᔪᒥ ᓴᓇᔭᐅᔪᒥ 
ᖃᔅᓯᐊᕐᔪᖕᓂ ᐃᓄᖕᓂ ᐊᑐᕐᓂᑯᖏᓐᓂ ᐊᓯᒧᑦ ᑕᑯᔭᐅᖁᔭᐅᙱᓐᓂᖏᓐᓂ.

ᖄᒃᑲᓐᓂᐊᒍᑦ ᐃᓕᑦᑎᓂᕐᒥ ᖃᓄᐃᓐᓂᐅᔪᓂ ᐊᒻᒪ ᐊᒃᑐᐃᓂᐅᔪᓂ ᐅᕘᓇ ᓱᓕᔪᒥᒃ ᐅᓂᒃᑲᐅᓯᓂᑦ, ᕿᑭᖅᑕᓂ ᓱᓕᔪᒥᒃ 
ᑭᓪᓕᓯᓂᐊᖅᑏᑦ ᐱᔭᕇᖅᓯᓚᐅᕆᕗᑦ ᐱᔭᕆᑐᔪᒥᒃ ᐃᑦᑕᕐᓂᓴᓕᕆᓂᕐᒧᑦ ᐱᓕᕆᐊᖑᔪᒥ ᐊᒻᒪ ᐊᐱᖅᓱᓚᐅᖅᐳᑦ ᖃᓪᓗᓈᓂ 
ᐃᖅᑲᓇᐃᔭᓚᐅᖅᑐᓂ ᐊᕕᒃᑐᖅᓯᒪᓂᐅᔪᒥ ᑕᐃᑲᓂ ᐱᓕᕆᓂᐅᔪᒥ. ᐃᓚᒋᔭᐅᔪᒥ ᐃᓄᖕᓂ ᐊᐱᖅᓱᖅᑕᐅᔪᓂ ᖃᔅᓯᒐᓚᖕᓂ 
ᓄᖅᑲᖓᓕᖅᑐᓂ ᑲᓇᑕᒥ ᐸᓖᓯᐅᓚᐅᖅᑐᓂ, ᒐᕙᒪᒃᑯᓐᓂ ᐱᓕᕆᔨᕐᔪᐊᖑᔪᓂ, ᐊᒻᒪ ᐃᓕᓐᓂᐊᕐᓂᐅᔪᒥ ᖃᐅᔨᓴᖅᑎᐅᔪᓂ.

ᑕᑯᒃᓴᐅᓂᐅᔪᖅ
ᐅᓂᒃᑳᖅᑎᑦ
ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑏᑦ ᐊᑭᓕᒃᓴᖃᖅᐳᑦ ᐊᒥᓱᓄᑦ ᐊᖑᑎᓄᑦ ᐊᒻᒪ ᐊᕐᓇᓄᑦ ᐅᐸᓚᐅᖅᑐᓂ ᑲᑎᒪᓂᐅᔪᓄᑦ ᐊᒻᒪ 
ᐊᖏᕐᕋᒥᓂᒃ ᒪᑐᐃᖅᓯᓪᓗᑎᒃ ᑐᓂᓯᓂᕐᒥ ᓱᓕᔪᒥ ᐅᓂᒃᑲᐅᓯᓂᑦ. ᐃᓄᐃᑦ ᑐᙵᓱᒃᑎᑦᑎᑦᑎᐊᓚᐅᖅᐳᑦ ᑭᓪᓕᓯᓂᐊᖅᑎᓂ 
ᓄᓇᓕᖏᓐᓄᑦ ᐊᒻᒪ ᐃᓱᒪᖅᓱᖅᖢᑎᒃ ᐅᖃᓪᓚᓚᐅᖅᐳᑦ ᐊᒻᒪ ᓱᓕᓪᓗᑎᒃ ᐃᓅᓯᖏᓐᓂ. ᐱᓯᒪᙱᒃᑯᑎᒃ ᓱᓕᔪᓂ 
ᐅᓂᒃᑲᐅᓯᓂᑦ, ᑭᓪᓕᓯᓂᐊᖅᑏᑦ ᑕᒪᒃᑭᐅᒪᔪᒥ ᑐᑭᓯᑦᑎᐊᕋᔭᓚᐅᙱᓚᑦ ᐃᓄᖕᓄᑦ ᖃᓄᐃᓐᓂᐅᔪᓂ ᑕᒪᑐᒪᓂ ᐱᓕᕆᓂᐅᔪᒥ 
ᐊᖏᕐᔪᐊᖅᑐᒥ ᓅᓐᓂᐅᔪᒥ. ᑐᓂᓯᓚᐅᕆᕗᑦ ᐃᓱᒪᑦᑎᐊᕐᓂᐅᔪᒥ ᐊᒻᒪ ᐱᐅᔪᒥ ᐅᖃᐅᓯᒃᓴᓕᐊᓂ ᐊᒻᒪ ᐃᒪᐃᖁᔨᓇᔭᕐᓂᐅᔪᓂ 
ᐱᔾᔪᑎᖃᖅᑐᒥ ᖃᓄᐃᑦᑑᓂᖏᓐᓂ ᐊᑐᖁᔭᐅᓇᔭᖅᑐᓂ ᖁᕝᕙᖅᓴᐃᓇᔭᖅᑐᒥ ᓴᐃᒻᒪᖃᑎᒌᖕᓂᐅᔪᒥ ᐃᓄᖕᓂ ᐊᒻᒪ 
ᒐᕙᒪᐅᔪᓄᑦ. ᑕᒪᒃᑭᐅᒪᔪᒥ ᑎᑎᕋᖅᓯᒪᓂᐅᔪᒥ ᐃᓄᖕᓂ ᐃᓚᓕᐅᔾᔭᐅᓯᒪᕗᖅ ᑎᑎᕋᖅᓯᒪᓂᐅᔪᒥ ᐅᓂᒃᑳᖅᑎᓂ ᕿᑭᖅᑕᓂ 
ᓱᓕᔪᒥᒃ ᑭᓪᓕᓯᓂᐊᖅᑏᑦ ᐃᑭᐊᖅᑭᕕᖓᓐᓂ.

ᐃᑦᑕᕐᓂᓴᓕᕆᓂᕐᒧᑦ ᑎᑎᖅᑲᖁᑕᐅᔪᓂ ᐊᒻᒪ ᐅᖃᓕᒫᒐᓕᐊᓂ
ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑎᒃᑯᑦ ᖃᐅᔨᓴᕐᓂᐅᔪᒥ ᑲᑎᙵᔪᓂ ᑲᑎᖅᓱᐃᓚᐅᖅᐳᑦ ᐊᒻᒪ ᕿᒥᕐᕈᓪᓗᑎᒃ ᐊᑐᐃᓐᓇᐅᔪᒥ 
ᐃᑦᑕᕐᓂᓴᓕᕆᓂᕐᒥ ᐊᒻᒪ ᒪᕐᕈᖓᓂ ᓇᑭᙶᕐᓂᐅᔪᒥ ᐱᓕᕆᓂᐅᔪᒥ ᑕᐅᑐᒃᑕᑐᐊᖃᑲᐃᓐᓇᕐᓂᐅᔪᒥ, 1950−ᒥ 1975−ᒧᑦ. 
ᐅᓇ ᐃᓚᖃᓚᐅᖅᐳᖅ ᖃᐅᔨᓴᕐᓂᐅᔪᓂ ᐊᑑᑎᓕᖕᓂ ᑎᑎᖅᑲᖁᑕᐅᔪᓂ ᐅᖃᓕᒫᒐᖃᕐᕕᖕᒥ ᐊᒻᒪ ᐃᑦᑕᕐᓂᓴᓕᕆᓂᕐᒧᑦ 
ᓄᓇᑦᓯᐊᕐᒥ, ᑲᓇᑕᒥ ᐸᓖᓯᒃᑯᓐᓂ, ᓂᐅᕕᖅᑎᒃᑯᓐᓂ (Hudson’s Bay Company), ᐊᒻᒪ ᐋᖕᓕᑲᓂ ᐊᒻᒪ ᐃᒃᓯᕋᕐᔪᐊᒃᑯᓐᓂ 
ᑎᒥᖁᑕᐅᔪᓂ. ᑕᐅᓴᓐ−ᒐᓚᖕᓂ ᑎᑎᖅᑲᖁᑕᐅᔪᓂ ᖃᕋᓴᐅᔭᒃᑰᖅᑎᑕᐅᓚᐅᖅᐳᑦ ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑎᒃᑯᑦ 
ᖃᐅᔨᓴᖅᑕᐅᓂᕐᒧᑦ ᑎᑎᕋᖅᓯᒪᔪᓂᒃ ᖃᐅᔨᓴᖅᑕᐅᓯᒪᔪᓂ ᑲᑎᖅᓱᖅᑕᐅᓂᐅᔪᓂ.

ᓄᓇᙳᐊᑦ
ᓄᓇᙳᐊᑦ ᑐᓂᓯᕗᑦ ᐱᒻᒪᕆᐅᔪᓂ ᐅᓂᒃᑳᕆᓯᒪᓂᐅᔪᓂ ᖃᓄᖅ ᐃᓄᐃᑦ ᐃᓅᕙᓚᐅᕐᓂᖏᓐᓂ ᐊᒻᒪ ᐊᑐᖅᖢᑎᒃ ᓄᓇᕗᒻᒥ 
ᐊᕙᓗᓯᒪᔪᒥ ᒫᓐᓇᐅᔪᒥ−ᐅᓪᓗᒥᒥ ᓄᓇᓕᖏᓐᓂ. ᐅᑯᐊ ᓄᓇᙳᐊᑦ ᐊᖏᕐᓂᖃᙱᓚᑦ ᑕᐃᒪᐃᒐᔪᒃᑯᒥ ᐃᓱᒪᒋᔭᐅᓂᐅᔪᒥ 
ᖃᓪᓗᓈᑦ ᓄᓇᖓᓐᓂ ᐅᑭᐅᖅᑕᖅᑐᑦ “ᐃᓄᖃᙱᓐᓂᖓᓂ.” ᖄᒃᑲᓐᓂᐊᒍᑦ ᑕᑯᒃᓴᐅᑎᑦᑎᓂᕐᒥ ᐃᓂᐅᔪᓂ ᐃᓚᒌᑦ 
ᓄᓇᒋᕙᒃᑕᖏᓐᓂ, ᐅᓂᒃᑳᕆᓂᐅᔪᒥ 1900−ᖏᓐᓂ ᓄᓇᙳᐊᓂ ᐃᓚᖃᖅᐳᖅ ᐃᓂᐅᔪᒥ ᐊᑎᖏᓐᓂ ᓇᓗᓇᐃᖅᓯᔪᒥ 
ᖃᓄᖅ ᐃᓄᐃᑦ ᖃᐅᔨᒪᓂᖏᓐᓂ ᐊᒻᒪ ᐊᑐᖅᐸᓚᐅᕐᓂᖏᓐᓂ ᓄᓇᒥ, ᓴᓂᓕᐊᓂ ᐊᐅᓪᓛᖅᐸᖕᓂᖏᓐᓂ ᐊᖅᑯᑎᖏᓐᓂ, 
ᐊᒻᒪ ᐱᐅᓛᖑᔪᓂ ᐃᓂᐅᔪᓂ ᐊᖑᓇᓱᒡᕕᐅᕙᒃᑐᓂ. ᑕᐃᒪᐃᑦᑐᒥ ᑐᓴᒐᒃᓴᓂ ᐋᖅᑭᒃᑕᐅᕙᓪᓕᐊᓕᓚᐅᖅᐳᖅ ᐸᐃᑉᐹᑎᒍᑦ 
1840 ᓯᕗᓂᐊᓂ. ᑭᓯᐊᓂ, ᐃᓚᖏᓐᓂ ᑕᒪᒃᑭᐅᒪᓛᖑᔪᒥ ᓄᓇᙳᐊᓂ ᑕᐃᒃᑯᐊ ᓴᖅᑭᑎᑕᐅᓯᒪᔪᓂ ᐃᓄᖕᓂ ᐃᓄᐃᑦ ᓄᓇᒥ 
ᐊᑐᖅᑕᐅᓂᖓᓄᑦ ᐊᒻᒪ ᐃᓄᖃᕐᓂᖓᓂ ᐱᓕᕆᐊᒃᓴᐅᔪᒥ (1976) ᐊᒻᒪ ᓄᓇᕗᒻᒥ ᓄᓇᙳᐊᖑᔪᒥ (1992).

ᖄᒃᑲᓐᓂᐊᒍᑦ ᑐᓴᒐᒃᓴᐃᑦ (2024 ᑎᑎᕋᖅᓯᒪᓂᐅᔪᖅ)
ᐅᓂᒃᑳᓕᐊᑦ ᑎᑎᕋᖅᑕᐅᒋᐊᙵᓚᐅᖅᑐᑦ 2010−ᒥ ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑎᒃᑯᑦ ᐅᕘᓇ ᑎᓕᐅᕆᔭᐅᓂᖓᓂ 
ᔭᐃᒥᓯ ᐃᒡᓗᓕᐅᕐᑎ, ᑲᒥᓴᓇ, ᐊᒻᒪ ᒫᑕᓕᓐ ᕆᐊᑦᕘᓐ, ᐃᓱᒻᒥᖅᑐᐃᔨ, ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑏᑦ. ᕿᑭᖅᑕᓂ 
ᐃᓄᐃᑦ ᑲᑐᔾᔨᖃᑎᒌᖏᑦ ᐱᓕᕆᐊᒃᓴᐅᔪᒧᑦ ᐊᐅᓚᑦᑎᔨᐅᔪᑦ 2013−ᒥ ᐅᑯᐊᖑᓚᐅᖅᐳᑦ ᐸᑕᓂ ᔅᑳᑦ, ᓇᕙᕋᓇ ᐸᕗᕆᑦᔅ, ᐊᒻᒪ 
ᓵᓐᑐᕋ ᖃᐅᓐᓇᖅ.

ᓯᕗᓪᓕᐅᓪᓗᑎᒃ ᑎᑎᕋᖅᑎᐅᔪᑦ ᑕᒪᒃᑭᒐᓚᖕᓂ ᐅᓂᒃᑳᓕᐊᖑᔪᓂ ᐅᑯᐊᖑᓚᐅᖅᐳᑦ ᔫᓕ ᕼᐃᐊᕆᔅ, Contentworks Inc. 
ᐊᒻᒪ ᕕᓕᑉ ᐱ. ᒎᓪᑦᕆᖕ, Ph.D. ᑎᑎᕋᕐᓂᕐᒧᑦ ᐊᒻᒪ ᖃᐅᔨᓴᕐᓂᕐᒧᑦ ᐃᑲᔪᖅᓱᐃᓂᐅᔪᒥ ᑐᓂᔭᐅᓚᐅᖅᐳᖅ ᔫᓐ ᐹᑦ ᒥᓗᕐ, ᕗᕌᓐᓯᔅ 
ᓚᕙᒃ, ᕋᐃᔭᓐ ᓵᑯᓪᑎᓐ, ᕗᐹᖕᒃ ᔭ. ᑕᔅᑐᕐ, ᐋᓇ ᒋᐅᓪᒧᕐ, ᐋᓕᔅ ᒐᓚᐃᔅ, ᑎᕇᓴ ᐃᐊᑯᐸᓕ, ᓇᑖᓴ ᒧᐊᕆᓴᓐ, ᓕᓐᑕ ᕌᑦᕗᑦ ᐊᒻᒪ 
ᐳᕋᐃᔭᓐ ᑳᒧᕆᓐ. 

ᐃᓄᒃᑎᑑᕆᔭᐅᓂᖓᓂ ᑲᑎᙵᓂᐅᔪᑦ ᐅᓂᒃᑳᓕᐊᓄᑦ ᑎᑎᕋᖅᑕᐅᔪᓄᑦ 2013−ᒥ ᐃᓚᖃᓚᐅᖅᐳᑦ ᔭᐃ ᐊᕐᓇᒃᑲᖅ, ᒪᓕ ᑰᓕ, 
ᔪᓕᐊ ᑕᒻᓴᓴᓐ, ᕗᕌᓂᑲ ᑑᕗᕐ, ᐃᓕᓴᐱ ᐃᑭᓪᓗᐊᖅ, ᐃᒪᓕ ᐃᕐᓂᖅ, ᑕᐃᕕᑦ ᔪᐊᓇᓯ, ᓕᐅᓂ ᑲᑉᐱ, ᐳᔾᔪᑦ ᑯᓱᒐᖅ, ᓃᓇ ᑑᑑ, 
ᐊᒻᒪ ᐸᓛᓐᑎᓇ ᑐᓗᒑᕐᔪᒃ. 

ᐱᓕᕆᓂᐅᔪᒥ ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑎᓂᑦ ᐊᔪᕐᓇᕋᔭᓚᐅᖅᐳᖅ ᑮᓇᐅᔭᑎᒍᑦ ᐃᑲᔪᖅᓱᐃᓂᖃᓚᐅᙱᒃᑯᓐᓂ 
ᐅᑯᓇᓂ ᑲᑐᔾᔨᖃᑎᒌᖑᔪᓂ: ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ; ᓄᓇᕗᒻᒥ ᑐᙵᕕᒃᑯᑦ; ᒪᑭᕕᒃ ᑎᒥᖁᑕᐅᔪᑦ; ᐅᐊᓪᑐᕐ ᐊᒻᒪ 
ᑕᖕᑲᓐ ᒍᐊᑕᓐ ᑐᙵᕕᐅᔪᒥ; ᕘᖅᑎᐊ; ᐃᓄᐃᑦ ᖃᖓᑕᓲᖓ; ᐅᓈᓕᒃ ᖃᖓᑕᓲᖅᑏᑦ; ᑭᐊᓐ ᐳᐊᕆᒃ ᖃᖓᑕᓲᖅᑏᑦ ᓕᒥᑎᑦ.

ᐅᓂᒃᑳᓕᐊᓂ ᑲᑎᖅᓱᐃᓯᒪᓂᐅᔪᑦ
ᐃᓗᓯᑦᑎᒍᑦ ᖃᓄᐃᓐᖏᓯᐊᕐᓂᖅ 
1950-1975

ᑭᓪᓕᓯᓂᐊᖅᑏᑦ 
ᑭᖑᓪᓕᐹᕐᓯᐅᑎᒋᓪᓗᒋᑦ 
ᐅᓂᒃᑳᖏᑦ: ᑲᔪᓯᑎᑦᑎᓂᖅ 
ᓴᐃᒻᒪᖃᑎᒌᓐᓂᕐᒥ

ᕿᒥᕐᕈᔭᐅᓂᖏᑦ ᐸᓖᓯᒃᑯᑦ ᐊᒻᒪᓗ 
ᐃᓄᐃᑦ ᕿᒻᒦᔭᖅᑕᐅᓂᖏᑕ 
ᒥᒃᓵᓄᑦ ᐅᓂᒃᑳᑦ

ᐃᒃᐱᐊᕐᔪᒃ ᓄᓇᓕᖕᓂ 
ᐊᑐᖅᑕᐅᓂᑯᓂ, 1950-1975

ᑲᖏᖅᑐᒑᐱᒃ ᓄᓇᓕᖕᓂ 
ᐊᑐᖅᑕᐅᓂᑯᓂ, 1950-1975

ᐊᐅᓱᐃᑦᑐᖅ ᓄᓇᓕᖕᓂ 
ᐊᑐᖅᑕᐅᓂᑯᓂ, 1950-1975

ᐃᒡᓗᓕᒃ ᓄᓇᓕᖕᓂ 
ᐊᑐᖅᑕᐅᓂᑯᓂ, 1950-1975

ᐃᒡᓗᓕᕆᓂᖅ ᐃᒡᓗᓕᕆᔨᑦ 
ᕿᑭᕐᑖᓗᖕᓂ 1950-1975

ᐃᓕᓐᓂᐊᕐᓂᖅ ᕿᑭᖅᑖᓗ  
1950-1975

ᐃᖃᓗᐃᑦ ᓄᓇᓕᖕᓂ 
ᐊᑐᖅᑕᐅᓂᑯᓂ, 1950-1975

ᑭᒻᒥᕈᑦ ᓄᓇᓕᖕᓂ ᐊᑐᖅᑕᐅᓂᑯᓂ, 
1950-1975

ᑭᙵᐃᑦ ᓄᓇᓕᖕᓂ 
ᐊᑐᖅᑕᐅᓂᑯᓂ, 1950-1975

ᓅᒋᐊᕐᓂᖏᑦ ᐃᓄᐃᑦ ᐃᓅᓯᖏᑦᑕ 
1950-1975

ᐱᐅᓯᐅᓯᒪᔪᖅ ᐸᓖᓯᓄᑦ 
ᕿᑭᖅᑖᓗᒻᒥ 1950-1975

ᐸᖕᓂᖅᑑᖅ ᓄᓇᓕᖕᓂ 
ᐊᑐᖅᑕᐅᓂᑯᓂ, 1950-1975

ᐱᕙᓪᓕᐊᔪᓕᕆᓂᖅ 
ᒪᑭᒪᔾᔪᑎᔅᓴᓕᕆᓂᖅ ᕿᑭᖅᑖᓗᒻᒥ 
1950-1975

ᒥᑦᑎᒪᑕᓕᒃ ᓄᓇᓕᖕᓂ 
ᐊᑐᖅᑕᐅᓂᑯᓂ, 1950-1975

ᕿᑭᖅᑕᕐᔪᐊᖅᓄᓇᓕᖕᓂ 
ᐊᑐᖅᑕᐅᓂᑯᓂ, 1950-1975

ᕿᒻᒦᑦ 1950-1975

ᖃᐅᓱᐃᑦᑐᖅ ᓄᓇᓕᖕᓂ 
ᐊᑐᖅᑕᐅᓂᑯᓂ, 1950-1975

ᓴᓂᑭᓗᐊᖅ ᓄᓇᓕᖕᓂ 
ᐊᑐᖅᑕᐅᓂᑯᓂ, 1950-1975

ᓴᓂᕋᔭᒃ ᓄᓇᓕᖕᓂ 
ᐊᑐᖅᑕᐅᓂᑯᓂ, 1950-1975

ᐃᓱᒪᒋᐊᓐᖓᐅᑎᖏᑦ 
ᑲᓇᑕᒥ ᓵᓚᖃᑖᖅᑲᕐᓂᕐᒥᑦ: 
ᒐᕙᒪᒃᑯᑦ ᐊᖏᔪᖅᑲᐅᑎᑦ 
ᐱᔪᓐᓇᐅᑎᖃᖅᑐᑎᒃ ᐊᒻᒪᓗ 
ᕿᑭᖅᑖᓗᒻᒥ

ᐊᒥᓱᓂ ᐊᕐᕌᒎᔪᓂ, ᐃᓄᐃᑦ ᐃᓄᑐᖃᐃᑦ ᕿᑭᖅᑕᓂ (ᕿᑭᖅᑖᓗᖕᒥ) ᐊᕕᒃᑐᖅᓯᒪᓂᐅᔪᒥ ᐸᒡᕕᓵᕆᔭᐅᓂᖏᓐᓂ 
ᐃᓗᑐᔪᒥ ᐃᔨᖅᓯᒪᓂᐅᔪᒥ ᔭᒐᐃᓂᐅᔪᒥ ᐃᖅᑲᐅᒪᓪᓗᑎᒃ ᖃᓄᖅ ᐃᓅᓯᖏᑦ ᐊᓯᔾᔨᓚᐅᕐᓂᖏᓐᓂ ᐊᕐᕌᒍᒐᓴᓂ 
1950 ᑭᖑᓂᐊᓂ. ᐱᔾᔪᑎᖃᖅᑐᓂ ᐅᓂᒃᑳᓕᐊᓂ ᐊᒻᒪ ᐊᓯᐊᒎᖅᑐᓂ ᖃᐅᔨᓴᖅᑕᐅᓂᐅᔪᓂ ᐆᒥᖓ ᑲᑎᙵᓂᐅᔪᒥ 
ᕿᒥᕐᕈᕗᖅ ᐱᔾᔪᑎᖃᖅᑐᓂ ᓴᖅᑭᓚᐅᖅᑐᓂ ᐱᓕᕆᑎᓪᓗᒋᑦ ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑎᓂᑦ. 
ᐱᒋᐊᓚᐅᖅᑐᒥ ᑐᑭᓯᒋᐊᕐᓂᕐᒥ ᖃᐅᔨᒐᓱᖕᓂᐅᔪᒥ ᑐᖁᕋᐃᓂᐅᔪᒥ ᕿᒧᒃᓯᐅᑎᓂ ᕿᒻᒥᓂᑦ ᕿᓚᒻᒥᐅᔪᒥ 
ᐱᕈᓚᐅᖅᐳᖅ ᐃᓚᖃᕐᓂᖓᓂ ᐊᓯᖏᓐᓂ ᐊᑐᖅᑕᐅᓂᑯᓂ ᑲᒪᓇᖅᑐᓂ ᐱᖅᑯᓯᕆᙱᑕᓄᑦ ᐱᐅᓯᖃᓕᖅᑎᑕᐅᓂᕐᒥ 
ᐊᓯᔾᔨᕐᓂᐅᔪᓂ.

ᑲᒥᓴᓇ ᔭᐃᒥᓯ ᐃᒡᓗᓕᐅᕐᑎᐅᑉ ᑭᖑᓪᓕᖅᐹᖑᔪᒥ ᐅᓂᒃᑳᓕᐊᖓ, ᑕᐃᒎᓯᓕᖕᒥ ᑎᑭᐅᑎᓂᖅ ᓴᐃᒻᒪᖃᑎᒌᖕᓂᕐᒥ, 
ᐊᒻᒪ 22−ᖑᔪᓂ ᐃᓚᒋᔭᐅᔪᓂ ᐱᔾᔪᑎᖃᖅᑐᓂ ᐊᒻᒪ ᑕᐃᔅᓱᒪᓂᑐᖃᖅ ᐅᓂᒃᑳᓕᐊᓂ ᑎᑎᕋᖅᑕᐅᔪᓂ ᕿᑭᖅᑕᓂ 
ᐃᓄᐃᑦ ᑲᑐᔾᔨᖃᑎᒌᖑᔪᓂ ᐃᓄᒃᑎᑐᑦ ᐊᒻᒪ ᖃᓪᓗᓈᑎᑐᑦ ᓄᕕᓯᕗᖅ ᑕᑯᒃᓴᐅᓂᐅᔪᒥ ᓱᓕᔪᒥᒃ ᐅᓂᒃᑲᐅᓯᓂᑦ ᐊᒻᒪ 
ᑎᑎᖅᑲᖁᑕᐅᔪᓂ ᑲᑎᖅᓱᖅᑕᐅᔪᓂ ᑕᐃᑲᓂ ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑎᓂᑦ ᒪᓕᒃᑐᒥ 1950-1975−ᒧᑦ 
ᐱᓕᕆᓂᐅᔪᒥ.


